
ХДП фракцияси 
аъзоси:

— Таҳлиллар шуни кўрсатадики, айрим ҳолларда ки-
чик маиший сабаблар ҳам оилавий ажримларни келтириб 
чиқармоқда. Турмуши бузилган аёлларнинг 50 фоиздан 
ортиғи ўрта ҳол ёки кам таъминланган, яшаш шароити 
оғир оилалар фарзандларидир. Яна бир томони, ажрашиш 
ёқасида турган оилаларнинг аксарияти ёш оилалардир. Бу 
кўпинча ёшларимизнинг оила боқишга салоҳияти етмага-
нидан, қизларимизнинг оилавий ҳаётга тайёр эмаслигидан 
келиб чиқмоқда. 

Кўриниб турибдики, оилага масъулиятсизлик билан 
қараш қатор ижтимоий муаммоларни келтириб чиқара-
ди. Бу масала бутун жамиятга дахлдор масала эканини 
унутмаслигимиз керак. Бу бизнинг менталитетимизга ҳам, 
қарашларимизга ҳам тўғри келмайдиган ҳолат. Аввало, 
ёшларни оилавий ҳаётга тайёрлашга жиддий қараш керак, 
деб ҳисоблайман. Ҳозир замон бошқача, йигит-қизлар 
орасида енгил-елпи ҳаёт ортидан қуваётганлари ҳам бор. 
Уларнинг қалби ва онгига оила муқаддаслигини чуқур 
сингдириш лозим.

Нурдинжон 
ИСМОИЛОВ,

Олий Мажлис 

палатаси 
Спикери:

— Қонунчилик палатаси мажлисига киритилган «Судлар 
тўғрисида»ги қонун лойиҳаси парламент аъзоларининг 
қизғин муҳокамаларига сабаб бўлган ҳужжатлардан бири 
бўлди.

Дарҳақиқат, парламент суд ҳокимияти мустақиллигини 
таъминлашда четда турмаслиги керак. Амалга оширил-
ган ислоҳотлар, қонунчиликка киритилган ўзгартиришлар 
натижасида судлар фаолиятида муҳим ўзгаришлар рўй 
бермоқда. Эндиликда судлар жойларда фақат ишларни 
кўриш билан чегараланмасдан аҳоли билан учрашмоқда, 
жойларда сайёр суд мажлислари ўтказилмоқда. Суд раис-
лари ўз фаолиятлари юзасидан тегишли халқ депутатлари 
Кенгашларига ахборотлар тақдим этиб боряпти. Бир сўз 
билан айтганда, судларнинг иши ўзгарди, халқ билан ало-
қалари яхшиланди. Лекин шу билан бирга, одил судловни 
амалга оширишда судьялар мустақиллигини таъминлаш 
алоҳида аҳамиятга эга.

— Хорижий давлатлар амалиётига кўра, ишлаб чиқа-
рувчи, савдо ва хизмат кўрсатиш қоидалари тўғрисидаги 
маълумотлар давлат тилида тақдим этилади. Аксарият 
хориж давлатларида эса корхона ўзи ҳақидаги маълу-
мотни ёки ишлаб чиқараётган маҳсулотидаги ёзувларни 
давлат тилида акс эттирмаса, 4 минг еврогача жарима 
қўлланиши қонун ҳужжатлари билан белгилаб қўйилган. 
Масалан, Франция қонунларига мувофиқ, бошқа тилда 
пешлавҳаси ёки ёрлиғи ёзилган мулк (маҳсулот) мусодара 
қилиниши ва 3750 еврогача миқдорда жаримага тортили-
ши белгиланган.

Демак, миллий қонунчилигимизга киритилаётган қў-
шимча аллақачон илғор давлатлар амалиётида қўлланиб 
келинади. Мазкур ўзгартиришлар орқали истеъмолчининг 
товар ва ишлаб чиқарувчи ҳақида, савдо ва хизмат кўрса-
тиш қоидалари тўғрисида давлат тилида маълумот олиш 
имконияти кенгайтирилади.

Кейинги масала. Ҳозирги пайтда товар учун нақд пул 
ёки пластик карточка орқали ҳақ тўлаш шаклига қараб, 
уларни сунъий равишда оширган ёки пасайтирганлик учун 
амалдаги қонун ҳужжатларида жавобгарлик белгилаб 
қўйилган. Бироқ қонун ҳужжатларида тўлов шаклига кўра, 
товар нархини турли миқдорда белгилаш мумкин эмаслиги 
ҳақидаги меъёр аниқ қайд этилмаган. Қонун лойиҳасида бу 
жиҳат ҳам эътиборга олинган.Давоми 2-бетда. 

Давлатимиз раҳбарининг жойларда 
бўлиб, кутилмаганда маҳаллаларга 
қайрилиб, улардаги ҳақиқий аҳвол билан 
танишиши, аҳоли билан бевосита мулоқот 
қилиши одамларда ислоҳотларнинг 
ортга қайтмаслигига, маҳаллаларнинг 
тинч-осойишта ва обод маконга айланишига 
ишончини янада мустаҳкамланмоқда. Эскича 
қолип билан энди ишлаб бўлмаслиги, ҳар 
бир раҳбарнинг ўрни одамлар орасида, 
маҳаллада экани яна бир бор исботланмоқда.

Ўзбекистон Халқ демократик 
партиясининг навбатдаги пленуми ана 
шундай фикрлар асосига қурилди. Унда 
сўзга чиққанлар ислоҳотлар самарадорлиги 
рақамлар билан белгиланмаслигини алоҳида 
таъкидлади. 

Ўзбекистон ХДП Марказий Кенгаши раиси, 
Олий Мажлис Қонунчилик палатасидаги 
фракцияси раҳбари Улуғбек Иноятов ўз 
сўзида ушбу жиҳатларга эътибор қаратди. 
Партиянинг истиқболи электорат манфаати 
ва ўз ғояларига садоқати билан боғлиқ 
эканини таъкидлади. 

Пленумда, шунингдек, ХДПнинг 
Марказий Кенгаши аъзолари ва маҳаллий 
ташкилотлари раҳбарлари ҳам ўз 
фикр-мулоҳазаларини билдирди.

Ташрифнинг асосий тадбирлари 30 март 
куни Кўксарой қароргоҳида бўлиб ўтди. 

Расмий кутиб олиш маросимидан сўнг 
Шавкат Мирзиёев ва Виктор Орбан тор дои-
рада учрашув ўтказди.

Президент Шавкат Мирзиёев меҳмонни 
мамлакатимизга ташрифи билан қутлаб, бу 
ташриф икки давлат ўртасидаги алоқаларда 
янги даврни бошлаб беришини таъкидлади.

Виктор Орбан юртимизга келганидан мам-
нунлигини билдириб, Венгрия Ўзбекистон би-
лан ҳамкорликни кенгайтиришдан манфаатдор 
эканини қайд этди.

Музокарада сиёсий, савдо-иқтисодий, ин-
вестициявий, молиявий-техник ва маданий-гу-
манитар соҳалардаги муносабатларни ривож-
лантириш истиқболлари муҳокама қилинди.

Томонларни қизиқтирган халқаро ва минта-
қавий масалалар юзасидан фикр алмашилди. 
Тинчлик, хавфсизлик ва барқарорликни мус-
таҳкамлаш бўйича қарашлар ва ёндашувлар 
умумий экани тасдиқланди.

Ўзбекистон Республикаси Президенти Шав-
кат Мирзиёев ва Венгрия Бош вазири Виктор 
Орбан музокараларни икки мамлакат расмий 
делегациялари иштирокида давом эттирдилар.

Давлатимиз раҳбари пандемия шароитига 
қарамай Венгриядан шундай катта делегация 
келгани ўзаро дўстлик ва ҳурмат мустаҳкам 
эканидан далолат беришини таъкидлади.

Ўзбек ва венгр халқларини муштарак тари-
хий илдизлар, яқин ҳамкорлик ришталари бир-
лаштириб келади. Бугунги кунда эса Венгрия 
Ўзбекистоннинг Европадаги муҳим шериклари-
дан бири ҳисобланади. Биргаликдаги интилиш 
ва амалий ишлар натижасида бу шериклик 
йилдан-йилга мустаҳкамланиб бормоқда.

Сўнгги тўрт йилда икки мамлакат ўртасида-
ги ўзаро савдо айланмаси ҳажми салкам уч ба-
робарга ўсган. Мураккаб пандемия шароитига 
қарамай, ўтган йили ҳам бу ижобий динамика 
сақлаб қолинган.

Ишбилармонлар ва ҳудудлар ўртасида 
яқин алоқалар йўлга қўйилгани бунда муҳим 
омил бўлмоқда. Хусусан, шу йил февраль ойи-
да Будапештда иқтисодий ҳамкорлик бўйича 
ҳукуматлараро комиссиянинг навбатдаги йиғи-
лиши ва бизнес форум ўтказилган эди. Венгрия 
Бош вазирининг ташрифи доирасида 29 март 
куни Тошкентда икки мамлакат Ишбилармон-
лар кенгашининг биринчи мажлиси бўлиб ўтди. 

Президент Шавкат Мирзиёев мамлакат-
ларимиз ўртасидаги товар айирбошлашни 
кўпайтириш, савдо ҳажми мувозанатини 
тенглаштириш, зарур маҳсулотларни ўзаро 
етказиб беришни кўпайтириш муҳимлигини 
таъкидлади. 

Бу борада Будапештда ташкил этилаётган 
Ўзбекистон – Венгрия савдо уйи имкониятла-

ридан самарали фойдаланиш зарурлиги қайд 
этилди.

Саноат кооперацияси – ҳамкорликнинг яна 
бир устувор йўналишидир. Венгриянинг илғор 
тажрибаси асосида Ўзбекистонда озиқ-овқат 
саноати, фармацевтика, қишлоқ хўжалиги маҳ-
сулотларини қайта ишлаш, кимё ва машина-
созлик соҳаларида янги лойиҳаларни амалга 
оширишга келишиб олинди.

Ҳудудлар ўртасидаги алоқалар ҳам ри-
вожланмоқда. Самарқанд ва Жиззах вилоят-
ларида иқтисодий ва ижтимоий соҳаларни 
модернизация қилиш, жумладан, қишлоқ хў-
жалигини саноатлаштириш, экспорт салоҳия-
тини ошириш борасида Венгрия тажрибасини 
татбиқ этиш мўлжалланмоқда. Шу мақсадда 
Венгриядан юқори малакали экспертлар гуру-
ҳи Ўзбекистонга келди.

Давлатимиз раҳбари икки мамлакат ҳудуд-
лари ўртасида шериклик алоқаларини ўрна-
тиш, ҳар йили Минтақалар форумини ўтказиш 
таклифини билдирди.

Венгрия атом энергетикаси, фармацевтика, 
қишлоқ хўжалиги, меваларни сақлаш ва қайта 
ишлаш, балиқчилик ҳамда уруғчилик соҳала-
ридаги илғор тажриба ва технологиялар билан 
алмашишга тайёрлигини билдирди.

Учрашувда маданий-гуманитар соҳаларда-
ги ҳамкорликни ривожлантириш масалаларига 
ҳам катта эътибор қаратилди.

Мамлакатларимиз соғлиқни сақлаш, илм-
фан ва таълим бўйича тажриба алмашиб 
келмоқда. Жорий ўқув йилида ўзбекистонлик 
талабалар учун Венгриядаги олий ўқув юрт-
ларида 100 дан ортиқ грант ажратилган. 2021 
йилда Тошкентда Дебрецен университети иш 
бошлайди.

Бу соҳалардаги ишларни изчил давом 
эттириш, илм-фан ва маданият муассасалари 
ўртасидаги алоқаларни мустаҳкамлашга кели-
шиб олинди. 

Томонлар Бирлашган Миллатлар Ташки-
лоти, Туркий тилли давлатлар ҳамкорлик кен-
гаши каби халқаро ва минтақавий тузилмалар 
доирасида ҳам бир-бирини қўллаб-қувватлаб 
келмоқда.

Мутасаддиларга музокараларда эришил-
ган келишувлар ижросини тўлиқ таъминлаш 
учун “йўл харитаси” ишлаб чиқиш бўйича кўр-
сатма берилди.

Музокаралар якунида Президент Шавкат 
Мирзиёев ва Бош вазир Виктор Орбан Ўзбе-
кистон Республикаси билан Венгрия ўртаси-
даги стратегик шериклик тўғрисидаги қўшма 
декларацияни имзоладилар.

Шунингдек, ташриф доирасида кўп қиррали 
шерикликни кенгайтиришга қаратилган 10 дан 
ортиқ ҳужжат имзоланди. Улар Ҳудудлараро 
ҳамкорлик тўғрисида ҳукуматлараро битим, 

Ташқи ишлар идоралари ўртасида 2021-2023 
йилларга мўлжалланган ҳамкорлик дастури, 
Стратегик ва минтақалараро тадқиқотлар инс-
титути билан Венгрия Ташқи ишлар ва савдо 
вазирлиги ўртасида англашув меморандуми, 
Меҳнат муносабатлари соҳасида ҳамкорлик 
тўғрисида битим, Атом энергетикаси соҳасида 
кадрлар тайёрлашда ҳамкорлик тўғрисида, 
Инновациялар соҳасида ҳамкорлик тўғрисида 
англашув меморандумлари, Маданият соҳаси-
да ҳамкорлик дастури, Қишлоқ хўжалиги, озиқ-
овқат маҳсулотлари ва чорвачилик соҳалари-
даги ҳамкорликни ривожлантириш бўйича “йўл 
харитаси”, Сув хўжалиги соҳасида ҳамкорлик 
тўғрисидаги ҳадли битимлардир.

Маросимда икки мамлакат вазирликлари 
раҳбарлари имзоланган ҳужжатларни алмаш-
дилар.

Ташриф доирасида Ўзбекистонда Дебре-
цен университетининг таълим дастурларини 
амалга ошириш тўғрисидаги битим ҳам им-
золанди.

Оммавий ахборот воситалари вакиллари 
билан учрашувда Президент Шавкат Мирзиёев 
сўнгги йилларда Венгрия билан муносабатлар 
фаол ривожланиб, сифат жиҳатидан юқори 
босқичга кўтарилганини таъкидлади.

– Бугун очиқ ва амалий руҳда бўлиб ўтган 
музокаралар чоғида Ўзбекистон – Венгрия 
муносабатларининг деярли барча йўналиш-
ларини атрофлича муҳокама қилдик. Биринчи 
навбатда иқтисодий ҳамкорлик масалаларига 
жиддий эътибор қаратдик. Сўнгги тўрт йилда 
товар айирбошлаш деярли уч баробарга ўсган. 
Бу кўрсаткични келгусида бир неча баробарга 
ошириш ниятидамиз, – деди Шавкат Мир-
зиёев.

Бунинг учун икки мамлакат бозорларига 
маҳсулотлар етказиб беришни кенгайтириш, 
саноат кооперациясини кучайтириш, фарма-
цевтика, қишлоқ хўжалиги, чорвачилик, ба-
лиқчилик, картошкачилик ва бошқа соҳаларда 
аниқ лойиҳаларни амалга оширишга келишиб 
олингани айтилди.

Ташриф доирасида икки мамлакат Ишби-
лармонлар кенгашининг биринчи йиғилиши са-
марали ўтгани, кўплаб битим ва шартномалар 
имзолангани қайд этилди.

Бош вазир Виктор Орбан Ўзбекистон 
Президенти саъй-ҳаракатлари туфайли икки 
мамлакат ўртасидаги муносабатлар жадал 
ривожланаётганини қайд этди.

– Венгрия билан Ўзбекистон ҳамкорлигига 
асос бор эди. Лекин биз савдо айланмасини 
жуда паст даражадан бошлаган эдик. Оқилона 
сиёсат ва қатъият эвазига товар айирбошлаш-
да ўсишга эришилмоқда. Президент Мирзиёев-
нинг ташаббуслари билан ҳамкорликнинг янги 
йўналишлари очилмоқда. Бир нечта “флагман” 
лойиҳалар самарали амалга оширилгани учун 
ишбилармонлар эркинлик ва ишончни ҳис 
этиб, ҳаракат қилмоқда, – деди Виктор Орбан.

Шунингдек, меҳмон ўтган йили коронавирус 

билан боғлиқ қийин эпидемиологик вазиятда 
Венгрияга кўрсатган ёрдами учун халқимизга 
миннатдорлик изҳор этди.

Маданий-гуманитар ҳамкорликни ривож-
лантириш, жумладан, таълим соҳасида ало-
қаларни кенгайтиришга алоҳида эътибор қара-
тилди. Фан, маданият ва спорт соҳаларидаги 
алоқаларни фаоллаштиришга ҳам келишиб 
олингани маълум қилинди.

Ўзбек олими Исоқ Иброҳим венгриялик 
машҳур Ҳерман Вамберининг дўсти ва шогир-
ди бўлган, салкам ўттиз йил Будапештда яшаб, 
илмий фаолият олиб борган. У машҳур венгр 
ёзувчиси Янош Ароннинг “Ажойиб оҳунинг ҳи-
кояти” асарини ўзбек тилига таржима қилган. 
Ушбу асар яқинда давлатимиз раҳбарининг 
сўзбошиси билан Тошкентда нашр этилди.

Давлатимиз раҳбари ўзбек ва венгр халқ-
лари ўртасидаги тарихий дўстликнинг ёрқин 
ифодаси бўлган ушбу китобни Венгрия Бош 
вазири Орбанга тақдим этди.

Президент Шавкат Мирзиёев ва Бош вазир 
Виктор Орбан Тошкент вилояти Юқори Чирчиқ 
туманида ташкил этилган Ўзбекистон – Венг-
рия Картошкачилик илмий марказига ташриф 
буюрдилар.

Ушбу илмий муассаса Венгрия қишлоқ хў-
жалиги ва табиий фанлар университети билан 
ҳамкорликда Қишлоқ хўжалигида билим ва ин-
новациялар тизими негизида ташкил этилган.

Картошкага бўлган ички бозор талабини 
қондириш учун катта миқдорда уруғлик зарур. 
Ўзбекистонда йилига ўртача 80-90 минг гектар 
майдонда  уруғлик  экилиб, 2,9 миллион тон-
на картошка етиштирилади. Шунга қарамай, 
йилига истеъмол учун 200-300 минг тонна, 
уруғлик учун 15-17 минг тонна картошка чет-
дан келтирилади.

Энди янги марказ Венгриядан келтирил-
ган касалликка чидамли навларни синовдан 
ўтказиш ва уруғлик картошка ишлаб чиқариш 
билан шуғулланади. 

Инновацион усуллар самарасида 2021-
2023 йилларда ҳосилдорликни 30-50 фоизгача 
ошириш мўлжалланган. 2024 йилга бориб, 21 
минг тонна уруғлик картошка етиштириш, бу 
борадаги импорт ўрнини тўлиқ қоплаш мақсад 
қилинган.

Давлатимиз раҳбари мутахассис ва мута-
саддилар билан мулоқот қилди. Кадрлар та-
йёрлашни кенгайтириш, деҳқон ва фермерлар-
ни бу ерда ўқитиб, соҳадаги ютуқларни барча 
ҳудудларга етказиш зарурлигини таъкидлади.

Олий мартабали меҳмон Тошкент шаҳрида 
венгриялик ҳарбий асирлар дафн этилган қаб-
ристонда бўлиб, уларнинг хотирасига ўрнатил-
ган ёдгорлик пойига гул қўйди. Шунингдек, пой-
тахтимиздаги Рим-католик черковига ташриф 
буюриб, ибодат маросимида иштирок этди.

Венгрия Бош вазири Виктор Орбаннинг 
мамлакатимизга расмий ташрифи давом эт-
моқда.

ЎзА

Аввал хабар қилинганидек, Ўзбекистон Республикаси Президенти Шавкат 
Мирзиёевнинг таклифига биноан Венгрия Бош вазири Виктор Орбан 29 март 
куни расмий ташриф билан мамлакатимизга келди.

ÝÑÊÈ×À  ¯ÎËÈÏ,  ÝÑÊÈ×À  ¯ÀÐÀØÝÑÊÈ×À  ¯ÎËÈÏ,  ÝÑÊÈ×À  ¯ÀÐÀØ
ҳар қандай фаолиятнинг 
таназзулидир



Улуғбек ВАФОЕВ,
Ўзбекистон ХДП Марказий Кенгаши 
раиси ўринбосари, Олий Мажлис 

Қонунчилик палатасидаги фракцияси 
аъзоси:

— 2020 йил – давлатимиз, юртдош-
ларимиз, ҳаммамиз учун оғир синовлар 
йили бўлди. Синовли даврда, ислоҳот-
ларда фаол иштирок этиш партиямиз 
зиммасига ҳам катта масъулият юклади. 
Пандемия даврида мамлакатимизда 
эълон қилинган “Саховат ва кўмак” умум-
халқ ҳаракатида партиямиз фаол иш-
тирок этди. Хусусан, ижтимоий ҳимояга 
муҳтож, кўп фарзандли, карантин сабаб 
даромад манбасидан ажралган, ишсиз, 
боқувчисини йўқотганларга, ногиронлиги 
бўлган шахсларга озиқ-овқат маҳсулотла-
ри, дори-дармон ва гигиеник воситалар 
тарқатилди. 

Маҳаллий депутатлар, партия фаол-
лари ўз имкониятларига қараб, камида 
битта эҳтиёжманд оилани ҳомийликка 
олиш ташаббуси амалиётга татбиқ қи-
линди.  Маҳаллий Кенгашлардаги партия 
гуруҳларида 1096 масала, доимий комис-
сияларда 819 та масала, сессияларда 
эса 630 та масала муҳокама қилинди. 
Электорат манфаатларидан келиб чиқиб, 
қарорлар қабул қилинди. 

Ижро ҳокимияти органларини эши-
тувида ҳам самарадорликка эришилди. 
Маҳаллий Кенгашларнинг сессияларида 
382 эшитув ўтказилган бўлса, юборилган 
депутатлик сўровлари 8 057 тани ташкил 
қилмоқда.

Жамоатчилик қабулхоналарига туш-
ган мурожаатларда ҳам ўсишлар куза-
тилди. Бу эса партия фаолларини ҳало-
ватсиз бўлишга ўргатди. Масалан, 12 544 
та мурожаатнинг 9 752 таси белгиланган 
тартибда ўрганилиб, ижобий ҳал этилди. 

Албатта, бу рақамлар билан мақтаниб 
бўлмайди. Чунки инсон борки, уни таш-
виши бор, ечимини кутаётган муаммоси 
бор. Бироқ ишимизни қандай давом эт-
тириш ҳақида бош қотириш учун улардан 
хабардор бўлишимиз ва сайловчилар 
олдида ҳисобдор эканимизни унутмас-
лигимиз лозим.

Маълумки, Сайловолди дастуримизда 
82 та аниқ вазифа белгиланган эди. Бу-
гунги кунга қадар қонунчилик даражасида 
10 та дастурий вазифанинг ижроси таъ-
минланди. 32 вазифанинг ижроси қонун-
чилик ташаббуси тартибида киритилиши 
бўйича ишлар давом эттирилмоқда. 

Хусусан, ҳозирги пайтда фракция 
томонидан яшаш минимуми, минимал 
истеъмол саватчаси таркиби ва қий-
мати ҳамда улардан фойдаланишни 
белгилайдиган қонун лойиҳаси ишлаб 
чиқилди. Лойиҳа Иқтисодий тараққиёт ва 
камбағалликни қисқартириш вазирлигига 
дастлаби кўриб чиқиш учун юборилди. 

Шунингдек, энг кам давлат ижтимоий 
стандартлари, ижтимоий аҳамиятга эга 
бўлган товар ва хизматлар рўйхатини 
белгилаш ва уларнинг нархларини дав-
лат томонидан тартибга солиш тартиб-
лари, дори воситалари, дори-дармонлар 
ва тиббий буюмлар нархларини давлат 
томонидан тартибга солишни қонунчи-
ликда мустаҳкамлаш бўйича таклифлар 
тайёрланди. Улар яшаш минимумини 
белгилаш ва қўллаш тартиби қонунчилик-
да мустаҳкамланганидан сўнг босқичма-
босқич равишда кўриб чиқиш учун тақдим 
этилади. 

Мақсуда ВОРИСОВА,
Ўзбекистон ХДП Марказий Кенгаши 
раиси ўринбосари, Олий Мажлис 

Қонунчилик палатасидаги фракцияси 
аъзоси:

— Қонунчилик палатасининг йиғи-
лишларида қабул қилинаётган қонун 
лойиҳаларига партиямиз электорати 
манфаатига алоқадор ва халқнинг хо-
ҳиш-иродасидан келиб чиқиб, таклифлар 
бериляпти. Масалан, 70 дан ортиқ қонун 
лойиҳаси бўйича фракция аъзолари 
томонидан 800 дан ортиқ таклиф ишлаб 
чиқилди ва масъул қўмиталарга тақдим 
этилди. Кўриб чиқилган қонун лойиҳала-
ри бўйича фракциямиз томонидан бил-
дирилган таклифларнинг 400 га яқини 
инобатга олинди. Эътиборлиси, одамлар 
бугун сиёсий соҳада ҳам эркин фикр 
билдира олиш салоҳиятига эга бўлиб 
бормоқда. 

Партия Сайловолди дастурида бел-
гиланган вазифаларнинг ижросини 
таъминлаш мақсадида фракциянинг 
режаси тасдиқланди. Унга асосан, 26 
та йўналишда қонун ташаббусларини 
амалга ошириш бўйича ишчи гуруҳлари 
шакллантирилиб, уларга аниқ вазифа-
лар белгилаб берилди. Бундан ташқари, 
фракция депутатларининг ташаббуси 
сифатида 4 та қонун лойиҳасининг кон-
цепцияси ишлаб чиқилди. 

Таъкидлаш лозимки, қуйи палатага 
кириб келган қонун лойиҳалари фрак-
циямизнинг йиғилишларида янгича 
ёндашувлар билан муҳокама этилмоқ-
да. Жумладан, партиянинг Марказий 
Кенгаши, маҳаллий Кенгаш депутатлари, 
партия фаоллари, ёшлар ҳамда ОАВ ва-
килларини таклиф этган ҳолда атрофли-
ча муҳокама этилмоқда ва аксарият так-
лифлар инобатга олинмоқда. Масалан, 
жойлардаги партия ташкилотларидан 
олинган 280 дан ортиқ таклиф мунтазам 
равишда фракцияга киритиб борилди.

Барча йўналишлардаги ишлар ти-
зимли равишда йўлга қўйилган. Депу-
татлар ҳам, партиямиз фаоллари ҳам 
мазкур талаблар асосида фаолиятини 
ташкил этгани рост. Бироқ имконияти-
мизнинг ҳаммасини ишга солганимиз 
йўқ. Қаерлардадир сусткашликка йўл 
қўйилганини ҳам тан олишимиз керак. 
Муҳими, хатоларимизни тўғрилаб бори-
шимиз зарур.

 Яна бир гап. Қонунчилик палата-
сидаги фракциямиз депутатларининг 
мурожаатлар билан ишлашдаги масъ-
улиятини кучайтириш, шунингдек, со-
ҳадаги натижадорликни янада ошириш 
борасида муайян ишлар олиб борилди. 
Жумладан, фракцияга фуқаролар томо-
нидан 4 508 та ёзма, виртуал ва оғзаки 
мурожаатлар келиб тушган. Уларнинг 
барчаси белгиланган тартибда ўрганиб 
чиқилиб, 2 809 таси қонунчиликка асо-
сан тегишлилиги бўйича вазирлик ва 
ташкилотларга юборилиб, муҳокамалар 
ўтказилди. Мурожаатларнинг 2 326 таси 
ижобий ҳал этишга эришилди.

Бундан ташқари, фракция аъзолари 
томонидан давлат ҳокимияти ва бошқа-
руви органларининг мансабдор шахсла-
рига уларнинг ваколатларига кирадиган 
масалалар юзасидан асослантирилган 
тушунтириш бериш ёки ўз нуқтаи на-
зарини баён қилиш талаби билан 27 
маротаба депутат сўрови юборилди. 
Депутатлик сўровларининг барчасига 
жавоблар олинди.

Ҳалилла ЕШИМБЕТОВ,
Ўзбекистон ХДП Қорақалпоғистон 

Республикаси Кенгаши раиси, 
Қорақалпоғистон Республикаси 

Жўқорғи Кенгесидаги ЎзХДП 
фракцияси раҳбари:

— Аҳоли муаммоларини ўрганиш, 
уларга ечим топиш. Бу ҳар бир масъул 
шахснинг, мутасаддининг, асосийси, ҳар 
бир депутатнинг бевосита вазифаси 
саналади. Бунда кимнингдир бизга йўл 
кўрсатиши, вазифа топширишини кутиб 
ўтиришимиз мутлақо нотўғри. Лекин 
негадир ана шу тизимга кўникиб қолиш 
ҳолатлари тез-тез учраб туради. Ўз 
бурчимизни кимдир эслатиб туришига 
одатланиб қолиш натижасида муам-
молар йиғилиб, одамларда норозилик 
кайфияти юзага келади. Шунинг учун 
олдимизга қўйилган вазифани сидқи-
дилдан бажариш бош мақсадимизга 
айланиши лозим. 

Хусусан, аҳоли билан яккама-якка 
суҳбат қилиб, уларнинг қалбига йўл 
топишда энг яқин кўмакчига айланган 
“маҳаллабай” ишлаш тизимида садо-
қат билан ишлаш талаб этилади. Бу 
орқали фуқароларнинг мамлакати-
мизда олиб борилаётган кенг кўламли 
ислоҳотларнинг самарасини бугун ўз 
ҳаётида, турмуш тарзида акс этиши 
таъминланади. 

Шундан қелиб чиқиб, партия таш-
килотлари, депутатлик гуруҳлари 
ишини жойлардаги ҳақиқий аҳволни 
ўрганишга, электорати вакилларини 
қуйида нималар ташвишга солаётгани 
ҳолатини ўрганишга, ҳар бир муаммо 
ечими бўйича конструктив таклифлар 
тайёрлашга йўналтиришимиз керак, 
деб ҳисоблайман.

“Маҳаллабай”, “фуқаробай” ишлаш 
жараёнида шу нарса маълум бўлаяпти-
ки, одамлар жамиятда ижобий ўзгариш-
лардан қониқишда, тинч ва фаровон 
ҳаёт кафолатланаётганидан, муаммо-
ларга ечим  топилаётганидан мамнун. 
Иккинчи томондан, мамлакатда олиб 
борилаётган кўламли ислоҳотлардан, 
янгидан қабул қилинаётган меъёрий 
ҳужжатларнинг мазмун-моҳиятидан 
аҳолининг хабардорлиги етарли дара-
жада эмас. “Темир дафтар”, “Аёллар 
дафтари”, “Ёшлар дафтари”га кири-
тилганлар орасида боқимандалик кай-
фиятида юрганлар ҳам бор. Шуларни 
ҳисобга олиб, қуйидагиларни таклиф 
қилмоқчи эдим.

Биринчи, Президентимизнинг сўнгги 
тўрт йилда қабул қилган фармон ва қа-
рорлари, айниқса, ижтимоий соҳага йў-
налтирилганларини аҳоли орасида кенг 
тарғибот қилишни кучайтириш, бунда 
олдинги ҳолат билан ҳозирги эришилган 
ютуқларни амалий мисоллар билан кўр-
сатиб беришга эътибор қаратиш.

Иккинчи, “Маҳаллабай” ишлар экан-
миз, шу маҳалладаги бошланғич партия 
ташкилоти, у ердаги партия аъзолари, 
фахрийларини Ўзбекистон Халқ демок-
ратик партияси дастурий мақсадларини, 
фракция, депутатлик гуруҳлари фао-
лиятини ёритувчи тарғибот воситалари 
билан қуроллантиришимиз зарур.

Учинчи, яшаш жойлари бўйича ту-
зилган ҳудудий партия ташкилотлари 
мавқеини оширишга барча ҳаракатларни 
йўналтириш, уларнинг ижобий тажриба-
ларини оммавий ахборот воситаларида 
кенг ёритиш мақсадида, “Намунали бош-

ланғич ташкилоти” танловини ўтказишни 
таклиф қиламан.

Тўртинчи, Марказий Кенгаш томо-
нидан яқинда партия ҳаёти, депутатлик 
бирлашмалар, кадрлар сиёсатига оид 
брошюралар электрон варианти юборил-
ганлиги фаолиятимизни йўналтиришда 
катта ёрдам беради. Бу ишга бош қўшган 
устозларга, раҳбариятимизга катта раҳ-
мат. Шу билан боғлиқ бир таклиф:

Ҳозир мавжуд компьютер жамлан-
малари билан маҳаллабай, фуқаробай 
тарғибот воситаларини тарқатиш учун 
керак бўладиган миқдорда чоп этиб бўл-
маяпти. Шартнома билан ишлатишга кўп 
маблағ кетади.

Таклифим — минтақавий партия Кен-
гашларига кичкина босмахона ускунаси 
олинса, ҳам тарғибот воситалари чоп 
этилар, ҳам тижорат мақсадларида фой-
даланилар эди. Бир ўйлаб кўрилса, яхши 
бўларди. Чунки ўтган сайловда миллион-
лаб пулларни хусусий босмахоналарга 
бериб, номзодларга тарғибот воситалари 
чоп эттирган эдик. Ўша маблағларни те-
жаш, бошқа фойдалироқ ишларга сарф-
лаш имкони ҳам юзага келади.

Зуҳра ТЎЙЕВА,
Ўзбекистон ХДП Бухоро вилоят 

кенгаши раиси:
— Партиямиз тизимида ёшлар ва 

хотин-қизлар билан ишлаш, уларнинг 
муаммоларини ҳал қилиш борасида 
қатор ижобий лойиҳалар амалга оши-
рилмоқда. Лекин аҳолининг ижтимоий 
ҳимояси ёшлар ва аёллар манфаати ус-
тувор вазифага айланган ҳозирги кунда 
фаолиятимизни янада кучайтириш талаб 
этилади.

Таҳлилларга назар соладиган бўлсак, 
уларнинг самараси катта. Ўтган йилдан 
буён мамлакатимизда “аёллар даф-
тари” ва “ёшлар дафтари” тизимининг 
жорий қилиниши ушбу қатлам вакиллари 
орасида ҳали ҳам кўплаб муаммолар 
ва ечимини кутаётган масалаларнинг 
борлигини яққол кўрсатиб қўйди. Бугун 
ҳам партия ташкилотлари ва депутатлик 
бирлашмаларимизнинг ушбу йўналишда 
иштироки ва ташаббускорлиги етарли 
даражада эмаслигини аччиқ бўлса-да 
тан олишимиз лозим. 

Ваҳоланки, қанча йигит-қизларимиз 
иш излаб, сарсон бўлмоқда. Оилаларда-
ги етишмовчиликдан, рўзғордаги қийин-
чиликлардан, турмушдаги паст-баланд-
ликлардан қийналиб юрган аёлларимиз 
ҳам кам эмас. Уларнинг иссиқ-совуғидан 
хабардор бўлиб, елкама-елка турсак, 
муаммолар сув юзасига чиқа бошлай-
ди. Шунда аниқ ва асосли таклиф айта 
оламиз. Демак, ёшлар ва хотин-қизлар 
билан кўпроқ учрашишимиз керак.

Бухоро вилоятида хотин-қизлар 
муаммоларини ўрганиш бўйича бир таж-
риба йўлга қўйилди. Яъни вилоят Кенга-
ши депутатларидан иборат Ишчи гуруҳи 
тузилди. Гуруҳ аъзолари ҳокимнинг 
ҳамда ҳудудларда ўтказиладиган сайёр 
қабулларга келган хотин-қизларнинг 
муаммоларини ўрганиб чиқади, улар-
нинг якуни бўйича хулосалар бериб, 
ижросини назоратга олади. Ҳозирда му-
рожаатларни таҳлил қилиш орқали хо-
тин-қизлар дуч келаётган муаммоларни 
атрофлича ўрганиб чиқяпмиз. Ушбу таж-
рибани барча ҳудудларда жорий этиш 
таклифини билдирмоқчиман. Бу орқали 
аёллар билан боғлиқ муаммоларни ҳал 
қилишда партия ташкилотлари ва депу-
татлик бирлашмаларининг иштирокини 
янада кенгайтиришга эришиш мумкин.

Партиямиз томонидан ёшлар ва 
хотин-қизлар муаммоларни ҳал қилиш 
борасида қонунчилик ташаббуслари 
етарли даражада эмас. Шуни инобатга 
олган ҳолда партия Марказий Кенга-
ши ҳузурида ёшлар ва хотин-қизлар-
нинг муаммоларни ўрганиб чиқиш ва 
уларга ечим излаш бўйича малакали 
мутахассислардан иборат Экспертлар 
гуруҳини тузиш лозим. Ёшлар ва хо-
тин-қизлар дуч келаётган муаммолар-
ни янги қонун нормалари ишлаб чиқиш 
орқали бартараф этиш, муаммоларни 
эрта аниқлаш ва уларга ечим топиб 
бориш бўйича таклифларни ишлаб 
чиқишда муҳим аҳамият касб этади, 
деб ўйлайман.

Қизилгул Қосимова,
Олий Мажлис Қонунчилик 

палатасидаги ЎзХДП фракцияси 
аъзоси:

— Бугун янгича тизим асосида юри-
тилаётган «темир дафтар», «ёшлар» ва 
«аёллар» дафтарлари ижтимоий ҳимояга 
муҳтож, кам даромадли, ишсиз фуқа-
роларнинг яшаш шароитини яхшилаш, 
уларнинг турмуш тарзини юксалтиришга 
хизмат қиляпти.

Ёшлар ва хотин-қизларнинг бандли-
гини, уларнинг доимий даромад манбаи-
га эга бўлишларини таъминлашга эри-

шиш йўлидаги саъй-ҳаракатларимизни 
янада жадаллаштириш орқали кўзлаган 
мақсадимизга эришамиз. «Аёллар даф-
тари» ва «Ёшлар дафтари» ушбу йўна-
лишда олиб борилаётган ишларда ўзига 
хос кўзгу вазифасини ўтамоқда.

Бу тизимни янада кучайтириш мақ-
садида «маҳаллабай» ишлаш йўлга 
қўйилди. Авваллари одамлар идора-
ма-идора, эшикма-эшик сарсон бўлган 
бўлса, ҳозир раҳбар ва мутасаддилар 
мурожаат бўлишини ҳам кутиб ўтирмай, 
маҳаллага бораяпти. Бу жараёнда депу-
татлик гуруҳларининг ҳам иштирокини 
кучайтириш жуда муҳим, деб ўйлайман. 
Аҳолини ўйлантириб келаётган муам-
моларга ечим топиш учун, бугунги ис-
лоҳотлар жараёнида фаол иштирокчига 
айланиш учун ҳар бир хонадонга кириб 
бориш керак.

Сайловчиларга берилган ваъдалар-
ни бажаришдан ташқари, ҳудудларни 
ижтимоий-иқтисодий ривожлантириш, 
аҳолининг турмуши фаровонлигини таъ-
минлашга кўмаклашувчи ташаббуслар 
кўпайишига хизмат қилувчи фикрлар 
халқимиз билан бўлган мулоқотлар да-
вомида аниқланади.

Агар ҳар бир депутат битта маса-
лани ҳал қилишга эришса, бу борада 
кўп натижага эришиш мумкин. Сиёсий 
партиянинг Сайловолди дастури рўёбга 
чиқиши биринчи навбатда Олий Маж-
лис Қонунчилик палатасидаги партия 
фракцияси ҳамда маҳаллий Кенгашлар 
депутатларининг узвий фаолият юрити-
шига боғлиқ. Қонун ижодкорлиги, ижти-
моий масалаларни таҳлилий ўрганиш, 
электорат мурожаатларига ечим топиш 
жараёнларида қуйидан юқоригача бўл-
ган тизим ўртасида узилиш бўлмаслиги 
жуда муҳим. Халқ демократик партияси 
бу масалага алоҳида эътибор қаратмоқ-
да. «Марказ-вилоят-туман» тизимида 
иш олиб борилаётгани бу борада яхши 
натижа бермоқда.

Ўз навбатида, янги қабул қилина-
диган қонунлар билан қуйи тизимни 
хабардор қилиб бориш, улардан қонун 
лойиҳалари учун таклифлар олиш, 
фракция йиғилишларига маҳаллий Кен-
гаш депутатлари ва партия фаолларини 
онлайн тартибда бўлса ҳам жалб қилиш 
керак.

Фракциямиз аъзолари жойларга 
чиққанда албатта ҳудудий Кенгаш депу-
татлари билан учрашиши зарур. Имкон 
қадар уларнинг йиғилишларида, сес-
сияларда ҳам иштирок этиб, партиявий 
позицияни мустаҳкамлашга эътибор 
қаратишимиз жоиз.

Энг асосийси, ҳар қандай масалани 
«режа, ижро, таҳлил ва ечим» бўйича 
узвийликда олиб боришимиз лозим. 
Шундагина, биз муаммони мутасаддилар 
олдига аниқ қўйиб, натижасини дадиллик 
билан талаб қила оламиз.

Бу, айниқса, ижтимоий муҳофазага 
муҳтож қатлам манфаатларини ҳимоя 
қиладиган Халқ демократик партияси 
фракцияси учун муҳим масала ҳисоб-
ланади.

Пленумда, шунингдек, Ўзбекистон 
Халқ демократик партияси фахрийлар 
кенгаши раиси Шарбат Абдуллаева, пар-
тия Марказий Кенгаши Аппарати раҳбари 
Акмал Турсунбоев ва бошқалар ўз муло-
ҳазалари ҳамда таклифларини билдирар 
экан, халқ манфаати устуворлиги доимий 
биринчи даражадаги масала бўлиб қола-
веришини таъкидлади. 

Шу билан бирга, Пленумда ташкилий 
масала ҳам кўрилди. Фирдавс Шарипов 
ва Тўлқин Тўрахонов Ўзбекистон Халқ 
демократик партияси Марказий Кенгаши 
раиси ўринбосарлари этиб сайланди. 
Пленумда кўрилган масалалар юзасидан 
тегишли қарорлар қабул қилинди. 

Зилола УБАЙДУЛЛАЕВА,
“Ўзбекистон овози” мухбири.

Депутат ва сенаторларни ўзлари сайланган ҳудуддаги 
муаммолар, тегишли вазирлик ва ҳокимликлар 

томонидан қай даражада ҳал этилаётганини доимий 
ўрганиб, назорат қилиб боришга чақираман.

МУРОЖААТНОМА

ЎЗБЕКИСТОН ХДП: УСТУВОР ВАЗИФАЛАР

 Давоми, бошланиши 1-бетда. 

ЭСКИЧА ҚОЛИП, ЭСКИЧА ҚАРАШ

Ўзбекистон Халқ демократик партиясига 2020 йилда тушган ҳамда 
сарфланган молиявий ва бошқа маблағлар тўғрисида

МОЛИЯВИЙ ҲИСОБОТ
1-шакл

№ Кўрсаткичлар Режанинг 
бажарилиши 
(минг сўмда)

2020 йил 1 январь ҳолатига қолдиқ         527 769,6    
I Даромадлар жами    23 843 370,0    

Давлат бюджети маблағлари    12 347 939,7    
давлат бюджети маблағлари    12 292 539,7    

сайлов учун           55 400,0    

бюджетдан ташқари маблағлар    11 495 430,3    
шу жумладан:

кириш ва аъзолик бадаллари      4 687 685,7    

тадбиркорлик фаолияти даромадлари      3 244 341,1    

ҳомийлик, хайрия тушумлари             3 700,0    

бошқа тушумлар      3 559 703,6    

II Харажатлар жами    22 999 121,2    
ижро этувчи аппарат ходимлари учун жорий харажатлар    17 069 139,8    

Партия аъзолари ОАВда чиқишини ташкил этиш ва кўргазмали 
тарғибот материаллари нашр этиш харажатлари

        351 750,6    

Партия матбуот органларига ёрдам кўрсатиш           20 000,0    

Партия фаолларини ўқитиш, семинар, тренинглар ўтказиш, 
ижтимоий ва моддий қўллаб-қувватлаш харажатлари

        132 028,3    

Партия пленуми, съездлар,  конференциялар ва бошқа тадбир-
ларни ўтказиш харажатлари

Партия мол-мулкини сақлаш, фойдаланиш билан боғлиқ ком-
мунал ва эксплуатация харажатлари

    1 383 936,9    

Бошқа турли харажатлар     3 986 206,4    

сайлов учун харажатлар         56 059,2    

Бюжетга қайтарилган        174 022,1    
III Даромадларни харажатлардан ортиқлиги     1 197 996,4   

Ўзбекистон Халқ демократик партиясининг 2021 йилги бюджети
2-шакл

№ Кўрсаткичлар Режа
(минг сўмда)

2021 йил 1 январь ҳолатига қолдиқ 1 197 996,4    
I Даромадлар жами  22 451 145,8               

1. давлат бюджети маблағлари  13 726 764,0   

2. бюджетдан ташқари маблағлар  8 724 381,8   
шу жумладан:

2.1. кириш ва аъзолик бадаллари 5 212 308,5   

2.2. тадбиркорлик фаолияти даромадлари 3 512 073,2   

II Харажатлар жами 23 618 641,1   
1. ижро этувчи аппарат ходимлари учун жорий харажатлар 19 530 585,0   

2. партия фаолларини ўқитиш, семинарлар ва тренинглар 
ўтказиш харажатлари 

148 007,0   

3. партия пленумлари, давра суҳбатлари ва йиғилишларини 
ўтказиш харажатлари 

43 575,4   

4. кўргазмали тарғибот материалларини нашр этиш ва 
тарқатиш харажатлари 

107 619,6   

5. партия мол-мулкини сақлаш, улардан фойдаланиш билан 
боғлиқ коммунал ва эксплуатация харажатлари 

2 444 422,0   

6. бошқа турли харажатлар 1 344 432,1   

III Даромадларни харажатлардан ортиқлиги 30 501,1   

ҳар қандай фаолиятнинг таназзулидир

Аёллар ва болаларни йод, темир, фолий кислотаси, 
витаминлар ва паразитларга қарши дорилар билан бепул 
таъминлаш орқали аҳоли ўртасида камқонлик 25 фоизга 

камайтирилади.
МУРОЖААТНОМА

ХДП ФРАКЦИЯСИ МУҲИМ ҚОНУН 
ЛОЙИҲАЛАРИНИ ҚЎЛЛАБ-ҚУВВАТЛАДИ

ОЛИЙ МАЖЛИС ҚОНУНЧИЛИК ПАЛАТАСИДА

ИЖТИМОИЙ МУҲОФАЗА

Бугун аёлларимиз давлати-
миз ва жамиятимизнинг ардоғида, 
эътиборида. Ҳозирги кунда оналик 
ва болаликни муҳофаза қилиш, опа-
сингилларимизнинг оғирини янада 
енгиллаштириш, уларнинг қобилият 
ва имкониятларини рўёбга чиқа-
риш, бир сўз билан, аёллик бахтини 
таъминлаш бўйича кенг кўламли 
ишлар изчил давом эттирилмоқда. 
Президентимизнинг Олий Мажлисга 
Мурожаатномаси, видеоселек-
тор йиғилишларида белгиланган 
вазифалар, Ўзбекистон ХДП Сай-
ловолди дастури ҳамда “Аёлларга 
кўмак” лойиҳасида асосий мақсад-
лардан бири ҳам партиямиз ходим-
лари, депутатлар “маҳаллабай” 
ўрганишлари натижасида, “Аёллар 
дафтарида” қайд этилган ижтимоий 
ҳимояга муҳтож хотин-қизларнинг 
муаммолари аниқланмоқда. Уларга 
ёрдам кўрсатиш юзасидан тегишли 
чоралар белгиланяпти. 

Бу борада Тошкент вилояти, 
шаҳар ва туман кенгашлари, депу-
татлик бирлашмалари томонидан 
қатор амалий ишлар олиб борил-
моқда. Хусусан, уйма-уй юрилиб 
“Темир дафтар”, ”Аёллар дафтари” 
ва “Ёшлар дафтари” га киритилган 
фуқаролар билан бирма-бир суҳбат-
лашилмоқда. Уларнинг муаммолари 
ва хоҳиш-истаклари, таклифлари 
ўрганилмоқда ва амалий ёрдам 
кўрсатилмоқда.

Масалан, Зангиота тумани 
М.М.Хоразмий маҳалла фуқаро-
лар йиғинида яшовчи бир фуқаро 
хонадонини таъмирлаш масаласида 
мурожаат қилди. Ушбу оилада икки 
нафар ногирон қиз тарбияланади. 
Зангиота туман Кенгаши депутати 
А.Ғиёсова ташаббуси билан унинг 
хонадони таъмирдан чиқарилди. 

Халқ депутатлари Бекобод 
шаҳар Кенгаши депутати У.Абдуна-
заров ўз ёрдами билан “Янги ҳаёт” 
маҳалласидаги фуқаронинг оилавий 
шароитини яхшилаш мақсадида 
тижорат банки томонидан етти 
миллион сўм миқдорида имтиёзли 
кредит ажратилиб, бир бош қорамол 
харид қилинган. Хонадон яқинидаги 
Бекобод туманига қарашли бўш ер 
майдони вақтинча фойдаланишга 
ажратилиб, қорамолни боқиш учун 
шароит яратиб берилган. Натижада, 
хонадон бугунги кунда “Темир даф-
тар”дан чиқарилган. 

Ўзбекистон ХДП Сайловолди 
дастури ҳамда “Аёлларга кўмак” 
лойиҳаси ижроси юзасидан Ўзбекис-
тон ХДП Тошкент вилояти кенгаши 
ташаббуси билан Пискент тумани 
“Новкент” МФЙдаги 50-сонли қиш-
лоқ оилавий поликлиникада “Аёллар 
соғлиги - жамият бойлиги” лойиҳаси 
доирасида тиббий кўрик ўтказилди. 
“Новкент” , “Зомин овул”, “Дўстлик” 
МФЙларидаги ижтимоий ҳимояга 
муҳтож, бола парваришида бўлган 
аёллар ва ёш болалар 9 йўналиш 
бўйича тиббий кўрикдан ўтказилди. 
Бир гуруҳ хотин-қизга вилоят касал-
хонасига йўлланмалар берилди. 
Шунингдек, соғлом турмуш тарзига 
амал қилиш борасида тавсиялар 
берилди. 

Ўзбекистон ХДП Тошкент ви-
лояти кенгаши раиси А.Умаралиев 
томонидан хотин-қизлар ва ёшлар 
бандлигини таьминлаш, уларнинг ўз 
қобилият ва имкониятларини рўёбга 
чиқариш учун яратилган ташкилий-
ҳуқуқий шарт-шароитлар юзасидан 
тушунтириш ишлари олиб борилди.

Партия ходимлари ва депутат-
лар маҳаллабай тиббий акцияда 
қатнаша олмаган беморлар, но-
гиронлиги бўлган шахсларнинг 
хонадонларига борилди. Улар 
партиянинг вилоят кенгаши раиси 
А.Умаралиев, Пискент тумани кен-
гаши раиси Д.Комилова ташаббуси 
билан уй шароитида тиббий кўрик-
дан ўтказилди. Шунингдек, Пискент 
тумани Новкент маҳалла фуқаролар 
йиғини депутати Н.Убайдуллаева 
ва хомийлар томонидан озиқ-овқат 
жамланмалари ҳам тарқатилди.

Аҳоли турмуш тарзини яхши-
лаш борасидаги бундай эзгу ишлар 
давом этади.

Малохат ЭРГАШЕВА,
Ўзбекистон ХДП Тошкент вилояти 

кенгаши сектори мудири.

Фирдавс ШАРИПОВ,
Олий Мажлис Қонунчилик палатасидаги Ўзбекистон ХДП 

фракцияси аъзоси:
— Дунёда ҳеч бир инсон табиий ва техноген хусусиятдаги фав-

қулодда вазиятлардан тўлиқ ҳимояланган эмас. Фуқаро ўзига боғлиқ 
бўлмаган ҳолда фавқулодда вазиятдан жабр кўрса, давлат уни ҳимоя 
қилиши зарур. Шу маънода ушбу ўзгартиш ва қўшимчалар фуқаролар, 
айниқса, кам даромадли юртдошларимиз манфаатларини ҳимоя қи-
лишда муҳим аҳамиятга эга.

Шундан келиб чиқиб, таклиф этилаётган меъёрларни яна бир 
бор кўриб чиқиш лозим. Қонун ташаббускорлари инсон тақдири 
кутилмаган ўзгаришларга бой эканини унутмаслиги, мақсадга муво-
фиқ, деб ўйлайман. Ана шунда бугун соғлом инсон ёки барча қонун 
талабларига мос равишда ҳаёт кечирадиган шахс эртага бошига 
кулфат тушганда, кам даромадли фуқарога айланиб қолмаслигига 
ҳеч ким кафолат бермайди. Иккинчи ўқишга уни тайёрлаш жараё-
нида масалага бугун нуқтаи назаридан эмас, доимий ишлайдиган, 
ҳаракатда бўладиган ҳужжат сифатида қараш зарур.

Бизга маъқул жиҳати шундаки, қонуннинг 13-моддасига ҳам 
қўшимча киритилмоқда. Унга асосан офатлар юз бериши оқиба-
тида жабрланган жисмоний шахсларга Ўзбекистон Республикаси 
фуқароси (биометрик паспорти), мамлакат ҳудудида доимий яшовчи 
чет эл фуқаросига ва фуқаролиги бўлмаган шахсга (яшаш учун рух-
сатнома) ID-картаси учун давлат божи ундирилмайди. Ҳудди шун-
дай талаблар давлат фуқаросининг ва юртимиз ҳудудида доимий 
яшовчи фуқаролиги бўлмаган шахснинг хорижга чиқиш биометрик 
ҳаракатланиш ҳужжати учун ҳам амал қилади. Бундан ташқари, 
Республикамизда вақтинча бўлиб турган чет давлат фуқаросига ёки 
фуқаролиги бўлмаган шахсга паспортнинг ёки унинг ўрнини босувчи 
ҳужжатнинг йўқолгани ҳақидаги маълумотнома ҳамда Ўзбекистонга 
таклиф қилиш тўғрисидаги ҳужжатни такрорий берганлик учун улар 
давлат божи тўламаслиги белгилаб қўйилмоқда. Таклифларимизни 
навбатдаги ўқишгача инобатга олинишига ишонч билдириб, лойиҳа-
ни бир овоздан қўллаб-қувватлаймиз.

Шу билан бирга, Қонунчилик палатасининг мажлисида сиёсий 
партияларнинг 2020 йилдаги фаолиятини молиялаштириш манбалари 
тўғрисидаги ҳисоботлари эшитилди.

Тараққиёт ҳамиша ўзгаришларга, янги ташаббусларга чанқоқ бў-
лади. шу жиҳатдан сиёсий партиялар ўз ишини ўзгаришлар асосида 
давом эттирмоқда. Уларнинг режаларида жамият ҳаётидаги роли ҳам-
да жойлардаги ҳақиқий ҳолатдан хабардорлик даражасини ошириш 
масаласи устувор саналади. Аҳолини ўйлантираётган муаммоларни 
ўрганиш ва уларга ечим топиш депутатлар ҳамда сиёсий партия 
вакиллари фаолиятининг бош мезонига айланган. Сайловчиларни 
ташвишга солаётган долзарб масалаларни атрофлича ўрганиш ҳамда 
ҳал этишга доир ишларга танқидий-таҳлил асосида баҳо берилмоқда. 
Палата мажлисида шу ҳақда алоҳида таъкидланди.

Тегишли қонунга мувофиқ, сиёсий партия парламентнинг Қуйи 
палатасидаги депутатлик ўрнига кўра, ўз устав фаолиятини молия-
лаштириш учун давлат маблағларини олиш белгилаб қўйилган. 
Уларнинг ижтимоий-сиёсий ҳаётимиздаги ўрнини оширишда эса барча 
жиҳатлар қатори молиявий интизом ҳам муҳим саналади. Мажлис 
иштиркочилари ана шу жиҳатларга эътибор қаратган ҳолда ўз муло-
ҳазаларини билдирилди. 

Мажлисда Ўзбекистоннинг барча сиёсий партияларида назорат-
тафтиш комиссиялари ишлаётгани қайд этилди. Улар фаолиятининг 
ташкилий-ҳуқуқий шарт-шароити, бевосита вазифалари ҳамда ҳуқуқ 
ва мажбуриятлари ҳам қонунда мустаҳкамланган. Шу жиҳатдан, 
эшитув давомида айтилган фикрлар инобатга олиниб, партияларнинг 
2020 йилдаги фаолиятини молиялаштириш манбалари тўғрисидаги 
ҳисоботлари маълумот учун қабул қилинди.

Қонунчилик палатаси мажлисида яна қатор масалалар муҳокама 
қилинди. Мамлакат ижтимоий-иқтисодий ҳаётида амалга оширилаёт-
ган ислоҳотларни ҳуқуқий жиҳатдан мустаҳкамлашга қаратилган бир 
нечта қонун лойиҳалари кўриб чиқилди.

Депутатлар қонун лойиҳаларини қўллаб-қувватлашларини, шу-
нингдек, янги ўзгартиш ва қўшимчалар ҳақида сайловчилар ўртасида 
тушунтириш ишларини кучайтириш зарурлигини такидлашди.

Зилола УБАЙДУЛЛАЕВА,
“Ўзбекистон овози” мухбири.

Олий Мажлис Қонунчилик палатасининг навбатдаги мажлисида бир қатор қонун лойиҳалари муҳокама этилди. 
Депутатлар лойиҳаларни биринчи ва иккинчи ўқишларда кўриб чиқар экан, уларга аҳоли манфаатидан келиб чиқиб, 
муносабат билдирилди.

Бу масалалар аввалроқ Ўзбекистон Халқ демократик партияси фракциясининг йиғилишларида ҳам атрофлича 
муҳокама қилинган эди. Хусусан, “Ўзбекистон Республикасининг айрим қонун ҳужжатларига ўзгартиш ва қўшимчалар 
киритиш тўғрисида”ги қонун лойиҳаси юзасидан турли фикрлар илгари сурилди.

Ўрол ЎРОЗБОЕВ,
Олий Мажлис Қонунчилик палатасидаги Ўзбекистон ХДП фракцияси 

аъзоси:
— Лойиҳада қимматли қоғозлар бозори ва акциядорлик жамиятлари фао-

лияти соҳасида ислоҳотлар самарадорлигини ошириш, ҳозирги ривожланиш 
шароитларига мос келмайдиган меъёрларни бартараф этиш назарда тутилган.

Масалан, “Акциядорлик жамиятлари ва акциядорларнинг ҳуқуқларини ҳимоя 
қилиш тўғрисида”ги қонунда айрим меъёрлар миноритар акциядорларга улар-
нинг умумий йиғилишида масофадан қатнашиб, ҳуқуқларини амалга ошириш 
имкониятини бермаяпти. Қолаверса, амалдаги тартиб бўйича акциялар бўйича 
ҳисобланган дивидендлар тўлови акциядорлик жамиятлари орқали амалга 
оширилади. Бу ҳолат эса жамиятларда қўшимча иш кучи жалб қилинишига, кўп 
вақт сарфланишига олиб келади. Шунингдек, айрим жамиятларда миноритар 
акциядорлар тўғрисида актуал маълумотлар йўқлиги сабабли ҳисобланган 
дивидендлар барча эгаларига тўлаб берилмаётгани ҳам бор гап.

Хорижий инвесторлар ҳамда акциядорларни кенг жалб қилишнинг асосий 
шартларидан бири бу мукаммал ҳуқуқий базани шакллантиришдан иборат. 
Фракциямиз аъзолари фикрича, мамлакатимизда капитал бозорини ривожлан-
тиришга тўсиқ бўлаётган омилларни бартараф этиш, мавжуд имкониятларни 
тўлиқ ишга солиш учун мазкур  лойиҳага эҳтиёж бор. Зотан, инвесторларга 
қулайлик яратиш бугун ҳар қачонгиданда долзарб масала эканини унутмали-
гимиз лозим. Тўғри, қонун лойиҳаси айрим таҳририй тузатишлар ва такрор-
лардан холи эмас. Бироқ бу унинг умумий концепциясига таъсир қилмайди. 
Асосийси кейинги ўқишларга қадар камчиликлар бартараф этилишига ишонч 
билдириб, лойиҳани қўллаб-қувватладик. Ўз навбатида, капитал бозорида 
очиқлик ва эркинлик муҳитини қарор топтириш нуқтаи назаридан таклифла-
римизни ҳам бердик.

Қуйи палата мажлисига киритилган “Судлар тўғрисида”ги қонун лойиҳаси 
ҳам ХДП депутатлари томонидан биринчи ўқишда ғоявий жиҳатдан кўриб 
чиқилганди. Лойиҳа Президентимизнинг “Судлар фаолиятини янада такомил-
лаштириш ва одил судлов самарадорлигини оширишга доир қўшимча чора-
тадбирлар тўғрисида”ги фармони 11-банди ижросини таъминлаш мақсадида 
ишлаб чиқилгани билан аҳамиятлидир. 

Сабаби 1993 йилда қабул қилинган, 2000 йилда эса янги таҳрирда қабул 
қилинган амалдаги “Судлар тўғрисида”ги қонунда суд тизимидаги чуқур ўзга-
ришлар тўлиқ акс эттирилмаган ва замонавий талабларга жавоб бермайди. 
Фракция аъзолари мазкур масалада ўз қарашларини баён қилди.

Мавжуда ҲАСАНОВА,
Олий Мажлис Қонунчилик палатасидаги Ўзбекистон ХДП 

фракцияси аъзоси:
— Судларнинг очиқлигини таъминлаш, тизимга аҳоли томо-

нидан билдирилаётган муаммоларни бартараф этиш халқ вакили 
сифатида бизнинг бурчимиз. Йил бошидан буён амалиётга тад-
биқ этилган бир суд — бир инстанция тамойили асосида ушбу 
йўналишда қатор ижобий ўзгаришлар кузатилди. Бироқ сайлов-
чилар мурожаатларининг 25-30 фоизи судлар фаолияти билан 
боғлиқ экани кишини безовта қилади. Шундан келиб, қонунчили-
гимизни такомиллаштириб бориш, уни халқаро андозаларга мос 
кўринишга келтириш замон талаби, деб ҳисоблаймиз. 

Шу маънода, янги қонун лойиҳасига зарурат бор, назарим-
да. Унга кўра, асосан суд тизимидаги ташкилий-тузилмавий 
ўзгаришлар, одил судловнинг асосий тамойилларини қайта 
кўриб чиқиш назарда тутилган. Суд ҳужжатларини қайта кўриш 
тартибини илғор хорижий тажриба асосида такомиллаштириш, 
судьяларнинг мақоми, уларнинг мустақиллиги кафолатларини 
кучайтиришга алоҳида эътибор қаратилган.

Фракциямиз аъзолари бу борада ўз таклифларини иккинчи 
ўқишга шакллантиради. Зотан, судларнинг мустақиллиги инсон 
манфаатига хизмат қилиши зарур.

Халқ демократик партияси фракцияси аъзолари қизғин баҳс-
мунозаралардан сўнг, лойиҳани биринчи ўқишда концептуал 
жиҳатдан маъқуллади. Йиғилишда, шунингдек, “Давлат божи 
тўғрисида”ги Ўзбекистон Республикаси Қонунига ўзгартиш 
ва қўшимчалар киритиш ҳақида”ги қонун лойиҳаси муҳокама 
этилди. Унга кўра, қонуннинг 11-моддасига яъни, нотариал ҳа-
ракатлар амалга оширилганда давлат божини тўлашдан озод 
этиладиганлар тоифасига - Ўзбекистон Республикаси ва чет 
давлатлар ҳудудида табиий ва техноген хусусиятли фавқулодда 
вазиятлар, шу жумладан маиший тусдаги офатлар (турар ва 
нотурар жойнинг ёнғини ёки қулаши, транспорт воситасининг ён-
ғини) юз берганлиги оқибатида жабрланган жисмоний шахслар 
киритилмоқда. Уларга ҳужжатларнинг дубликатлари, кўчирма 
нусхалари ва нотариал ҳаракатларни рўйхатга олиш реестридан 
кўчирмалар давлат божисиз берилиши белгиланмоқда. 

ЎЗБЕКИСТОН ХДП МАҲАЛЛИЙ 
КЕНГАШЛАРИДА

Ватанга, оилага, ҳаётга 
ва келажакка эҳтиром — 
аёлга, онага эҳтиромдан 
бошланади. Аёлини асраган 
эл қудратли, онасини 
эъзозлаган фарзанднинг 
толейи баланд бўлади. 
Зеро, дунёдаги жамики 
буюк зотлар, жаҳонгирлар 
оқила ва доно оналар, гўзал 
табиатли аёллар бағрида 
ўсиб-улғайишган.

Аёлга кўмак
халққа кўмакдир

Денов туманининг “Номозгоҳ” 
маҳалласида замонавий савдо 
мажмуаси фойдаланишга 
топширилди. Умумий майдони 22 
гектарни ташкил қиладиган масканда 
кийим-кечак, озиқ-овқат маҳсулотлари 
дўконлари, умумий овқатланиш 
шохобчаси ҳамда 1,5 мингга яқин 
расталар қурилди. Автотранспорт 
воситаларини вақтинча сақлаш 
жойлари ишлаб турибди. Бундай 
янгиланиш ва яратувчанлик ишлари 
воҳа қиёфасини ўзгартирмоқда, 
одамларнинг эртанги кунга бўлган 
ишончи ортаяпти.  

Ўтган йилнинг 9 апрелида давлатимиз раҳба-
рининг «2020-2022 йилларда Сурхондарё вилоя-
тининг Денов тумани ва унинг марказини комплекс 
ижтимоий-иқтисодий ривожлантириш тўғрисида»ги 
қарори қабул қилинган эди. Дастур ҳужжатлари 7 
банд ва 16 йўналишдан иборат бўлиб, уч йилда 
505 та лойиҳани амалга ошириш кўзда тутилган. 
Жумладан, саноат, хизмат кўрсатиш, қишлоқ 
хўжалиги, йўл-транспорти бўйича, ичимлик суви 
ва канализация тармоғига доир, электр энергия 
тизимида, газ таъминоти бўйича 22 лойиҳа амалга 
оширилиши белгиланган. Бундан ташқари, ахбо-
рот-коммуникация, мактабгача таълим, умумтаъ-
лим мактаблари, соғлиқни сақлаш, спорт, мада-
ният, ободонлаштириш, кўп қаватли уй-жойлар 
қуриш, иситиш тизими каби йўналишларда 140 га 
яқин лойиҳа ҳаётга татбиқ қилинади. 

Деҳқон бозори ва унинг атрофидаги хизмат 
кўрсатиш объектлари, йирик саноат корхоналари, 
марказий жомеъ масжиди туман марказидан кў-
чирилиб, замонавий кўп қаватли уй-жойлар, кўр-
кам савдо ва ижтимоий-маиший хизмат кўрсатиш 
шохобчалари ҳамда “ақлли бекат”лар қуриш кўзда 
тутилган. Бунёдкорлик ва яратувчанлик ишларига 
3 триллион сўмдан ортиқ маблағ йўналтирилиши 
режалаштирилган. 

– Янги мажмуанинг иш бошлагани нафақат 
400 минг нафарга яқин деновлик аҳоли, балки, 
Шўрчи, Олтинсой, Сариосиё ва Узун туманларида 
истиқомат қилаётган 800 мингдан ортиқ юртдош-
ларимиз учун ҳам айни муддао бўлди, – дейди 
халқ депутатлари Сурхондарё вилоят Кенгаши-
даги Ўзбекистон ХДП гуруҳи аъзоси Эътибор Хў-
жаева. – Аввалги деҳқон (озиқ-овқат) бозори ўтган 
асрнинг биринчи ярмида қурилган бўлиб, бугунги 
талабга жавоб беролмай қолганди. Бозор оқава 
сув тармоғига уланмагани учун тозаликка эътибор 
қаратилмаган. Санитария ва ёнғин хавфсизлиги 
талабларини бажаришда ҳам камчиликлар кўзга 
ташланган.  

Сотувчи ва харидорлар учун барча зарур 
шароитлар яратилган янги ва кўркам маскан 
фойдаланишга топширилиши билан 3 минг 200 
нафар кишининг бандлиги таъминланган бўлса, 
келажакда яна юзлаб янги иш ўринлари яратиш 
кўзда тутилган. 

Абдумалик ҲАЙДАРОВ,
“Ўзбекистон овози” мухбири. 

Аёлларининг илмли, 
маърифатли бўлиши учун 
барча шароитларни яратиш 
орқали ҳар қандай жамият 
чинакам равнақ топади, юксак  
ривожланишга эришади.  
Оналар маърифатли 
бўлмаса, миллат болалари 
ҳам бу улуғ неъматдан 
баҳраманд бўла олмайди. 
Олий маълумотли бўлишни 
истаган, қобилияти, билими 
бор, лекин тақдир тақозоси 
билан орзусига эриша 
олмаган хотин-қизларни 
рағбатлантириш тизими жорий 
қилинаётгани, шу жиҳатдан 
айрича аҳамиятга эга. 

Аёлларни уй-жой билан таъминлаш,  
уларга замонавий шарт-шароитлар 
яратишдек ғоят  муҳим ва долзарб маса-
лаларга шахсан Президент эътибор қа-
ратаётгани янги Ўзбекистонда яшаётган 
барча аёлларнинг руҳига кўтаринкилик 
бағишлади.  Президентимизнинг ушбу 
ташаббуслари мамлакат хотин қизлари  
қалбида янги Ўзбекистоннинг дунёдаги 
энг қудратли давлатлардан бири бўли-
шига, учинчи Ренессанс ғоясининг истиқ-
болига бўлган ишончни янада орттирди. 

Президентимизнинг Олий Мажлисга 
Мурожаатномасида Республика хотин-
қизлар жамоатчилик кенгашини ташкил 
этиш таклифини билдиргани барча 
мамлакат аёлларини  бирдек  қувон-
тирди ва қалбимизга қанот бағишлади. 
Хотин-қизлар қадрланган жамият, оналар 

ва аёлларга меҳр ва эътибор берилган 
мамлакатнинг эртаси ёруғ,  истиқболи 
шубҳасиз порлоқ бўлади.

Келажак эгаларининг давомийлигини 
таъминловчи,  бутун дунёга ва элу юртга 
тинчлик ва хотиржамлик, ҳаловат ва 
хушвақтлик сўраб муножотлар қилувчи 
зот — муштипар она,  мўътабар аёлдир. 
Бинобарин,  аёл зоти асрлар оша  муҳаб-
батдек  мўъжизакор неъматни қалбида 
асраб, садоқат ва матонат тимсоли бўлиб 
бутун оламга нур таратади. Аёлга кўрса-
тилган ҳар қандай  эътибор, ёруғ ва ну-
рафшон келажакка кўрсатилган эътибор.

Бугунги кунда Ўзбекистонда хотин-
қизлар муаммоларини ҳал қилиш ва 
уларни қўллаб-қуватлаш масалалари 
юзасидан кўзланган эзгу мақсадлар. 
амалга оширилаётган  ишлар шу жиҳат-
дан беқиёс аҳамиятга эгадир. Айниқса 
хотин-қизлар билан боғлиқ бирор масала 
давлатимиз раҳбарининг эътиборидан 
четда қолмагани, биз аёлларга келажак-
ка ишонч, куч ва  қувват бағишлайди. 

Хотин-қизларнинг ижтимоий-сиёсий 
фаоллигини ошириш, тадбиркорлигини 
қўллаб-қувватлаш, билим ва касбий 
кўникмалар эгаллаб, муносиб иш то-
пишларига кўмаклашиш, саломатлигини 
сақлаш, уй-жой масалаларини ҳал этиш 
борасида тизимли ишлар олиб борили-
ши Республика хотин-қизлар жамоатчи-
лик кенгашининг асосий вазифаси этиб 
белгилангани нур устига аъло нур бўл-
ди. Ўйлайманки, Сенат раиси Танзила 
 Норбоева раҳбарлигидаги ушбу кенгаш 
Ўзбекистон хотин-қизлари ҳаётида уну-

тилмас ёрқин саҳифаларни очади.
Хотин-қизлар масалалари билан 

мунтазам шуғулланиб келаётган нодавлат 
ташкилотларнинг фаолиятини қўллаб-қув-
ватлаш мақсадида уларга жой ажратилиб, 
грантлар берилиши кўзда тутилаётгани бу 
борадаги ишларни янги сифат босқичига 
кўтариши аниқ. Мамлакат раҳбари  томо-
нидан  “Аёллар дафтари”га киритилган хо-
тин-қизлар муаммоларини ҳал қилиш, ти-
кувчилик, ҳунармандчилик, касаначилик, 
паррандачилик ва экин майдонларидан 
ер ажратиш орқали уларнинг бандлигини 
таъминлаш бўйича сектор раҳбарларига 
берилган кўрсатмалар ўзининг самарали 
натижасини беради деб ўйлайман.

Президентимизнинг: “...ота-онаси-
нинг биридан айрилган муҳтож қизлар, 
боқувчиси йўқ ёлғиз аёлларнинг шарт-
нома тўлови ҳокимлик ва олий ўқув юрти 
ҳисобидан қоплаб берилади. Бу янги 
тизим. Илгари бундай қилолмасдик. 
Энди имконият бор”, – деган сўзлари 
хотин-қизларнинг қалбида келажакка 
бўлган ишонч туйғусини янада оширди. 
Қалбимизда шудай фараҳбахш кунларга 
етказганига шукроналик туйғуси ила, бу 
шонли ва  нурафшон йўлда бирлашмоқ, 
бутун куч-ғайратимизни, билим ва са-
лоҳиятимизни она-Ватанимиз равнақи 
йўлига сафарбар этмоқ  ҳар биримизнинг 
муқаддас бурчимиздир.

Венера ПРИМОВА,
Тошкент давлат транспорт 

университети
академик лицейи ўқитувчиси.

МУНОСАБАТ

ЗАМОНАВИЙ САВДО 
МАЖМУАСИ ИШ БОШЛАДИ

КЕЛАЖАККА ЁРУҒ ИШОНЧ БИЛАН

Бу эса уч минг нафардан ортиқ меҳнатга лаёқатли инсонларни 
иш билан таъминлашга имкон яратди



Бу дунёда хуфёна қитмирлик, буз-
ғунчилик, сиёсий ўйинлар турлари шу 
қадар кўпайиб кетдики, уларни сезиш 
ҳар доим ҳам осон эмас. Баъзан оддий 
бўлиб кўринган ҳаракат, воқеа-ҳодиса 
замирида ҳам ёвуз мақсадлар яширин 
бўлади.

Афсуски, айрим ёшлар баъзан 
соддалик қилиб, баъзан қизиққонлик 
билан оқибатини ўйламай, қора ниятли 
тўдалар таъсирига тушиб қолади. Бун-
дай ўйламай ташланган қадам ҳалокат-
га олиб боради. Бунга ҳаётдан кўплаб 
мисоллар келтириш мумкин. Қанчалаб 
ёшлар бузғунчи ғоялар тузоғига илиниб, 
жувонмарг бўлиб кетди...

Ҳозир ҳам ёшларни алдаб, улардан 
ўзларининг ғаразли мақсадлари йўлида 
фойдаланиб қолишга уринаётганлар оз 
эмас. Бундай қабиҳ ниятли кимсалар 
аслида бегоналар эмас, ўзимиздан чиқ-
қан сотқинлар. Улар бир пайтлар қинғир 
ишларни қилиб, Ўзбекистондан четга 
чиқиб кетган бугунга келиб, ўзларини 
“қаҳрамон” қилиб кўрсатишга чиранаёт-
ган ўйинчилар.

  Улар бугун Ўзбекистондаги исло-
ҳотларни бузиб кўрсатиб, одамларда 
давлатга нисбатан норозилик кайфия-
тини уйғотиш учун кечаю-кундуз тинмай 
сафсата сотишмоқда.

Тўғри, соғлом фикрли одамлар бу 
гаплар аламзадалик билан ғараз мақ-
садда тарқатилаётганини яхши били-
шади ва уларнинг вайсашларини ярим 
чақага ҳам олишмайди.

Бироқ айрим ёшлар билимсизлик-
данми, мустақил фикри мустаҳкам 
эмаслигиданми, бузғунчи гапларга ишо-

ниб, қонунга зид ҳаракатлар қилмоқда. 
Куни кеча пойтахтимиз Тошкентнинг қоқ 
марказида бўлган нохуш воқеа ҳам йўқ 
жойдан уюштирилган фитна бўлди. Бу 
масалада кўчага чиқиб, ўзбошимчалик 
билан кимларнингдир устидан ҳукм 
чиқариб, жазолашга уринишлар эса 
қонунга зид ҳаракатлардир ва бундай 
қилмишларга жиноий жавобгарлик 
белгиланган.

Бу ЛГБТ деб аталаётган иллат бўйи-
ча Ўзбекистонда ташвишли ҳолат ҳам, 
унга қарши кўчага чиқишга зарурат ҳам 
йўқ эди. 

Биринчидан, ташқариданми, ичкари-
данми, ким қандай уринмасин, Ўзбе-
кистонда қонунда тақиқланган бундай 
ғайриинсоний талабга ҳеч қачон, ҳеч 
қандай ҳолатда ҳам рухсат берилмайди. 
Ўзбек халқи дину диёнатли, инсоний 
қадриятларга эътиқоди мустаҳкам, ор-
номуси, ғурури баланд халқ, маданияти, 
маънавияти юксак халқ.

Иккинчидан, Ўзбекистоннинг тартиб-
қоидани, тинчлик-осойишталикни ҳимоя 
қилиш қудратига эга ҳуқуқ-тартибот 

идоралари, ҳарбий кучлари бор. Улар 
қиладиган ишни ҳар ким ўз зиммасига 
олишга ҳақли эмас.

Юрт тинчлиги, халқ фаровонлиги, 
миллий қадриятларимизни ҳимоя қилиш 
ҳаммамизнинг бурчимиз, албатта. Аммо 
бу борада ҳар ким ўз ишини бажариши 
керак. Ота-она фарзандларини назорат 
қилсин, насиҳат берсин, ёмон йўллар-
дан қайтарсин. Ўқитувчи таълим-тар-
бия берсин. Акалар укаларига, опалар 
сингилларига меҳр-эътибор кўрсатсин. 
Қайси масалада бўлмасин, фикр ай-
тишга, таклиф билдиришга эса ҳар бир 
киши ҳақли. Бу ҳам ҳимоя ҳисобланади, 
кураш ҳисобланади.

Кимнингдир бузғунчи, ғараз ниятли 
гапига кириб, кўчага оломон бўлиб чи-
қиб, жамоат тартибини бузиш, кимгадир 
жисмоний зулм ўтказиш, оддий одам-
ларда нохуш кайфият уйғотиш жиноят 
ҳисобланади. Биласизми нима, кимлар-
гадир Ўзбекистондаги тинчлик, барқа-
рорлик, бугунги инсонпарвар ислоҳот-
лар, эришилаётган ютуқлар ёқмаётгани 
аниқ, бунинг сабаби ҳам маълум. Аммо 

биз ўзимиз нега ношукурчилик қили-
шимиз керак? Тинчлик, омонлик қадр-
ланмаган жойда фалокат юз беради... 
Бундан ўзимиз жабр кўрамиз, четдаги 
бузғунчилар эса мамнун бўлиб, томоша 
қилишади. Биз бунга асло йўл қўймас-
лигимиз керак. Айниқса, ота-оналар, 
маҳалла, депутатлар ўз сўзларини 
айтишлари керак.

Ёшларимиз кўнгли бузуқлар, руҳан 
носоғлом, аламзада, қора ниятли ка-
софатлар таъсирига тушиб қолмасин. 
Агар биз кечаги воқеага юзаки қара-
сак, хато қиламиз. Бу воқеа ўз-ўзидан 
бўлмаган, унинг ғоявий раҳбарлари, 
ташкилотчилари бор. Энди бу воқеа 
нимадан далолат беришини ўйлаб, са-
бабларини таҳлил қилиб, оқибатларига 
қонуний баҳо бериб, бундан жамоат-
чилигимизни хабардор этмасак, қатор 
... эҳтимолларнинг олдини олмаган 
бўламиз.

Дунёда нималар бўлаётганини кўриб 
турибмизку. Қайси қонунсиз ҳаракатга 
эътиборсиз қаралса, янгиси бошлани-
шига йўл қолдирган бўламиз.

Коррупциянинг ҳар қандай кўринишига муросасиз бўлиш 
кундалик ҳаёт тарзимизга айланиши шарт. Бу иллатга қарши 

курашишга барча давлат органлари, сиёсий партиялар, жамоат 
ташкилотлари, оммавий ахборот воситалари, умуман, ҳар бир 

фуқаро сафарбар этилиши зарур.

МУРОЖААТНОМА

МУНОСАБАТ МУНОСАБАТ

Охирги кунларда Бозоров Миразиз исмли 
фуқаро ўзининг ижтимоий тармоқларида Тошкент 
шаҳридаги Хасти Имом масжиди олдида ва Амир 
Темур хиёбонида ноанъанавий жинсий қарашга 
эга шахслар томонидан оммавий намойишлар 
ўтказиш бўйича чақириқлар билан чиққан.

Таъкидлаш лозимки, Бозоров бундан ав-
вал ҳам бир неча бор жамиятда юриш-туриш 
қоидаларини қасддан менсимасдан, шахснинг 
қадр-қимматини камситувчи, миллатимизга хос 
бўлмаган хурмача қилиқлари акс этган видеолав-
ҳаларини ижтимоий тармоқлар орқали тарқатиб, 
ўзининг бузуқ хулқ-атворини оммага намойиш 
қилиб келган.

Натижада, жорий йилнинг 28 март куни 
унинг намақбул чақириқларини ўзларига 
нисбатан ҳақорат деб ҳисоблаган бир гу-
руҳ фуқароларимиз бу ҳолатга нисбатан ўз 
фикр ва қарашларини билдириш мақсадида 
Тошкент шаҳридаги Амир Темур хиёбонига 
тўпланганлар.

Бунинг оқибатида, мазкур шахслар томонидан 

оммавий тартибсизлик содир этилиб, жамоат 
хавфсизлигига путур етказилган. Ўз навбатида 
ҳуқуқ-тартибот органлари томонидан мазкур 
тартибсизлик бартараф этилиб, ҳуқуқбузарликни 
келтириб чиқарган шахслар қўлга олинган.

Улар билан тегишли тартибда профилактик 
суҳбат ўтказилиб, ёлғон чақириқларга ишон-
масликлари, тартибсизликларнинг ҳар қандай 
кўриниши мутлақо йўл қўйиб бўлмайдиган ҳолат 
эканлиги тушунтирилди, улар ўзларига хулоса 
чиқариб олдилар. 

Таъкидлаш лозимки, Бозоров илгари ҳам 
ижтимоий тармоқларда ўзини жабрдийда қилиб 
кўрсатиб, Ўзбекистонда ноаънанавий қарашлар-
га эга шахсларга нисбатан гўёки босим ўткази-
лаётганлигига хорижий давлатларнинг вакиллари 
ва халқаро ташкилотларнинг эътиборини қара-
тишга уриниб келган.

Бузғунчи ташқи кучлар ва ғаразли ниятдаги 
турли халқаро ноҳукумат ташкилотлар кўмаги 
ва қўллови остида ҳаракат қилаётган ушбу шахс 
бесоқолбозлик ва шу каби салбий иллатларнинг 
Ўзбекистон қонунчилигида тақиқланган бўли-
шига қарамасдан, уни оммавий тарғиб қилишга 
ҳаракат қилган ва фуқароларда норозилик ва 
тоқатсизлик кайфияти шаклланишига сабабчи 
бўлган.

Унинг бу ҳаракатлари баъзи ҳуқуқий билими 
саёз ҳамда ҳиссиётга берилишга мойил фуқаро-
ларимиз томонидан қонунга зид ҳаракатларни 
қилиб, тартибсизлик содир этилишига олиб 
келди.

Бундан ташқари, ҳуқуқбузарлардан бир неч-
таси Бозоровни уйи олдида ушлаб олиб, калтак-
лашган ва тан жароҳатлари етказишган. 

Ҳозирда юзага келган тартибсизлик юзасидан 
ҳамда Бозоровга тан жароҳати етказиш ҳолати 
бўйича Ўзбекистон Республикаси Жиноят Ко-
дексининг тегишли моддалари билан жиноят 
ишлари қўзғатилиб, тергов ҳаракатлари олиб 
борилмоқда.

 Минг афсуски, кейинги давр-
ларда миллат  маънавиятига, 
қадриятларимизга масъулиятсиз-
лик билан қараш пайдо бўлди. Бу 
аввало, ўзаро муносабатларимиз-
да кўзга ташланмоқда. Энг ачинар-
ли томони, мазкур вазият ўзининг 
салбий натижаларини аллақачон 
кўрсата бошлади. Ота-она ва фар-
занд, ака-укалар, опа-сингиллар, 
яқин қариндошлар, қўни-қўшнилар, 
маҳалладошлар ўртасидаги қад-
риятлар ўз ўрнини бизга ёт бўлган 
тушунчаларга бўшатиб берди.

 Бунинг оқибатида яқин инсон-
ларнинг бир-бирига зиён-заҳмат 
етказиши, жиноят қилишигача етиб 
бордик. Қадрият нима? Бу тушун-
чанинг маънавиятга нима алоқаси 
бор? Аслида қадриятлар  минг 
йиллар давомида халқ томонидан 
яратилган. Асралган, авлодларга 
мерос қолдирилган. Айнан мана 
шу қадриятлар миллат маънавия-
тининг асосини ташкил қилади. 
Демак, қадриятларни ҳар бир халқ 
ўзининг менталитетидан келиб 
чиқиб шакллантиради. Минг аф-
суски, бугунги кунга келиб биз ғарб 
таъсиридами, ёки “оммавий мада-
ният”нинг шавқатсизларча кириб 
келиши ва ҳаётимиздан ўрин оли-
шига имконият яратиб беришимиз 
натижасидами, қадриятларимиз кўз 
ўнгимизда йўқолиб бормоқда. 

Бунинг дастлабки салбий ун-
сурлари биринчи навбатда фар-
зандларимиз тарбиясида ўз изини 
қолдирмоқда. Бурч, масъулият 
тушунчалари ўрнини хоҳиш-ис-
так, “менга маъқул эмас”, “менга 
тўғри келмайди”, “ҳаққингиз йўқ”, 
“менинг ишларимга аралашманг” 
каби халқимизга тўғри келмайдиган 
қарашлар аллақачон эгаллаб олди. 
Баъзи оилалардаги маънавий 
муҳитнинг ёмонлиги оқибатида ои-
ладек муқаддас қўрғонга путур ет-
моқда. Унинг мустаҳкам деворлари 
емирилмоқда. Аслида, бу қўрғон-
нинг дарвозалари шунчалик маҳ-
кам эдики, у ерда юз берган бирон 
гап кўчага чиқмасди. Аксинча, ёши 
улуғлар, зарурат бўлса, энг яқин 
қариндошлар йиғилиб ҳар қандай 
муаммога ечим топишар, тўғри 
йўлни кўрсатишар эди. Ҳуқуқ-тар-
тибот идоралари ёки маҳаллагача  
бирор-бир масала етиб бормасди. 
Кўпни кўрган, тажрибали, нуроний 
ота-оналаримиз ҳар қандай савол-
га жавоб топа олишарди. Бугун эса 
манзара бутунлай ўзгарди. Кекса-
ларимиз ва уларнинг панд-насиҳат-
ларига нисбатан “замондан орқада 
қолган”, “сизнинг даврингиз ўтган”, 
“сиз тушунмайсиз”, деган оғриқли 
эътирозлар пайдо бўлди. 

Хўш, бу бизга нима берди? Ои-
лавий ажримлар кўпайди. Ота-она 
билан болалар ўртасида жарлик 
пайдо бўлди. Аслида оилада бери-
лиши шарт ва зарур бўлган тарбия-
ни биз маҳалланинг, мактабнинг 
зиммасига юклаб қўйдик. 

Бир ҳақиқатни унутдикки, 
тарбиянинг алифбоси бу — оила. 
На мактаб, на маҳалла бу борада 
оиланинг ўрнини  боса олмайди. 
Биринчи муаллим бу — ота-она. 
Дунёга келган гўдак ҳеч нарса 
ёзилмаган оппоқ қоғозга ўхшайди. 
Мана шу оқ қоғозга илк ёзувларни 
айнан ота-она ёзади. Мурғак гўдак 

эса ота-онанинг чизган мана шу чи-
зиқлари  асосида ҳаёт йўлларида 
қадам ташлай бошлайди. Демак, 
ҳам таълимни, ҳам тарбияни айнан 
мактабдан, муаллимдан талаб 
қилиш адолатдан эмас. Қуш икки 
қаноти билан парвоз қилганидек, 
ота-оналар фарзанди тарбиясига 
алоҳида эътибор бериб, билма-
ганларини кексалардан сўраб, 
уларнинг келажагига эътиборли 
бўлсалар, муаллим асосан таълим 
билан шуғулланиши, кучни бола-
ларимиз яхши ўқиши, замонавий 
билимларни эгаллаши учун сарф 
этмоғи зарур.

 Шу ўринда муаллим билан 
ота-она ўртасидаги муносабатлар-
га ҳам аниқлик киритиб олиши-
миз керак. Энг ачинарли томони, 
бугунги кунга келиб ота-оналар 
томонидан муаллимларга тажо-
вуз, ҳурматсизлик қилиш ортиб 
бормоқда. Бунинг натижасида 
мақсади бир икки томон бошқа-
бошқа йўллардан кетаётганлиги 
кўзга ташланади. Фарзандларимиз 
эса муаллақ қолмоқда. Биз қачон 
бундай аҳволга тушиб қолдик? 
Қадим-қадимдан бизда мактаб ва 
муаллим эъзозланган. Халқ ўқитув-
чини бошига кўтарган, илмли одам-
ларни эъзозлаган. Илмли одамлар 
маслаҳатига, тавсиясига бутун 
бошли шаҳарлар, мамлакатлар, 
ҳукмдорлар амал қилган. Жамият-
да олимнинг, муаллимнинг, тарбия-
чининг ўрни жуда баланд бўлган. 
Халқимиз фарзанди дунёга келгач 
унга исм қўйишни ҳам олимлардан, 
донишмандлардан сўраган. Илм 
ёки касб-ҳунарга йўналтиришда 
ҳам маслаҳат олишган. 

Маънавият тушунчаси халқи-
мизга сув билан ҳаводек зарур. 
Тўғри, биз баъзида бу масалада 
камчиликларга ҳам йўл қўйдик. 
Тан олиб айтишимиз керакки, 
одамларни манъавиятдан без-
дириб қўйган ҳолатларимиз ҳам 
мавжуд. Йиллар давомида мафку-
ра, маънавият, миллий ғоя йўна-
лишлари билан бир хил одамлар-
нинг шуғулланиши, мазкур соҳада 
замонавий технологиялардан 
фойдаланмаслик, тушунча ва 
қарашларни замонга мосламас-
лик, ёшлар хоҳиш-истакларини 
инобатга олмаслик ҳолатлари ҳам 
юз берганидан кўз юмиб бўлмай-
ди. Бунинг натижасида маънавият, 
қадрият тушунчаларининг оҳо-
ри тўкилди. Оддий сўзга, оддий 
тушунчага айланиб қолди. Бугун 
биз бу борадаги ишларимизни, 
қарашларимизни тубдан ўзгартир-
масак, эртага кеч бўлади. Менинг 
назаримда, Президентимиз ҳам 
мавжуд вазиятни тўғри таҳлил 
қилиб, мазкур қарорни имзолади.

Маънавиятдан узоқлашиш 
бу ҳалокат, бўҳрон, миллатнинг 
таназзулидир. Менинг назарим-
да, маънавият бу —  адабиёт, бу 
тарих, ўзлигимиз, қадриятларимиз, 
санъатимиз, маданиятимиз, бир 
сўз билан айтганда, миллатни 
ердан кўкка кўтарувчи энг буюк та-
мойил. Демак, маънавиятни сақлаб 
қолиш учун биринчи оила, кейин 
мактаб, ота-она, муаллим, ма-
ҳалла ҳамкорлиги жуда муҳим ва 
зарурдир. Бир кун келиб мамлакат 
иқтисодиёти дунёда биринчи ўрин-
ни эгаллайди. Осмонўпар бинолар  
қурилади. Лекин таназзулга учра-
ган миллат ва унинг маънавиятини 
тиклаш учун бир неча асрлар ҳам 
камлик қилади. 

Маънавиятни асраб қолиши-
миз керак. Қадриятларимизга 
қайтишимиз зарур. Бир кун келиб, 
келажак авлодлар афсус-надомат 
қилмаслиги, бизни айбламаслиги 
учун бугун миллат маънавияти бош 
мақсадимизга айланмоғи лозим.

Бутун дунё,  ривожланган мам-
лакатлар ҳам қадриятлари йўқолиб 
кетиши оқибатида, бутунлай боши 
берк кўчага кириб қолганлигини кў-
ряпмиз. Аслида бу биз учун огоҳлик 
қўнғироғидир. Бефарқ ва лоқайд 
бўлмаслигимиз зарур.

Глобаллашув жараёни 
жадал ривожланаётган 
ҳозирги даврда ахборот 
хуружлари тобора авж 
олмоқда. Сунъий равишда 
уюштирилган бир воқеа 
воситасида бошқа воқеа-
ларни юзага келтириш 
ҳолатлари кузатиляпти.

ЛГБТ масаласининг 
ижтимоий тармоқларга 
муҳокамага кўтарилиши ҳам 
уюштирилган воқеага ўх-
шаяпти. Чунки шу ҳолатдан 
кейин пойтахтимизда бир 
гуруҳ ёшларнинг ноқонуний 
ҳаракатлари рўй берди.

Бу ўринда асл режа 
кимнингдир ҳуқуқ ва ман-
фаатини ҳимоя қилиш эмас, 
балки ҳаётий позицияси, 
диний тафаккури шаклла-

ниб улгурмаган ёшлар-
нинг ҳиссиётларини 
жунбушга келтириш ор-
қали уларни ноқонуний 
ҳаракатларга ундаш, 
мамлакатимиздаги иж-
тимоий барқарорликка 
путур етказишдан ибо-
рат бўлиши мумкин.

Фикримча, ижти-
моий барқарорликни 
таъминлаш мамлакат-
ни ривожлантиришнинг 
энг муҳим омиллари-
дан биридир. Шунинг 
учун қонунларда тақиқ-
ланган, фуқароларнинг 
тинчлик-хотиржамли-
гига салбий таъсир 

қиладиган ҳаракатларга 
мутлақо қаршимиз.

ЛГБТ масаласи қонун-
чилигимизга ҳам, халқимиз 
эъзозлайдиган қадриятлар-
га ҳам, муқаддас динимиз-
га ҳам зид нарса. Шахсан 
мен бу йўналишда қонун-
чиликдаги тақиқлар бекор 
қилинишига қаршиман. Энг 
аввало, сайловчиларимиз-
нинг хоҳиш-истакларидан 
келиб чиқиб, бу позицияни 
илгари сурмоқдамиз.

Ҳамюртларимиздан 
бирон мавзуни муҳокама 
қилаётганда ёки фикр, 
муносабат билдираётганда 
ҳаддан ортиқ ҳис-туйғуларга 
берилмасликларини сўраб 
қоламиз.

НОҚОНУНИЙ ҲАРАКАТ-
ЛАРДАН ТИЙИЛИШ ЗАРУР

ҚОНУНГА ЗИД ҲАРАКАТЛАР
ўзбошимчалик ва тартибсизлик содир бўлишига замин 
яратади

Халқлар ҳаётидаги барча буюк воқеаларнинг таг заминида 
маънавият, миллий ғоя, қадриятлар  мужассамлашган.  
Энг улуғ кашфиётлар, аввало, мақсад ва масъулиятдан 
бошланади. Маънавиятсизлик, ғоясизлик, мақсадсизлик 
миллатни заифлаштиради. Турғунликка судрайди. Бу 
фикрларни маърифатпарвар аждодларимиз айтишган.

МАЪНАВИЙ ТАРБИЯ БУЗҒУНЧИ КИМСАЛАР ТУЗОҒИ Президентимиз Шавкат Мирзиёевнинг 
“Маънавий-маърифий ишлар тизимини тубдан 
такомиллаштириш чора-тадбирлари тўғрисида”ги 
қарорини ўқиб...

Шоҳрух Ғиясов, 
Ички ишлар вазирлиги 

ахборот хизмати раҳбари, 
полковник

Шербек БЎРОНОВ,
Олий Мажлис Қонунчилик 
палатаси депутати, ЎзХДП 

фракцияси аъзоси

Ҳақиқат ҲАМРОЕВА,
Каттақўрғон туманидаги 

17-мактаб директори, 
ЎзХДП фаоли.

Жорий йилнинг 28 март куни ижтимоий тармоқларда Тошкент шаҳрининг марказида бир гуруҳ 
ёшлар томонидан содир этилган тартибсизликлар тўғрисида видеолавҳа тарқатилди.

Бу воқеа нима сабабдан содир этилди ва унга қандай ҳуқуқий баҳо бериш мумкин?
Бу ҳақда билдирилаётган фикрлардан айримларини эътиборингизга ҳавола этамиз. Ўйлаш, 

фикрлаш, хулоса чиқариш ҳар кимнинг ўз ихтиёрида.

Сафар ОСТОНОВ,
Олий Мажлис Қонунчилик 

палатаси депутати.

Биз ислоҳотларимиз кўлами ва самарасини янада 
оширишда ҳар томонлама етук, замонавий билим ва 

ҳунарларни пухта эгаллаган, азму шижоатли, ташаббускор 
ёшларимизга таянамиз.

МУРОЖААТНОМА

Қиш фаслининг рутубатли дамлари 
ортга чекиниб, баҳор фаслининг илиқ 
насими эсаётган шу кунларда респуб-
ликамиз бўйлаб ўзбек адабиёти ва 
маданияти ривожига улкан ҳисса қўшган 
атоқли шоир, таниқли жамоат арбоби, 
Ўзбекистон Қаҳрамони, Давлат мадҳияси 
муаллифи Абдулла Орипов таваллуди 
кенг нишонланмоқда. 

Таъкидлаш жоизки, забардаст шои-
римизнинг бетакрор ижодий мероси 
ниҳоятда қадрланиб келмоқда. Ардоқли 
адибнинг она-Ватанга муҳаббат, вафо 
ва садоқат туйғусини, олижаноб инсоний 
фазилатларни мадҳ этган етук бадиий 
асарлари, сермазмун ҳаёти ва ижтимоий 
фаолиятининг халқимиз маънавиятини 
юксалтириш, ёш авлод тарбиясидаги 
ўрни беқиёсдир.

Ўзбекистон Республикаси Прези-
денти Шавкат Мирзиёевнинг 2020 йил 
2 декабрдаги “Ўзбекистон Қаҳрамони 
ва халқ шоири Абдулла Орипов тавал-
лудининг 80 йиллигини кенг нишонлаш 
тўғрисида”ги қарори ижроси доирасида 
Ўзбекистон Ёувчилар уюшмаси ҳамда 
Ўзбекистон Бадиий академияси томони-
дан Тошкент вилоятининг Қибрай тума-
нида жойлашган, шоир истиқомат қилган 
хонадонда ёдгорлик лавҳи ўрнатилди. 
Жорий йилнинг 26 март куни “Дўрмон” 
ижод уйи яқинида жойлашган ушбу 
хонадонда ёдгорлик лавҳининг очилиш 
маросимига бағишланган тадбир бўлиб 
ўтди. Унда давлат ва жамоат арбоблари, 
шоир ва ёзувчилар, адабиётшунос олим-
лар ҳамда оммавий ахборот воситалари 
ходимлари иштирок этди.

Тадбирни Ўзбекистон Ёзувчилар 
уюшмаси раиси, халқ шоири Сирожиддин 
Саййид олиб борди. Сўзга чиққан Ўзбе-
кистон Бадиий академияси раиси Акмал 
Нур республика Бадиий ижодкорлар 
уюшмаси аъзоси, ҳайкалтарош-рассом 

Азамат Ҳотамов томонидан тайёрланган 
лавҳнинг яратилиши хусусида гапириб 
берди. Ўзбекистонда хизмат кўрсатган 
журналист, таниқли адиб Абдусаид 
 Кўчимов  улуғ шоирга эҳтиром билдириб, 
қуйидагиларни изҳор қилди:

– Барчамизга  аёнки,  улуғ даҳоларнинг  
пойқадами теккан манзиллар дунёнинг 
ҳамма  мамлакатларида эъзозланади, ар-
доқланади. Мисол учун,  Россияда Пушкин 
ёки Лермонтов  бир муддат қўноқ бўлган 
жойлар, ҳатто, улар бирпасгина  хаёлчан 
суяниб турган оғочларгача зиёратгоҳга 
айлантирилган. Ўзбек адабиётида  ҳам 
юксак эҳтиромга муносиб алломалар оз 
эмас. Чинакам инсоний туйғулар куйчиси 
бўлган меҳрли устозимиз Абдулла  Орипов 
нафақат ана шундай ҳурматга лойиқ ижод-
корларнинг бири, балки, ушбу мақомдаги  
зотларнинг пири эдилар.

Замонамиз пешволари Абдулла 
 Орипов ни Алишер Навоий ҳазратла-
ридан сўнг, орадан беш юз йил ўтиб, 
адабиётимиз осмонида ярқираб пайдо 
бўлган юлдуздир демоқдаларки, шу 
таърифнинг ўзиёқ Абдулла Орипов шеъ-
рияти нақадар  бетимсол  ва қудратли 
уммон эканидан далолатдир. Чиндан-да, 
турли хил ортиқча таърифу тавсифларга 
муҳтож бўлмаган Абдулла Ориповнинг 
ижод ёмбиларини фақат ва фақат Данте 
ёки Байрон, Гёте ёки Пушкин, Ҳамзатов 
ёки Айтматов кабиларга қўйиладиган 
мезонлару тарозилар билангина ўлчаш 
мумкин. Абдулла Ориповнинг даҳоси 
адабиёт  ва шеърият сингари мангудир. 
Ўзбек деган миллат ёруғ жаҳонда мавжуд 
экан, Абдулла  Орипов исми ва шеърия-
ти ҳам абадий яшайди.  

Дунё адабиётининг юксак чўққилари-
дан бўлган улуғ устозимиз  узоқ йиллар 
Дўрмондаги ҳовлида умргузаронлик қил-
дилар. Бу ҳовлида ўзбек шеъриятида  бу-
тун бир янги даврни бошлаган ва шу давр 

кўркам саройининг пайдо 
бўлишига пойдевор  бўл-
ган дурдона асарлар яра-
тилган. Бу ҳовлида замо-
намизнинг энг машҳур, 
энг суюкли ижодкорлари-
нинг сўзлари ва излари 
бор. Бу ҳовлида хассос 
шоир, инсон руҳиятининг 
буюк меъмори Абдулла  
Орипов ҳар хил туҳмату 
ғийбатлардан, хиёнаткор, 
ғайир “дўст”ларининг ма-
ломату қилвирликлари-
дан қийналганида, унинг 
безовта қалбига таскин 
ва малҳам бўлган бир 
умрлик вафодор турмуш 
ўртоғи Ҳанифа опамиз 
бор. Абдулла аканинг 
кўнглига таскин бериш  
йўлларини қидириб, опамиз   билан баб-
баравар унсиз изтироб чеккан  дарахтлар 
бор, гуллар бор, гиёҳлар бор.  

Алқисса, бу ҳовлининг ҳамма девор-
ларида, бурчакларида,  ҳар битта ғишти-
да, тупроғининг ҳар заррасида Абдулла 
Ориповнинг аламлари, дардлари, ҳас-
ратлари, қувончлари, ушалиб-ушалмаган 
орзу армонлари  бор. Бугун бу ҳовлига  
муборак лавҳнинг ўрнатилиши туғма 
тафаккур соҳиби, оташнафас  сўз санъ-
аткори, фикри ва руҳий дунёси бепоён, 
донишманд  Абдулла  Ориповга бўлган  
юксак  эҳтиромнинг яна бир кўриниши 
бўлаётир. Келажакда, аллақачон Шарқ 
шеъриятининг мағрур чўққиларидан бири-
га айланиб бўлган Абдулла Орипов яшаб, 
ижод қилган бошқа манзилларга ҳам мана 
шундай иззат кўрсатилади, Худо хоҳласа.

Адабиёт ва санъат, маънавият ва 
маърифат  аҳлига кўрсатилаётган чексиз 
эътибор ва иззат-икромлар учун бугун энг 
аввало, давлатимиз раҳбари, Президенти-
миздан миннатдор бўлишимиз, раҳматлар 
айтишимиз, оқсоқол адиблар билан бир-
галикда қўлларимизни кўтариб дуолар 
қилмоғимиз ҳам фарз, ҳам қарздир. 

Ахир, ўзингиз айтинг, давлатимиз 
раҳбари олиб бораётган оқилона  сиёсат  
бўлмаганида, жаҳонда муқобили йўқ 
Шоирлар хиёбони бунёд этилармиди? 
Ибрат, Абдулла Қодирий, Эркин Воҳи-
дов, Ибройим Юсупов, Тўлепберган 
Қаипбергенов, Ҳалима Худойбердиева, 
Муҳаммад Юсуф мактаблари-чи?  

Халқимиз ҳаётида, турмуш тарзида, 
шаҳар ва қишлоқларимизда бўлаётган  
ободончиликлар-чи? Одамларнинг юз-
ларидаги, кўзларидаги севинчлар эса 
кўнглимизни тоғдай  ўстиради, руҳимиз-
ни, фикрий оламимизни жунбушга келти-
ради. Мана шундай  дориламон кунларни 

мадҳ этиш Абдулла аканинг ягона орзуси 
эди. Ҳаёт бўлганида  ҳар нафасда яш-
наб-яшариб  бораётган Ўзбекистон ҳа-
қида, она-халқимиз, ёруғ келажак ҳақида 
тошиб-тўлқинланиб оташин шеърлар 
ёзаётган бўлар эдилар.

Йўқ, узр сўрайман, азиз дўстлар.  
Улуғ шоир  Абдулла Орипов ҳаёт. Улуғ 
шоир ҳар доимгидек ўктам овозда: 

Каттакон йўлга чиқдинг, йўлдошинг 
бўлай халқим, 

Фарзандингман, қўллайсан, қўлдо-
шинг бўлай, халқим,

Ҳасратинг кўп дилингда, дилдошинг 
бўлай, халқим,

Фақатгина халқ яшар, фақатгина 
қолур халқ,    

дея шарқона шеърлар айтиб, катта 
адабиёт карвонига карвонбоши бўлиб 
бораётир...

Композиторлар ва бастакорлар уюш-
маси раиси, Ўзбекистон санъат арбоби 
Рустам Абдуллаев шоирнинг серқирра 
ижоди хусусида тўхталиб, давлат мад-
ҳиясининг яратилишига оид қизиқарли 
воқеаларни гапириб берди. Янги Арғин 
маҳалла фуқаролар йиғини раиси Аб-
думутал Белосаров улуғ шоирнинг шу 
маҳаллада истиқомат қилиши барча-
мизнинг фахримиздир, бу инсон билан 
ҳақли равишда ғурурланамиз, деди. Буюк 
шоирнинг рафиқаси Ҳанифа Мустафоева 
ижодкорнинг сермазмун ҳаёти, инсоний-
лик фазилатлари ҳақида сўзлаб, тадбир 
иштирокчиларига ўз миннатдорчилигини 
изҳор этди.

Тадбирда Ўзбекистон Президенти-
нинг маслаҳатчиси Абдужаббор Абдува-
хитов иштирок этди.

Азамат СУЮНОВ, 
журналист.

– Айни пайтда туманимиз аҳолиси  275 
минг нафарга яқинлашиб қолди, – дейди 
тиббиёт бирлашмаси бошлиғи марказий 
касалхона ҳудудидаги  янгидан қурилаётган 
иншоотлар ҳақида гапирар экан. – Аҳоли-
нинг кўпайиши ҳар бир соҳага,  жумладан, 
тиббиёт зиммасига ҳам янги вазифалар 
юклайди.  Мана шу қурилишларни ниҳоя-
сига етказиб, барча бўлимларимизни зарур 
асбоб-анжомлар, тиббиёт ускуналари билан 
жиҳозлай олсак ва яна кадрлар жой-жойи-
га қўйилса, туманимизда аҳолига тиббий 
хизмат кўрсатиш даражаси анча юксалади. 
Ҳозир 186 нафар  врач туман аҳолиси хиз-
матида. Уларнинг 60 нафари олий тоифали, 
юз нафардан кўпроғи  биринчи ва  иккинчи 
тоифага эга. Яна 1030 нафар ўрта тиббиёт 
ходимлари фаолият кўрсатади. 

Кейинги йилларда марказий шифохо-
на бўлимлари  иккита рақамли портатив 
рентген, битта ультратовуш, учта сунъий  
нафас бериш, иккита наркоз  аппарати, 
20 та кислород концентраторлари каби 
замонавий тиббий жиҳозлар, жарроҳлик ва 
гинекологик операцион тўпламлар билан 
таъминланди.

Манзура Асророва марказий шифохона-
да беморлар учун яратилаётган қулайлик-
лар, мавжуд имкониятлар ҳақида гапирди, 
янгидан барпо этилаётган ва реконструкция 
қилинаётган бинолар томон  бошлади. 

– Марказий шифохонамиз 330 ўринли,  
битта кўп тармоқли марказий поликлиника  
ишлаб турибди, тез ёрдам бўлими ва унинг 
13 та шохобчаси мавжуд, – деб сўзида 
давом этди Манзура Асророва. – Туман 
марказий шифохонасининг  моддий-техника 
базасини яхшилаш борасида амалга ошири-
лаётган ишлар аҳоли саломатлигини ҳимоя 
қилиш даражасини оширади, албатта. Ма-
салан, марказий шифохонанинг туғруқхона, 
шошилинч тез тиббий ёрдам, реанимация, 
қабул бўлимлари жойлашган уч қаватли 
бино қайта реконструкция қилинди.  Маъ-
мурият биноси, зарарсизлантириш бўлими 
учун янги бинолар қурилди. Яқин орда улар 
фойдаланишга топширилади. 

Шу ўринда Каттақўрғон туман тиббиёт 
бирлашмасининг, унинг марказий касалхо-
насининг узоқ тарихга эга эканлигини эсга 
олиш жоиз. Уларга турли йилларда тиббиёт-
нинг не-не фидойилари раҳбарлик қилган. 

Аммо шу пайтгача маъмурият ўз биносига 
эга бўлмаган. Бу ҳақда шу пайтгача ўйлаб 
ҳам кўрилмаган экан. Бирлашманинг ҳозир-
ги бошлиғи Манзура Асророва бошлаган 
ташаббус натижасида бир неча бўлимлар-
га янги бинолар қуришди, эскирганлари 
таъмирланди, маъмурият учун ҳам ҳамма 
қулайликларга эга бўлган замонавий бино 
барпо этилди.

Бирлашмадаги қурилиш ва реконст-
рукция ишлари учун давлат бюджетидан 
21 миллиард сўм маблағ сарфланмоқда. 
Ана шу маблағнинг бир қисми марказий 
шифохонада  5 та кемпинг  уйлари қурили-
шига йўналтирилган. Ҳозиргача уларнинг  
иккитаси қуриб битказилган.  Қолганларида 
бунёдкорлик ишлари давом эттирилмоқда.    

Туман қишлоқларидаги  3 та оилавий 
поликлиника,  9 та оилавий шифокорлик  
пунктлари аҳолига малакали стационар ва 
бирламчи тиббий санитария ёрдами кўр-
сатмоқда. Мойбулоқ ва Каттаминг оилавий 
поликлиникалари лойиҳа асосида қурилиб, 
замонавий тиббий жиҳозлар билан таъмин-
ланган ҳолда фойдаланишга топширилди. 
Янги Қўрғонча, Зарафшон оилавий шифо-
корлик пунктлари жорий таъмирдан чиқа-
рилди. Андоқ, Ёнбош, Омонкалхат маҳалла 
фуқаролар йиғинлари ҳудудида 2022 йилда 
оилавий шифокорлик пунктлари курилиши 
режалаштирилган.

Туман ҳудудидаги оилавий поликлиника 
ва барча оилавий шифокорлик пунктлари 
замонавий компьютерлар билан таъмин-
ланиб, интернет тармоғига уланган. Туман 
аҳолиси тўлиқ тиббий хатловдан ўтказилиб, 

Соғлиқни сақлаш вазирлигининг xatlov.uz 
ҳамда коронавирус касаллигига қарши эмла-
надиган контингент emlash.uz дастурларига 
киритилган. 

Туман марказидан олисда жойлашган 8 
та қишлоқда яшовчи 32000 дан зиёд аҳоли 
мутахассислар иштирокида жорий йилнинг 
икки ойи мобайнида чуқурлаштирилган 
тиббий кўрик билан қамраб олинди. Аёллар 
дафтарида ҳисобда турувчи 327 нафар тиб-
бий ёрдамга муҳтож фуқаролар, тор мута-
хассислар иштирокида тиббий кўрикдан ўт-
казилиб, стационар ва амбулатор шароитда 
даволанишга йўналтирилди. Темир дафтар 
ҳисобида турувчи оилалардаги 8 нафар туғ-
ма юрак нуқсони бўлган болаларнинг  2021 
йил апрель ойида Давлат дастури асосида 
вилоят ва республика миқёсидаги ихтисос-
лаштирилган марказларда бепул операция 
қилиниши режалаштирилган. Худди шунинг-
дек, дастур асосида 8 нафар бемор болага 
эшитиш аппарати олиб берилди.

Бироқ туманда соғлиқни сақлаш маса-
ласида муаммо қолмаган, деб бўлмайди. 
Одамлар билан суҳбатлашганимизда, айрим 
жойларда оилавий шифокорлик пунктларига 
эҳтиёж борлиги, айрим тиббиёт муассасала-
ри таъмирталаблиги, аҳоли сонига нисбатан 
тиббиёт ходимлари камлиги ҳам айтилди. 
Маълум бўлишича, мавжуд камчиликларни 
бартараф этиш масаласида юқори идора-
ларга мурожаат қилинган. Демак, туманда 
тиббий хизмат сифати янада ошади, аҳоли 
саломатлиги мустаҳкамланиб бораверади.

Абдурасул САТТОРОВ

Бола – оила қувончи, муҳаббат меваси, 
келажак эгаси, уларсиз ҳаётнинг мазмуни 
йўқ. Одатда аксарият ота-она ўз фарзанди-
ни қийинчилик кўрмай ўсишини хоҳлайди, 
уни оғир ишлардан ҳимоя қилади.  Ҳатто 
уй юмушларидан асрайди. Аслида болани 
қийинчиликлардан ҳимоя қилиш эмас, бал-
ки уларни енгиб ўтишга тайёрлаш керак. 
Болани эшитайлик, унга нима кераклигини 
билайлик. У нимани ёқтиради, нимани 
ёқтирмайди, нимадан қўрқади? Шу каби 
саволларга жавоб топишга интилсак, бола-
ларимиз ҳаётини изга солишда кўмаклашган 
бўламиз. 

Ҳар бир бола меҳрни, эътиборни, ширин 
сўзни ёқтиради. Болага меҳр беринг, эътибор-
ли бўлинг. Ён-атрофингиздаги одамлар сизга 
ҳадеб болангга эътибор бераверма, ўзингни 
ҳам ўйла дейишсада, фарзандингизни тинг-
лашда, унинг қизиқишлари билан шуғулла-
нишда давом этинг. Вақти келиб ёшингиз 
ўтганда, сизга насиҳат қилганлар эмас, меҳр 
берган фарзандингиз сизга суянчиқ бўлади. 
Зеро, Пайғамбаримиз Муҳаммад соллаллоҳу 
алайҳи васаллам марҳамат қилганларидек: 
“Ота-онанинг фарзандларига қолдирадиган 
энг катта мероси – уларга берадиган таълим-
тарбияси, гўзал одоби ва ахлоқидир”.

Боланинг истакларини бажо келтириш 
дегани, унинг ҳамма талабини бажариш 
керак, дегани эмас. Болага нима зарар ва 
нима фойдалилигини тушунтириш керак. 
Айниқса болангиз дўстлари кимлигига 
эътиборли бўлинг. Отам ёшлигимизда кўп 
айтардилар, инсоннинг дўсти ким бўлса. ўзи 
ҳам шундай инсон бўлади деб. Мисол учун 
ҳозирги ёшларнинг ёқимли машғулоти ва 
энг яқин овунчоғи интернет бўлиб қолмоқда. 
Биз интернетни таъқиқлай олмаймиз, лекин 
ундан қандай мақсадда фойдаланишни 
тушунтириш керак бўлади. Буюк аллома 
Фаробий ўзининг ўқитиш методлари ҳақида 
тушунча берганда, “ўқувчиларга турли би-
лимлар бериш билан бирга, мустақил ҳолда 
билим олиш йўлларини ҳам кўрсатиш керак, 
уларни билимларнинг зарурлигига ишон-
тириш керак”, дейди. Болалар интернетни 
ота-онадан кўра яхшироқ билишади. Бунга 
албатта қизиқувчанлик сабабдир. Болага 
нимани таъқиқласангиз, шунга нисбатан 
қизиқиши ортиб бораверади. Уришиш, таъ-
қиқлаш, қўрқитиш яхшиликка олиб келмайди, 
тушунтириш керак. 

Мамлакатимиз Конституциясида “Ота-
оналар ўз фарзандларини вояга етгунларига 
қадар боқиш ва тарбиялашга мажбурдирлар. 
Давлат ва жамият етим болаларни ва ота-
оналарнинг васийлигидан маҳрум бўлган 
болаларни боқиш, тарбиялаш ва ўқитишни 
таъминлайди, болаларга бағишланган 
хайрия фаолиятларни рағбатлантиради” 
дейилади. Бу талаб ота-она зиммасига 
катта масъулият юклайди. Афсуски, бу ҳақ-
да умуман ўйламайдиган ота-оналар ҳам 
бор. Болани ўз ҳолига ташлаб қўяди, унинг 
жабрини кейин тортади. Болани бекорчилик 
йўлдан уради. Аксарият бемаънигарчилик-
лар бекорчиликдан келиб чиқади. Айрим 
ота-оналар болам кўчага чиқиб, ёмонларга 
қўшилиб қолмасин, деб қайғуради ва бо-
ласига интернетга уланадиган телефон ва 
интернет пакет сотиб олиб беради. Бола 
интернетда турли бўлар-бўлмас нарсаларни 
кўради ва шунга тақлид қилишни бошлайди. 
Кечаси билан интернет томоша қилади, кеч 
ухлайди, эрталаб туришга қийналади, секин-
аста мактабга кечикиб боришни бошлайди. 
Мактабга боргандан кейин ҳам фикру хаёли 
интернетда бўлади. Охир-оқибат яхши 
билим ҳам ололмайди, бирор ҳунарни ҳам 
эгаллай олмайди. 

Интерент тармоқларида эса боланинг 
тарбиясига салбий қиладиган нарсалар оз 
эмас. Айниқса, Тик-токдаги бемазагарчи-
ликлар, ахлоқсизликлар катта хавф-хатарга 
айланиб қолди. Агар биз бунга томошабин 
бўлиб турсак, болаларимиз тарбиясига, 
тақдирига бефарқ қараган бўламиз. Кеча 
Президентимизнинг маънавий-маърифий 
ишлар тизимини тубдан такомиллаштириш 
чора-тадбирлари тўғрисидаги қарори чиқди. 
Бу қарор болаларимиз тарбиясида бизга 
дастуриламал, деб биламан. 

Ҳаётимиз қувончи бўлган фарзандлари-
мизни бекорчиликдан, интернетнинг салбий 
томонларидан, турли ғоявий ҳужумлардан 
асрайлик. Меъёрдан ортиқ меҳр, меъёрдан 
ортиқ ғазабдан сақланайлик. Ўзимиз уларга 
ибрат бўлайлик, яхшиликларга даъват этай-
лик. Мутафаккир бобомиз Жалолиддин Румий 
таъкидлаганидек “Ақл-ақлдан қувват олади”. 

Баҳодирхон КАМОЛОВ,
Тошкент шаҳар Олмазор туманидаги

234-умумий ўрта таълим мактабининг
тарбия фани ўқитувчиси.

ИСЛОҲОТ ОДИМЛАРИ
МЕҲР ВА ЭЪТИБОР
болаларни турли хуружлардан ҳимоя қилади, асрайди

КАТТАҚЎРҒОН ТУМАНИ:

ТИББИЁТДАГИ ЎЗГАРИШТИББИЁТДАГИ ЎЗГАРИШ
ВА ЯНГИЛИКЛАРВА ЯНГИЛИКЛАР

Ҳар қандай жамиятда, ҳар бир даврда инсон саломатлиги 
муҳофазаси энг муҳим вазифа ҳисобланган. Чунки давлат 
тарққиёти аввало аҳоли саломатлигига боғлиқ. Соғлом 
инсонгина буюк ишларга қодир бўлади, деган улуғ ҳикмат бор.

Мамлакатимизда аҳоли саломатлигини мустаҳкамлаш 
масаласига бугун ҳар кундагиданда катта эътибор 
қаратилмоқда. Буни Каттақўрғон тумани мисолида ҳам кўриш 
мумкин. Туман тиббиёт бирлашмаси бошлиғи Манзура Асророва 
билан биргаликда марказий касалхона фаолияти билан 
танишув чоғида бу ҳақиқатга яна бир бор иқрор бўлдим.

Муроджон Мансуров “Совет 
Ўзбекистони” (ҳозирги “Ўзбекистон 
овози”) газетаси бош муҳаррири 
Мақсуд Қориев назарига тушиб, 
Фарғона вилояти бўйича мухбир 
вазифасига тайинланганида 
бор-йўғи йигирма етти ёшда эди. 
Вилоят раҳбарияти ёш мухбирга 
оиласи билан яшаши учун тўрт 
хонали квартира ажратади. Лекин 
Муроджон Мансуров бу илтифотни 
қабул қилмайди. Бундан хабар 
топган газета бош муҳаррири бунинг 
сабабини сўрайди.
– Агар мен бу таклифга рози бўлсам, эртага 

ўткир, долзарб, танқидий мақолаларни қандай 
ёзаман, – дея кескин жавоб беради журналист... 

Юртимизда Наврўз шодиёналари давом 
этаётган шу кунларда пойтахтимизнинг Учте-
па тумани “Қозигузар” маҳалласида таниқли 
ёзувчи ва публицист Муроджон Мансуров 
ҳаёти ва ижодига бағишланган хотира тадби-
ри бўлиб ўтди. Унда ижодкорнинг яқинлари, 
ёзувчилар, шоирлар, адабиётшунослар, ёш 
ижодкорлар иштирок этди. Тадбир аввалида 
сўз олган “Абдуллоҳ ибн Маъсуд” жомеъ 
масжиди имом хатиби Эргашали Мирзаев ўт-
ганларни хотирлаб туриш солиҳ амаллардан 
экани, унинг ёшлар тарбиясидаги аҳамияти 
ҳақида маъруза қилди. Маҳалла фуқаролар 
йиғини раиси Мухтабархон Умархўжаева 
ҳамда маҳалла раиси маслаҳатчиси Акбар 
Мақсудов ушбу маҳаллада кўплаб эл-юрт 
ҳурматига сазовор бўлган инсонлар яшаб 
ўтганлиги, шулардан бири – маҳаллага узоқ 
йиллар раислик қилган Муродхўжа Мансуров 
ўзгалар ташвишини ўз ташвишидек билади-
ган, уларнинг тинчлиги йўлида ҳаловатидан 
кечадиган инсонлардан бири бўлгани ҳақида 
тўлқинланиб гапирди.

– Агар ҳаёт бўлганида шу кунларда 
 Муродхўжа  саксон ёшга тўлган бўларди, – 
деди Акбар ака. – Қирқ йил унга ўринбосарлик 
қилдим, ёнма-ён ишладим. Фидойи, ҳалол, 
иймонли инсон эди. У маҳалла раислигидан 
олган маошини ҳеч қачон уйига олиб кетган 
эмас. Маҳалладаги эҳтиёжманд оилалар учун 
қолдириб кетарди.

Муроджон Мансуров қатор-қатор қисса-
лар, романлар муаллифи бўлган истеъдодли 
ёзувчи, қалами ўткир журналист эди. “Ёшлик”, 
“Шарқ юлдузи” каби адабий-бадиий журнал-
ларда баракали ижод қилган.  Унинг охирги 
меҳнат фаолияти “Шарқ” нашриёти билан 
боғлиқ. Бу ҳақда нашриёт Бош муҳаррири 
Аҳрор Аҳмедов гапирар экан, Муроджон ака-
нинг нафақат ноширчилик ишига бўлган му-
носабати, балки бошқаларга ибрат бўлгулик 
инсонийлик фазилатлари ҳақидаги воқеаларга 
ҳам тўхталиб ўтди.

– Ўша пайтларда ҳамманинг ҳам уйида те-
лефон бўлмаган. Маҳаллада икки-уч кишининг 
хонадонида, шу жумладан, Муроджон аканинг 
ҳам уйида телефон бўлган экан. Бир куни 
Муроджон акаларникига бир маҳалладоши 
“Тез ёрдам”га қўнғироқ қилиш учун кирибди. 
Эртасига яна унинг уйига чиқиб, узр сўраб, 
“Тез ёрдам”ни чақирибди. Шунда Муроджон 
ака ўйлаб ҳам ўтирмай, ўзининг телефонини 
маҳалладошининг уйига туширтириб берган 
экан. Бу йигирма йил, балки ундан ҳам аввал-
ги, уйга телефон тушириш машаққат бўлган 
пайтлардаги гаплар. 

Муроджон Мансуровнинг қадрдони, мас-
лакдоши, ёзувчи Эркин Малик у кишининг 
фазилатли Шайх Муҳаммад Содиқ Муҳаммад 
Юсуф ҳазратларининг “Ҳадис ва ҳаёт” номли 
кўп жилдли китобининг нашриётга келиши, 
унинг нашр этилишида Муроджон аканинг 
беқиёс иштироки ҳақида ибратли воқеаларни 
гапириб берди.

Ҳарбий шифокор, шоир, маҳалла фахрий-
ларидан Искандар Раҳмоннинг хотиралари 
ҳам анжуман қатнашчиларининг ҳайратини 
янада оширди.

– Маҳалламизнинг аввалги номи “Гулистон” 
эди. Унинг “Қозигузар” деб номланишига Му-
родхўжа Мансуров сабабчи бўлган. Бир куни 
Муродхўжа менга маҳалламизни Абдураҳмон 
қози хотирасига “Қозигузар” деб атасак, деб 
қолди. Ҳанг-манг бўлиб қолдим. Бу таклиф 
биз набиралар учун фахр эди. Бобом илмли, 
маърифатли инсон бўлганлар. Бухородаги Мир 
Араб мадрасасини тамомлаб, ўша ерда олти 
йил мударрислик қилганлар. Ҳаж амалларини 
бажариб қайтганлар. Тошкентда икки қайта 
шариат қозиси вазифасига тайинланганлар. 
Қисқаси, умрининг охиригача  юрт хизматида 
бўлган маърифатли инсон бўлганлар. 

– Замон кўтарармикан, – дедим бу таклиф-
нинг амалга ошишига ишонқирамай.

– Кўтаради, – деди Муродхўжа ишонч 
билан ва сўзининг устидан чиқди. Шу тариқа 
маҳалламиз “Қозигузар” номини олди.

Тошкент шаҳридаги Шайх Муҳаммад Со-
диқ Муҳаммад Юсуф жомеъ масжиди имом 
хатиби Исмоилжон Муҳаммад Содиқнинг 
Муроджон ака ва падари бузрукворлари Шайх 
ҳазратлари ўртасидаги ижодий ва дўстона 
муносабатлари билан боғлиқ хотираларини 
йиғилганлар ҳаяжон билан тингладилар.

Таниқли шарҳловчи Қобилбек Каримбеков 
ҳамда Каттақаъни маҳалла фаолларидан 
Эргаш Холқосимовлар, Абдураҳмон қози, Му-
роджон Мансуров, Жўра Холқосимов, Карим 
Назаров каби шариат, илм-фан, маърифат 
фидойилари бўлган маҳалладошлари ҳақида 
фахр ва ифтихор билан сўзлади. 

“Қозигузар” маҳалла фуқаролар йиғини 
раисининг маслаҳатчиси Абдувосиқ Маҳка-
мовнинг маҳалла тарихи билан боғлиқ берган 
маълумотлари ҳам бу ерда жам бўлганлар 
учун ниҳоятда қизиқарли бўлди.

Кўклам неъматлари билан безатилган дас-
турхон атрофида таниқли ёзувчи ва публицист 
Муроджон Мансуров ҳаёти ва ижодига бағиш-
ланган хотира тадбири иштирокчиларда уну-
тилмас таассуротлар қолдиргани шубҳасиз.

Қодиржон ҚАЮМОВ

ХОТИРА ЎТГАНЛАР РУҲИНИ ЁД ЭТИББУЮК ШОИРГА 
ЭҲТИРОМ

Мана, валюта бозори эркинлашганига ҳам 3 йилдан ошди. Шу даврда 
эркин валюта айирбошлаш бўйича юртимизда етарли тажриба 

тўпланди. Энди иқтисодиётимизнинг хорижий валютага боғлиқлик 
даражасини босқичма-босқич камайтириш керак.

МУРОЖААТНОМА

МУТАХАССИС ФИКРИ

МУҚАДДАМ СУДЛАНГАН 
шахсларни ишга қабул қилмаслик 
ишга қабул қилишни ғайриқонуний 
равишда рад этиш деб ҳисобланади

Муқаддам судланган шахсларни 
ишга қабул қилмаслик (бундан қонун 
ҳужжатларида назарда тутилган 
ҳоллар мустасно) ёхуд шахсларни 
уларнинг яқин қариндошлари суд-
ланганлиги муносабати билан ишга 
қабул қилмаслик ишга қабул қилишни 
ғайриқонуний равишда рад этиш деб 
ҳисобланади. 

Ишга қабул қилиш рад этилган 
тақдирда, ходимнинг талаби билан 
иш берувчи ишга қабул қилишни рад 
этишнинг сабабини асослаб 3 кун 
муддат ичида ёзма жавоб бериши 
шарт, бу жавоб ишга қабул қилиш 
ҳуқуқига эга бўлган мансабдор шахс 
томонидан имзоланган бўлиши ло-
зим. 

Асослантирилган жавоб бериш 
ҳақидаги талабларни қондиришни 
рад этиш ходимнинг ишга қабул 
қилиш ғайриқонуний равишда рад 
этилганлиги устидан шикоят қилиши-
га тўсиқ бўлмайди.

ҚУЙИДАГИ ФУҚАРОЛАРГА 
уй-жой-коммунал хизматлар ҳақини 
тўлаш пенсияни ҳисоблашнинг 
базавий миқдори бўйича ҳар 
ойда компенсация пул тўловлари 

берилади
— 1941 – 1945 йиллардаги уруш 

ногиронлари ва қатнашчиларига – 50 
%;

— 1941 – 1945 йиллардаги уруш 
ногиронлари ва қатнашчиларига тенг-
лаштирилган шахсларга – 45 %;

— ўзгалар парваришига муҳтож 
ёлғиз пенсионерларга – 45 %;

— Совет Иттифоқи Қаҳрамонлари, 
Социалистик Меҳнат Қаҳрамонлари 
ва “Слава” орденининг учала дара-
жаси билан мукофотланган шахслар. 
Фашист концлагерларининг собиқ 
вояга етмаган маҳбуслари, Ленин-
град шаҳри қамали даврида ишлаган 
фуқаролар, кўриш қобилияти бўйича 
I гуруҳ ногиронлари, Чернобиль ҳа-
локати оқибатида жабрланган фуқа-
ролар, ядро полигонлари ва бошқа 
радиация-ядро объектларида ҳарбий 
хизматни ўтаган пенсия ёшидаги 
шахслар – 45 %;

— 1941 – 1945 йиллардаги уруш-
нинг меҳнат фронти қатнашчилари 
– 25 %. 

— Бугунги кунда пенсияни ҳисоб-
лашнинг базавий миқдори 262 470 
сўмни ташкил қилади.

НАМОЙИШЛАР ЎТКАЗИШ 
тартибини бузиш жавобгарликка 
сабаб бўлади

Қонунчиликка кўра, йиғилишлар, 
митинглар, кўча юришлари ёки на-
мойишлар ўтказиш тартибини бузиш 
15 суткагача маъмурий қамоққа 
олишга сабаб бўлади.

Шундай ҳаракатлар маъмурий 
жазо қўлланилганидан кейин такро-
ран содир этилса, 3 йилгача озодлик-
дан маҳрум қилиш билан жазолани-
ши мумкин.

Адлия вазирлигини телеграмдаги 
“Huquqiy axborot” канали.

Бинобарин, шу сабаб Ўзбекистон 
Республикаси Президентининг 2019 
йил 7 февралдаги “2019-2029 йиллар-
да Ўзбекистон Республикасида атом 
энергетикасини ривожлантириш кон-
цепциясини тасдиқлаш тўғрисида”ги 
қарорини ижро этиш, шунингдек, Ўзбе-
кистон Республикаси Ядро-энергетика 
дастурини атом энергиясидан хавфсиз 
фойдаланиш талабларига жавоб бера-
диган малакали кадрлар билан ўз вақ-
тида ва тўлақонли таъминлаш мақсадга 
мувофиқ эканлигини эътиборга олган 
ҳолда, Ўзбекистон миллий университе-
ти ва Ўзбекистон Фанлар академияси 
Ядро физикаси институти маъмурияти 
билан биргаликда Президентимиз қа-
рорини амалга ошириш учун чоралар 
кўрилмоқда.

Президентимиз Шавкат Мирзиёев-
нинг Олий Мажлисга Мурожаатномасида 
“...Агар тарихга назар ташлайдиган 
бўлсак, дунёдаги деярли барча каш-
фиёт ва технологияларни яратишда 
физика фани фундаментал асос 
бўлганини кўрамиз. Физика қонуният-
ларини чуқур эгалламасдан туриб, ма-
шинасозлик, электротехника, IT, сув ва 
энергияни тежайдиган технологиялар 
каби бугун замон талаб қилаётган со-
ҳаларда натижага эришиб бўлмайди”, 
деб таъкидланди.

Ўтган асрнинг 30-йилларида уранни 
нейтронлар таъсирида иккига бўлиниши 
ва бу жараён энергияни ажралиб чиқи-
ши билан боғлиқ бўлгани учун илмий-
тадқиқот марказларида ишлайдиган 
физик олимлар ва муҳандислар ушбу 
энергияни жиловлаш учун тадқиқот 
ишлари олиб бордилар. Уран ядроси 
бўлинишидаги нейтронларнинг энер-
гиясини пасайтириш учун графит қулай 
материал эканлиги аниқланди. Ниҳоят 
1942 йилда Америкада ядро реактори 
италиялик олим Энрико Ферми раҳбар-
лигида ишга туширилди.

Ядро реакторида кечадиган занжир-
ли реакцияда ҳосил бўлган нейтрон-
лар оқимини меъёридан ортиқ юзага 
келмаслиги махсус нейтрон ютадиган 
материаллар ҳисобига назорат қили-
нади. Тадқиқотчи физикларни реактор 

қарида уран-238 изотопининг нейт-
ронни ушлаб қолиши ҳисобига юзага 
келадиган плутоний-239 изотопининг 
физик хусусиятлари қизиқтириб қолди. 
Ушбу изотопнинг физик хусусияти худди 
уран-235 изотопга ўхшаш нейтронлар 
таъсирида занжирли реакцияни юзага 
келтирар экан. Шу сабаб, ядро реактор 
маҳсули бўлган плутонийни химиявий 
йўл билан ажратиб олиш ва ундан атом 
бомбаси яратиш учун Америка ҳарбий 
ходимлари катта маблағ сарфладилар. 
Биз тарихдан Нагасаки ва Хиросима 
шаҳарларига АҚШ ҳарбий кучлари то-
монидан ташланган плутоний бомбаси 
тўғрисида эшитганмиз.

Бутун жаҳон олимлари ушбу қир-
ғинбарот қуролни яратгандан кўра, 
занжирли реакцияда ажралиб чиқадиган 
энергиядан тинчлик мақсадида фойда-
ланиш, инсоният фаровонлигига кўпроқ 
фойда келтириши тўғрисида илмий 
анжуманга тўпланишни зарур деб топди-
лар. Ниҳоят, 1955 йил августида Женева 
шаҳрида бўлиб ўтган атом энергиясидан 
тинчлик мақсадларида фойдаланиш 
бўйича ўтказилган биринчи Халқаро ил-
мий-техник конференцияда ядро энер-
гетикаси энергия ишлаб чиқаришнинг 
янги йўналиши сифатида тан олинди 
ва бу билан ядро энергиясидан тинчлик 
мақсадларида фойдаланишдаги Халқ-
аро ҳамкорлик бошланди.

Ядро реакторларининг тузилиши 
ва ишлаш тамойиллари турлича ва 
жуда мураккаб бўлиб, ундан керакли 
мақсадларда фойдаланиш учун унинг 
ҳар бир қисми ниҳоятда катта аниқлик 
билан тайёрлаш талаб этилади. Маса-
лан, бошқарилувчи ядро реакциясини 
амалга ошириш ва унинг хавфсиз 
давомий ишлашини таъминлаш учун 
ишловчи асбоблардаги четланишлар 
10-8 дан ошмаслиги керак. Бу эса АЭС 
ва ядро реакторлари устида меҳнат 
қилаётган олимлар, конструкторлар ва 
муҳандислардан нечоғли чуқур билим 
ва малака талаб этилишини кўрсатади. 
Атом ядросининг энергиясидан тинчлик 
мақсадларда фойдаланиш юзасидан 
собиқ СССР давлатининг физик олим-
лари томонидан олиб борилган илмий 

тадқиқот ишлари ҳам таҳсинга лойиқ.
Бугунги кунда ядро энергетикаси ин-

сониятни дунёда ишлаб чиқарилаётган 
электр энергиясининг 20-25 фоизи билан 
таъминлайди. Фан ва технологиянинг 
бугунги кундаги янгиликлари ва имко-
ниятларига асосланган ҳолда олимлар 
яқин ўн йилларда атом энергияси қулай 
ва экологик жиҳатдан нисбатан тоза бўл-
ган асосий энергия манбаи бўлиб хизмат 
қилиши мумкинлигини тасдиқлашмоқда. 
Тинчлик мақсадларидаги атом энергия 
блокларининг қурилиши янги техноло-
гияларни яратиш, мамлакатнинг янги ва 
тезкор ривожланиш босқичига ўтишидаги 
имкониятларнинг ошишига олиб келади. 
Буни Америка ва Европанинг ривожлан-
ган давлатлари мисолида кўришимиз 
мумкин. Шу нуқтаи назардан, ядро энер-
гетикасидан фойдаланиш мақсадларига 
тор доирада қарамаслик лозим.

Ҳозирги кунда инсониятнинг энер-
гияга, унинг қай турда бўлишига қара-
масдан, эҳтиёжи жуда тез суратларда 
ошиб бораётганлиги ҳеч кимга сир эмас. 
Аммо жамият учун бугунги кунда ҳам уч 
омил муҳимдир: олинаётган энергия-
нинг таннархи ва энергия манбаининг 
атроф-муҳит экологияси учун зарар-
сизлиги, энергия манбаининг хавфсиз-
лиги ва қанчалик самарали эканлиги, 
энергия таъминотининг узлуксизлиги 
ва давомийлиги. Атом энергетикаси бу 
уч омилга ҳам қониқарли тарзда жавоб 
бера олади. Масалан, АЭС ишлаб тур-
ганда атмосферага чиқарилувчи углерод 
миқдори бошқа энергия манбаларига 
(кўмир ёки газда ишловчи) нисбатан 
олганда жуда кам. Атроф-муҳитга тарқа-
лаётган радиоактив изотоплар миқдори, 
радиоактив чиқиндилар халқаро меъёр-
ларга тўлиқ мос келиши керак. 

Хомашё вазнининг кичиклиги атом 
электр станцияси ишлаб чиқарувчи 
энергиянинг таннархини бир неча ўн 
йиллар давомида, мутаносиб тарзда, 
деярли бир хил ушлаб туриш имконини 
беради. Катта қувватли АЭСларнинг иш-
лаш муддатини, уларнинг ресурсларини 
алмаштириб туриш билан 60 йилдан 
100 йилгача етказиш мумкин. Кўпгина 
давлатлар энергетика вазирликларининг 
муаммоларнинг бу тарздаги ечимла-
ри тўғрисидаги қарорлари юқоридаги 
фикрлар билан мос тушади. Масалан, 
Франция ҳукумати муқобил энергия 
манбаларини ривожлантириш билан 
бир қаторда мамлакат энергия таъми-
нотининг камида 75 фоизини АЭСлар 
зиммасига қолдирмоқда. Шу сабабли 
бу мамлакатда электр энергиясининг 
таннархи Европадаги бошқа давлат-
ларга нисбатан энг паст кўрсаткичга 
эга. Бирлашган Араб Амирликлари атом 
энергияси бош директори Муҳаммад 
ал-Ҳаммади фикрича, мамлакат электр 
энергияси таъминотининг 25 фоизини 
АЭСлар ташкил этиши керак. 

Бу эса атмосферага 3 миллион тон-
на углерод диоксиди чиқиб кетишининг 
олдини олади. Беларусда АЭС мамла-
кат электр энергияси истеъмолининг 

учдан бир қисми билан таъминлайди. 
Республика энергетика вазири В.Каран-
кевичнинг айтишича, атом энергияси 
маориф сифатини ошириш, илмий-тех-
ник потенциални ривожлантириш, янги 
ишлаб чиқариш корхоналарининг пайдо 
бўлиши, транспортда ва аҳоли яшаш 
уйларини иситиш тармоқларида электр 
энергиясидан фойдаланишнинг янги 
соҳаларини очишга ҳамда ривожланти-
ришга имконият яратади.

Дунёда саноатнинг ривожланиши 
туфайли яқин йилларда электр энер-
гиясига бўлган талаб ниҳоятда ортиб 
кетиши башорат қилинмоқда. Дунёда 
етарли энергия балансини таъминлаш, 
иқлим ўзгаришларини юмшатиш каби 
мураккаб масалаларнинг ечимларидан 
бири ишга туширилаётган ядро қувват-
ларини оширишдан иборатдир.

2019 йилнинг ўрталарига келиб, 
дунё да фаолиятда бўлган ядро энерго-
блокларининг сони 453 тага етди. Дунё 
бўйича АЭСларда ишлаб чиқарилаётган 
электр энергиясининг ярми АҚШ ва 
Франция давлатларига тўғри келади. 
Бугунги кунда ишлаб турган ядро реак-
торларининг ўртача ёши 28 йил бўлиб, 
Швецарияда 52 йилдан буён ишлаб 
турган реактор ҳам бор. Бугунги кунда 
Россиянинг «Росатом» давлат корпо-
рацияси Туркия, Покистон, Ҳиндистон, 
Венгрия, Словакия, Миср мамлакатла-
рида, жумладан, Ўзбекистонда ҳам АЭС 
қуриш ишларини олиб бормоқда.

АЭСларнинг экологик жиҳатдан яго-
на камчилиги турбина конденсаторла-
рини совитиш учун сувни кўп истеъмол 
қилишидир. Бироқ, замонавий атом 
электр станцияларида асосан сунъий 
ҳосил қилинган сув омборлари ёки сув 
минораларидан фойдаланилади. Бун-
дан ташқари, АЭСнинг бир қисм иссиқ-
лигидан аҳоли яшовчи хонадонларни, 
корхоналарни иситишда фойдаланиш 
мумкин. Бу эса иссиқликнинг бесамар 
йўқотилишини камайтиради.

Ҳозирги кунда ҳам АЭСларнинг 
фойдали иш коэффициентларини ҳамда 
хавфсизлигини ошириш мақсадида янги 
авлод ядро реакторларининг халқаро 
лойиҳалари ишлаб чиқилмоқда ва таж-
риба синовдан ўтказилмоқда.

2018 йил 20 июлда ядро физикаси 
соҳасида юқори малакали ходимларни 
тайёрлаш мақсадида Тошкентда Москва  
муҳандислик физика институтининг 
филиали очилди. Ўзбекистон АЭС қури-
лиши учун Жиззах вилояти Фориш тума-
нидаги «Тузкон» кўли атрофи танланди.

Ўзбекистонда АЭС қурилиши иқтисо-
дий самара беради. Ҳисоб-китобларга 
кўра, АЭСнинг қурилиб, ишга тушири-
лиши бир йилда 3,7 миллиард кубометр 
газни тежаш имконини беради. Бу жуда 
катта кўрсаткич. Чунки табиий газнинг 
иқтисод қилиниши ички истеъмолни 
қоплашдан ташқари газ экспорти сало-
ҳиятини ҳам оширади. АЭС мамлакат 
электр энергиясига бўлган талабининг 
15 фоизини тўлдиради. Бундан ташқа-
ри, АЭС қурилиши учун киритилган  1 

доллар бюджетга 1,4 доллар, ялпи ички 
даромадга 4,3 доллар фойда келтиради.

Ўзбекистоннинг электр энергия-
сига бўлган талаби, бугунги кунда 69 
млрд кВт/соат. Унинг деярли 85 фоизи 
табиий газ ва кўмир билан ишловчи 
ИЭСлардан, 15 фоизи ГЭСлардан оли-
нади. Электр энергияси ишлаб чиқариш 
учун 16,5 млрд/куб метр табиий газ, 86 
минг тонна мазут, 2,3 миллион тонна 
кўмир ишлатилади. Аҳоли сонининг 
ошиб бориш билан биргаликда электр 
энергиясига бўлган талаб ҳам ошиб 
бормоқда. Шу сабабли ҳам Ўзбекис-
тонда АЭСнинг қурилиши энергетика 
балансидаги углеводород ҳиссасини 
камайтиришнинг ягона йўлидир. Қуёш 
ва шамол энергиясидан фойдаланиш 
ривожланиб ва жадаллик билан ўсиб 
бораётган ишлаб чиқаришни етарлича 
таъминлай олмайди.

Ўзбекистон уран захираси бўйича 
дунёда етакчи – 9 ўринда туради. Бу 
эса АЭС ишга туширилгандан уни ядро 
ёнилғиси билан қийинчиликсиз таъмин-
лаб туриш имконини беради.

Бугунги кунда Ўзбекистонда атом 
энергиясидан фойдаланиш хавфсизли-
гини таъминлаш бўйича қонуний базани 
яратиш устида ишлар жадал кетмоқда. 
Тузкон кўли атрофидаги майдонда зарур 
тадқиқот ишлари бошлаб юборилди. 
Муҳандислик ишлари ва тадқиқотларда 
ўзбекистонлик ва россиялик мутахас-
сислардан ташқари халқаро экспертлар 
ҳам иштирок этишмоқда. Асосий вази-
фа – АЭС бунёд этилувчи майдоннинг 
хавфсизликни таъминлаш бўйича МАГА-
ТЭнинг барча талаб нормаларига тўлиқ 
жавоб беришидир.

Ўзбекистон ФА Ядро физикаси инс-
титути ўзининг 60 йилдан зиёд фаолия-
ти давомида ядро физикаси ва ядровий 
технологиялар соҳасида дунё илмий 
ҳамжамияти томонидан тан олинган 
йирик тадқиқот марказига айланган. 
Ўзбекистон атом энергиясидан тинчлик 
йўлида фойдаланиш соҳасида илмий 
базага эга. Хусусан, республикамизда 
тадқиқотлар ядро реакторидан фойда-
ланган ҳолда илмий изланишлар 1959 
йилдан бери олиб борилмоқда. Атом 
энергетикасини ривожлантириш бўйи-
ча халқаро тажрибани ҳамда Халқаро 
атом энергияси агентлиги тавсияларини 
ҳисобга олган ҳолда атом энергияси-
дан фойдаланиш соҳасида малакали 
кадрларни тайёрлаш миллий ядровий 
инфратузилманинг ғоят муҳим элемент-
ларидан бири ҳисобланади.

Ўзбекистон Атом энергетикаси ва-
зирлиги томонидан ишлаб чиқилган дас-
тур айнан шу масалаларни босқичма-
босқич амалга оширишга мўлжалланган.

Раҳматулла БЕКМИРЗАЕВ,
Физика-математика фанлари 

доктори, профессор,
Боймурот СУЛТОНОВ,

Физика-математика фанлари 
номзоди, доцент.

ЎзА.

ЎЗБЕКИСТОНДА АТОМ ЎЗБЕКИСТОНДА АТОМ 
ЭЛЕКТР СТАНЦИЯСИНИНГ ЭЛЕКТР СТАНЦИЯСИНИНГ 
ИШГА ТУШИРИЛИШИ ИШГА ТУШИРИЛИШИ 
ДОЛЗАРБ ДОЛЗАРБ ВАЗИФАВАЗИФАЛАРДАН ЛАРДАН 
БИРИДИРБИРИДИР

Жаҳонда қайси мамлакатда аҳоли жон бошига ишлаб чиқа-
риладиган электр энергия миқдори кўп бўлса, ўша мамлакат 

аҳолиси фаровон яшайди.
Академик С.П.Капица.

Рус олими академик Сергей Петрович шиорида инсоният 
фаровонлиги учун электр энергия асосий муаммолардан 
бири сифатида қаралмоқда.

2020 йил куз ойларидаги совуқ иқлим Ўзбекистон 
аҳолисига анча қийинчиликлар туғдирганлиги тўғрисида 
оммавий ахборот воситалари орқали барчамиз огоҳ 
бўлдик. Агар биз Ўзбекистон аҳолиси жон бошига ишлаб 
чиқариладиган электр энергиясини оширишни мақсад 
қилиб қўяр эканмиз, Ўзбекистон Республикасида 2018 
йилда мамлакат атом энергетикасини умумий энергетика 
балансига киритиш, ундан камида 60 йил давомида 
хавфсиз фойдаланишни таъминлаган ҳолда республика 
ҳудудида атом электр станцияси барпо этишни назарда 
тутувчи Ядро-энергетика дастурини амалга оширишни 
жадаллаштириш зарур деб ўйлаймиз.

Ҳозирги пайтда мамлакатимизда 
барча соҳалар замон талабига мос ҳолда 
босқичма-босқич рақамлаштирилмоқда. 
Мирзо Улуғбек номидаги Ўзбекистон 
Миллий университетида ўқув жараёнини 
тартибли ва тизимли равишда 
назорат қилиб бориш, ўқув жараёни 
ҳақида тезкор ва тўлиқ маълумот 
олиш учун 2003 йили университет 
профессор-ўқитувчилари томонидан 
“Talaba-S” тизими яратилган эди. Ушбу 
тизим ўзининг қатор афзалликлари 
билан синовдан ўтди ва бугунги кунда 
университетда олиб борилаётган 
ишларимизнинг енгиллатишда қўл 
келмоқда. Тизимда таълим соҳасига 
киритилган ўзгаришлар ўз аксини 
топмоқда ва тўлиқ замонавий 
талабларга жавоб беради.

Ушбу тизимни жорий этиш орқали ўқув ва 
молия жараёнига тегишли бир-бирига боғланган 
турли масалалар комплексини бир вақтнинг ўзи-
да ечиш, улар бўйича таҳлилий маълумотлар  
тайёрлаш мумкин. Жумладан:

1) талаба тўғрисида барча маълумотларни 
олиш ва назорат қилиш;

2) рейтинг назоратларини ўтказиш учун ҳар 
хил қайдномалар тайёрлаш ва  рейтинг балла-
рини киритиш ва назоратни мониторинг қилиш, 
назорат натижаларини чиқариш;

3) назорат натижаси бўйича талабалар-
ни стипендия билан таъминлаш ва тегишли 
буйруқларни чиқаришни автоматлаштириш, 
талабаларни стипендия олиш қайдномаларини 
чиқариш;

4) кундалик давоматни киритиш ва уларни 
мониторинг қилиш;

5) давомат бўйича ҳар хил ҳисобот ва рўй-

хатлар олиш.
“Talaba-S” тизими ёқимли интерфейсга эга, 

ишлатиш учун содда ва қулай. Бу тизимни 
локал тармоқда ёки алоҳида ҳолатда ишлатиш 
мумкин. Ана шундай қатор қулайликларга эга 
бўлганлиги сабабли, уни ОТМлар бугунги кунда 
муваффақият билан ишлатишмоқда. 

“Talaba-S” билан бир қаторда “Contract-S” 
тизими ҳам ишлаб келаяпти. Ушбу тизим олий 
таълим юртида талабаларнинг шартнома тў-
ловларини ҳисоб-китобини юритиш ва назорат 
қилиш жараёнини рақамлаштиришга мўлжал-
ланган

«Contract-S» тизимининг асосий вазифала-
рига қуйидагилар киради:

1) Тўлов шартнома асосида ўқишга қабул 
қилинган талабалар шартномалари ҳисобини 
юритади. 

2) Талабалар online кўринишда исталган 

вақтда шартнома нусхасини олади ва шу асосда 
пул ўтказади, ўз тўловлари ҳолатини кўради.

3) Талабалар тўғрисида тўлиқ маълумотлар 
базаси юритилади.

4) Шартнома шартини бажармаган талаба-
лар ҳақидаги маълумот факультет деканатлари-
га етказилади ва улар огоҳлантирилади. 

5) Талабалар томонидан шартнома шартини 
бажариш бўйича натижалар тезкор равишда  
маъмуриятга етказиб берилади. Мазкур тизимни 
таклиф ва мулоҳазалар асосида янада такомил-
лаштириш имкониятлари мавжуд ва бу борада 
муайян ишлар олиб борилмоқда.

Университетда замонавий ахборот техно-
логияларидан самарали фойдаланиш йўл-
га қўйилгани таълим сифатини ошириш ва 
ташкилий ишларни қисқа муддатда бажариш 
имконини бермоқда. 

Султон ГАЙНАЗАРОВ 

ТАЖРИБА

«TALABA-S» ТИЗИМИ 18 ЁШДА

2021 йилдан бошлаб жорий этиладиган “бир суд – бир 
инстанция” тамойили суд қарорларининг адолатли, қонуний 
ва барқарорлигини таъминлашда бош мезон бўлиши лозим.МУРОЖААТНОМА

МАТБУОТ АНЖУМАНИ

СУД-ҲУҚУҚ ТИЗИМИДАГИ  ИСЛОҲОТЛАР

Авваламбор, Ўзбекистон Респуб-
ликаси Олий судида маъмурий ишлар 
бўйича судлов ҳайъати, Қорақалпо-
ғистон Республикаси, вилоятлар, Тош-
кент шаҳри ҳамда туман, шаҳарларда 
маъмурий судлар ташкил этилди. 

Тарихимизда илк маротаба дав-
лат органлари ва улар мансабдор 
шахсларининг қарорлари ҳамда ғай-
риқонуний хатти-ҳаракатлари устидан 
судга шикоят қилиш борасидаги конс-
титуциявий ҳуқуқни амалга оширишни 
таъминлаш мақсадида яратилган 
ушбу тизим қисқа муддатларда ўз 
натижасини бера бошлади. 

Мисол учун, 2019 йил ва 2020 
йиллар мобайнида маъмурий судлар 
томонидан 31 минг 321 та ариза кў-
рилиб, шундан 21 минг 272 таси ёки 
салкам 67,9 фоизи қаноатлантирил-
ган. Жумладан, ҳокимларнинг 2 минг 
852 та қарори ноқонуний деб топилиб, 
фуқаролар ва юридик шахсларнинг 
бузилган ҳуқуқлари тикланди.

Шунингдек, жиноят ишини қўшим-
ча тергов юритиш учун қайтариш инс-
титути бекор қилинди ва далилларга 
баҳо бериш институти тубдан тако-
миллаштирилди. Бу, ўз навбатида, 
иш бўйича барча ҳолатлар суд томо-
нидан ҳар томонлама текширилиб, 
далилларга холисона баҳо берилган 
ҳолда оқлов ҳукмлари кўпайишига 
асос яратди. 

Чунончи, ўтган 4 йилда 2 минг 770 
нафар, фақат 2020 йилнинг ўзида 781 
нафар фуқарога нисбатан оқлов ҳук-
ми чиқарилган бўлса, 3 минг 434 на-
фар шахс суд залидан озод қилиниб, 
5 минг 958 нафар фуқарога нисбатан 
асоссиз қўйилган моддалар айблов-
лардан чиқарилган ёки ўзгартирилган. 
Булар, ҳеч шубҳасиз, суд-ҳуқуқ соҳа-
сидаги катта ютуғимиздир. 

Айни вақтда суд қарорлари қо-
нунийлиги ва асослилигини қайта 
кўриб чиқишнинг амалдаги тизимини 
такомиллаштириш ишлари изчил да-
вом этмоқда. Жумладан, 2017 йилга 
қадар олтита суд инстанциясида суд 
қарорлари қайта кўриб чиқилган бўл-
са, кейинги уч йилда бу инстанциялар 
сони тўрттага келтирилди. 

Судлар фаолиятига замонавий 
ахборот-коммуникация технологияла-
рини жорий этиш борасида жадал иш-
лар олиб борилмоқда. Хусусан, ўтган 
тўрт йил мобайнида 24 мингдан ортиқ 
суд мажлиси видеоконференцалоқа 
режимида ўтказилиб, бу мажлисларда 
қатнашган 52 минг нафардан ортиқ 
юртдошимизнинг ҳам вақти, ҳам маб-
лағи тежалди. 

Натижада ўтган даврда фуқаро-
ларнинг 16 миллиард сўмдан ортиқ 
маблағи тежаб қолинишига эришилди.

Бунга судлар фаолиятида ишлар-
ни инсон омилисиз, яъни автоматик 
равишда тақсимлаш, суд мажлиси 
жадвали ягона электрон базасини жо-
рий этиш, судларнинг 2 миллиондан 
ортиқ қарорларини веб-сайтда эълон 
қилиш, электрон мурожаат ва ижро 
варақаларини электрон шаклда юбо-
риш тизимларининг татбиқ этилиши 
каби замонавий ёндашувлар эвазига 
эришилди.

Президентимизнинг 2020 йил 24 
июлдаги “Судлар фаолиятини янада 
такомиллаштириш ва одил судлов 
самарадорлигини оширишга доир 
қўшимча чора-тадбирлар тўғрисида”ги 
фармони суд-ҳуқуқ ислоҳотларининг 
янги босқичини амалга оширишнинг 
ҳуқуқий асосини яратди.

Суд қарорларининг қонунийлиги, 
асослилиги ва адолатлилигини қайта 
кўриб чиқиш тартибини илғор хорижий 
тажрибадан келиб чиққан ҳолда тако-
миллаштириш, фуқаролар учун одил 
судловга эришиш имкониятларини 
кенгайтириш мақсадида суд тизимида 
2021 йил 1 январдан бошлаб:

биринчидан, вилоят ва унга тенг-
лаштирилган фуқаролик ишлари 
бўйича, жиноят ишлари бўйича суд-
лар ва иқтисодий судлар негизида 
судьяларнинг қатъий ихтисослашу-
вини сақлаб қолган ва суд ишларини 
юритиш турлари бўйича алоҳида 
судлов ҳайъатларини ташкил этган 
ҳолда Қорақалпоғистон Республикаси, 
вилоятлар ва Тошкент шаҳар умумю-
рисдикция судларини ташкил этиш;

иккинчидан, маъмурий тартиб-
таомиллар ва бошқа оммавий ҳуқуқий 
муносабатлардан келиб чиқадиган 
ишларни кўришга ихтисослаштирил-
ган Қорақалпоғистон Республикаси, 
вилоятлар марказлари ва Тошкент 
шаҳрида туманлараро маъмурий 
судларини ташкил этиш, шу муноса-
бат билан туман (шаҳар) маъмурий 
судларини тугатиш, бунда Қорақал-
поғистон Республикаси, вилоятлар 
ва Тошкент шаҳар маъмурий судлари 
сақлаб қолиниши назарда тутилган.

Қабул қилинган қонунларда фу-
қаролар учун одил судловга эришиш 
имкониятларини кенгайтириш мақ-
садида апелляция ва кассация инс-
танцияларини ислоҳ қилиш, назорат 
тартибида иш юритиш институтини 
бекор қилиш, прокурорнинг айблов-
дан воз кечишининг ҳуқуқий асослари 
ва процессуал тартибини белгилаш 
назарда тутилган.

2021 йил 12 январдан эътиборан 
назорат тартибида иш юритиш интс-
титути тугатилди. Очиғини айтганда, 
назорат инстанцияси халқаро ҳуқуқ 
амалиётига мос бўлмагани баробари-
да суд ишларининг йиллаб чўзилиши-
га сабаб бўларди. Амалга киритилган 
янги тизим бу каби салбий ҳолатларга 
барҳам берди.

Шу маънода, Юртбошимиз томо-
нидан “бир суд – бир инстанция” тамо-
йили илгари сурилгани айни муддао 
бўлди. Бу ташаббус, бир томондан, 
суд қарорларини қайта кўриш тизими-
да йиллар давомида тўпланиб қолган 
муаммоларнинг ҳал қилинишига кучли 
туртки берган бўлса, иккинчи томон-
дан, ушбу тизимнинг тубдан қайта 
кўриб чиқилишига асос солди.

 “Бир суд – бир инстанция” тамо-
йилига кўра, эндиликда, биринчидан, 
халқаро стандартларга мос равишда 
уч босқичли суд тизими яратилди. 
Яъни: биринчи инстанция – туманла-
раро, туман (шаҳар) судлари, айрим 
тоифадаги мураккаб ишлар бўйича 
– вилоят судлари; 

апелляция инстанцияси – вилоят 
судлари, биринчи инстанцияда ви-
лоят судлари томонидан кўрилган 
мураккаб тоифадаги ишлар бўйича 
– Олий суд; 

кассация инстанцияси – Олий суд-
дан иборат бўлди.

Халқаро ташкилотлар ва эксперт-
ларнинг эътирозига сабаб бўлаётган 
назорат инстанцияси тўлиқ бекор 
қилинди. Бунда Германия, Франция, 
Латвия, Венгрия, Италия, Япония, Ка-
нада, Жанубий Корея, Чехия, Польша, 
Украина, Грузия, Озарбайжон, Қозо-
ғистон, Арманистон каби хорижий дав-
латлар тажрибаси эътиборга олинди. 

Маъмурий ҳуқуқбузарликлар тўғ-
рисидаги ишларни кўриб чиқиш ва-
колати маъмурий судлардан жиноят 
ишлари бўйича судларга ўтказилди.

Маъмурий ва бошқа оммавий 
ҳуқуқий муносабатлардан келиб 
чиқадиган ишларни кўришга ихти-
сослаштирилган Қорақалпоғистон 
Республикаси, вилоятлар марказлари 
ва Тошкент шаҳрида туманлараро 
маъмурий судлари ташкил этилди. 
Шу муносабат билан туман (шаҳар) 
маъмурий судлари тугатилди. Бунда 
Қорақалпоғистон Республикаси, ви-
лоятлар ва Тошкент шаҳар маъмурий 
судлари сақлаб қолинди.

Вилоят суди томонидан биринчи 
инстанцияда кўрилган суд ишлари 
юзасидан берилган шикоятларни шу 
суднинг ўзи томонидан юқори инстан-
ция суди сифатида кўрилиши амалиё-
тига барҳам берилди. Натижада ушбу 
жараёндаги коррупциявий омиллар 
бартараф этилиб, шикоят қилиш 
институтининг самарадорлиги ошади.

Шунингдек, ўрта бўғиндаги судлар 
асосан апелляция инстанцияси суди 
сифатида ихтисослаштирилиши баро-
барида, уларнинг масъулияти кучай-
тирилиб, барча диққат-эътибори суд 
қарорларининг сифатига қаратилади. 
Биринчи инстанция судлари томони-
дан йўл қўйилган хато ва камчиликлар 
ўз вақтида бартараф қилинади. 

Энг муҳими, бу билан фуқаролар 
ва юридик шахсларнинг бузилган 
ҳуқуқларини ўз вақтида тиклаш ва 
одил судловни амалга ошириш си-
фатини янада яхшилаш имконияти 
яратилади.

Ўз навбатида, суд ишларини на-
зорат тартибида кўриб чиқиш инсти-
тутининг тугатилиши ва кассациянинг 
учинчи инстанция суди сифатида 
белгиланиши натижасида суд қарор-
ларининг қонунийлиги, асослилиги 
ва адолатлилиги бевосита ундан 
норози томоннинг тўғридан-тўғри 
берган шикояти асосида кўрилишига 
эришилади. 

 “Жиноят ишлари бўйича суд 
қарорларини қайта кўриш институти 

такомиллаштирилиши муносабати 
билан Ўзбекистон Республикаси-
нинг Жиноят-процессуал кодексига 
ўзгартиш ва қўшимчалар киритиш 
тўғрисида”ги қонунда жиноят ишлари 
бўйича суд қарорларини қайта кўриш 
институтини янада такомиллашти-
риш, тарафларнинг тортишуви ва 
тенг ҳуқуқлилиги принципига риоя 
этилишини таъминлаш мақсадида 
қуйидагилар назарда тутилган.

Биринчидан, Жиноят-процессуал 
кодексининг 416 ва 417-моддаларига 
суриштирув, дастлабки терговнинг 
тўлиқ эмаслигини ёки жиноят-процес-
суал қонун нормаларининг жиддий 
бузилишларини бартараф этиш мақ-
садида, шунингдек жиноий жавоб-
гарликка жалб этилмаган шахс томо-
нидан жиноят содир этилганлигини 
кўрсатувчи ҳолатларни аввалгидек 
фақат жабрланувчи ва прокурорнинг 
илтимосномасига асосан эмас, балки 
судланувчи ва унинг ҳимоячисининг 
илтимосномасига асосан ҳам текши-
риш мумкинлигига доир ўзгартиш ва 
қўшимчалар киритилди.

Иккинчидан, Жиноят-процессуал 
кодексига биринчи инстанция су-
дининг ҳукми ва ажрими устидан 
апелляция тартибида шикоят бериш 
тартиби, муддатларини, апелляция 
шикоятига (протестга), уни тўлдириш 
ва қайтариб олишга қўйиладиган та-
лабларни назарда тутувчи ўзгартиш 
ва қўшимчалар киритилди. Ишда 
иштирок этувчи шахсларга бу маса-
лада қулайликлар яратиш мақсадида 
шикоят ва протест бериш муддати 10 
кундан 20 кунга қадар узайтирилди. 

Бу борадаги хорижий тажриба ва 
амалиёт атрофлича ўрганилганини 
ҳам қайд этиш лозим. Хорижий мам-
лакатлар процессуал қонунчилиги 
таҳлилларига қараганда, шикоят ва 
протест бериш муддати Озарбай-
жонда – 20 кунни, Қозоғистонда – 15 
кунни, Эстонияда – 15 кунни, Польша-
да – 14 кунни, Буюк Британияда – 28 
кунни ташкил этади. 

Учинчидан, Жиноят-процессуал 
кодекси апелляция инстанциясида 
иш юритишни тартибга солувчи янги 
нормалар билан тўлдирилди. 

Хусусан, суд ҳукмини, ажримини 
бекор қилиш ёки ўзгартириш асослари 
ҳуқуқий жиҳатдан мустаҳкамланди. 
Апелляция инстанция суди амалда 
суд мажлисини худди биринчи инс-
танция суди сингари тўлиқ ўтказиб, 
иш бўйича якуний қарор қабул қилиши 
тартиби жорий қилинди.

Тўртинчидан, жиноят процессида 
тортишув принципига сўзсиз риоя 
этилишини ҳамда айблов, ҳимоя ва 
ишда иштирок этувчи шахсларнинг 
тенглигини таъминлаш мақсадида 
судланувчи, унинг ҳимоячиси, жабрла-

нувчи ва унинг вакили томонидан кас-
сация тартибида берилган шикоятнинг 
мақоми прокурорнинг протести билан 
тенглаштирилди. Ҳозиргача мавжуд 
бўлган прокурорнинг протестини 
тўғридан-тўғри ҳайъатда кўриш, ҳи-
моя тарафининг кассация тартибида 
келтирган шикоятини ҳайъатда кўриш 
учун киритишни судьянинг эркига 
боғлиқ қилиб қўйиш имконияти бекор 
қилинди. Бунинг натижасида айблов 
тарафи билан ҳимоя тарафининг 
ҳуқуқлари тенглиги принципига амал 
қилиниши таъминланмоқда. 

Бешинчидан, маълумки, ҳаёт биз 
ўйлагандан кўра мураккаброқ бўлиб, 
айрим ҳолларда Олий суднинг жиноят 
ишлари бўйича судлов ҳайъати ишни 
кассация тартибида кўришда хатога 
йўл қўйиши эҳтимоли ҳам йўқ эмас. 
Шундай хатоликларни тузатишга 
имконият яратиш мақсадида ишда 
иштирок этувчи шахсларга кассация 
инстанциясининг қароридан норози 
бўлган тақдирда Олий суд раиси, Бош 
прокурор ва уларнинг ўринбосарла-
рига мурожаат қилиш ва кўрсатилган 
ваколатли шахсларнинг билдирган 
протестларига асосан ишларни кас-
сация инстанцияси судида такроран 
кўриш тартиби назарда тутилди.

Олтинчидан, Жиноят-процессуал 
кодексида кўзда тутилган янги очил-
ган ҳолатлар туфайли  иш юритишни 
қайтадан бошлаш институти ҳам 
ислоҳ қилинди. Хусусан, ҳозиргача 
янги очилган ҳолатлар туфайли  иш 
юритишни қайтадан бошлаш фақат 
прокурорнинг ташаббусига кўра, 
амалга оширилаётган бўлса, энди 
бундай ҳуқуқ жиноят процессининг 
бошқа иштирокчилари, яъни маҳкум, 
оқланган шахс, уларнинг ҳимоячилари 
ва қонуний вакиллари, жабрланувчи 
ва унинг вакили судга янги очилган 
ҳолатлар туфайли иш юритишни қўз-
ғатиш тўғрисида илтимоснома бериш 
ҳуқуқига эга бўлмоқда.

Жиноят-процессуал кодексига 
киритилган ҳамда суд қарорлари 
қонунийлиги, асослилиги ва адо-
латлилигини қайта кўриб чиқишнинг 
процессуал тартибини такомиллаш-
тиришга йўналтирилган нормалар 
Ўзбекистон Республикаси Маъмурий 
жавобгарлик тўғрисидаги кодекси, 
Иқтисодий ва Фуқаролик процессуал 
кодекслари ҳамда Маъмурий суд иш-
ларини юритиш тўғрисидаги кодексга 
ҳам киритилди.

Матбуот анжуманида шу сингари 
қатор янгиликлар ҳақида сўз юритил-
ди. Олий суд судьялари журналист-
ларни қизиқтирган саволларга жавоб 
беришди.

Равшан ШОДИЕВ, 
«Ўзбекистон овози» мухбири. 

Бугунги кунда кундалик 
ҳаётимизни маиший техникаларсиз 
тасаввур қила олмаймиз. Деярли 
барча хонадонларда кондиционер, 
автомат электр чойнак, чангютгич, 
кир ювиш машинаси ва бошқа турли 
техникалардан фойдаланилади.  
Аммо статистик маълумотларга 
кўра, электр ускуналаридан нотўғри 
фойдаланиш оқибатида республика 
ҳудудида ҳар йили ўртача 3500 
та ёнғин қайд этилиб, 40 нафар 
инсон вафот этади, 53 нафари тан 
жароҳати олади. Ушбу кўрсаткич 
республикамизда содир бўладиган 
жами ёнғинларнинг 30 фоизини 
ташкил этади. Ёнғинларни таҳлил 
килиб чиқадиган бўлсак, аксарият 
ҳолларда бундай офатлар ўзимизнинг 
бепарволигимиз, ёнғин хавфсизлиги 
қоидаларига риоя этмаслигимиз 
оқибатида юзага келаётганлигининг 
гувоҳи бўламиз. 

Маълумки, ҳар бир маиший техника турли 
хил қийматда электр токи истеъмол қилади. 
Буни маиший техникаларнинг йўриқномасида 
ҳам кўриш мумкин. Ушбу маиший техникалар 
истеъмол қилаётган ток кучи хонадондан ўтган 
электр симларнинг кесимига мос келиши ҳамда 
қисқа туташув ортиқча юкланишдан ҳимояловчи 
автоматларда кўрсатилган максимал ток кучидан 
ошмаслиги лозим. 

Ҳозирда янги бинолар қурилишида  акса-
рият ҳолларда мис симлар қўлланилмоқда.  
Лекин ота-боболаримиздан мерос қолган ёки 
30-40 йил аввал қурилган хонадонларда электр 
симлар алюминдан тайёрланган бўлиб, уларни 
вақти-вақти билан созлаб туриш талаб этилади. 
Негаки, ортиқча юкланиш содир бўлганда электр 
симлар аввалига қизийди, сўнг унинг ҳимоя 
қобиғи эрий бошлайди. Ҳимоя қобиғи эриши на-
тижасида қисқа туташув содир бўлиб, у ўзидан 
кучли иссиқлик ажратади. Агар электр симлар 
ёғоч конструкциялар ҳамда турли хил пластик 
қопламалар орасидан ва ёғоч устидан ўтган 
бўлса, ушбу материаллар ёниш хусусиятига эга 
бўлганлиги сабабли ёнғин келиб чиқиши мумкин.

Шунингдек, хонадондаги электр розеткалар 
носоз ёки электр манбаига уланиш жойи мус-
таҳкам бўлмаса, маиший техникалар электр 
манбаига уланган вақтда розеткаларнинг уланиш 
жойидан учқун ажралиб чиқади ва ушбу ҳолат 
ҳам ёнғинга сабаб бўлиши мумкин.

Баъзи фуқаролар хонадонларидаги электр 
тизимини ўзлари билганча, хавфсизлик қоида-
ларига риоя қилмасдан таъмирлашади. Худди 
шундай ҳолатларни корхона, ташкилотларда ҳам 
учратиш мумкин. 

Бу каби нохуш ҳолатларнинг олдини олиш 
мақсадида ёнғин хавфсизлиги хизмати ходим-
лари томонидан иш жойларида, аҳоли ўртасида 
ёнғин хавфсизлиги қонун-қоидаларини тушун-
тириш ва уларга риоя қилиш бўйича учрашув-
лар ташкиллаштирилаяпти, аҳоли ўртасида 
ёнғинга қарши курашни кучайтириш учун турли 
тадбирлар амалга оширилмоқда. Бундан таш-
қари, оммавий ахборот воситалари орқали ҳам 
тарғибот ва ташвиқот ишлари олиб борилмоқда. 
Аммо тилсиз ёв билан курашиш фақатгина ёнғин 
хавфсизлиги хизмати ходимларининг  иши эмас. 
Бу ҳар бир фуқаронинг бурчидир.

Аҳолининг қуйидаги ёнғин хавфсизлиги қои-
даларига риоя қилиши мақсадга мувофиқ: 

• Очиқ алангадан фойдаланилаётганда эҳ-
тиёт чораларини кўриш.

• Электр ва газ асбобларини доимо соз ҳолда 
тутиш ва носоз ёхуд  қўлбола тайёрланган электр 
ва газ асбобларидан фойдаланмаслик.

• Маиший техникалардан фойдаланаётганда 
қаровсиз қолдирмаслик. 

• Фойдаланилаётган маиший техника  яқини-
да тамаки чекмаслик, бошқа очиқ олов манбала-
рини  узоқ тутиш.

• Бирон носозлик юзага келганда ўзбошимча-
лик билан таъмирламай, мутахассисга мурожаат 
этиш шарт. Ўз уйингни ўзинг асра, деган шиор 
ҳар бир фуқаро, ҳар бир оила, корхона, муассаса 
ва давлат идоралари учун тааллуқлидир.

Х. НАСИРОВ, 
Ўзбекистон Республикаси Президенти 

Администрациясига қарашли
“Архив”  ва “Халқ қабулхонаси” биноларида 

ЁҲТТЭ бўлинмаси мутахассиси,  
катта сержант.

Концерт томоша қилаяпмиз. 
– Энди навбат ажойиб хонанда...
Бошлвчи “ажойиб” сўзини кўп такрорлай-

вергач, ҳамроҳларимиздан бири пичирлайди: 
“Ажойиб” қўшиқчиларгина саҳнага чиқар экан-да 
бугун...”.

Ҳозир нима кўп, қўшиқчи, эстрада хонандаси кўп. 
Бу йўналишда ижод қилувчи ёшларнинг деярли ҳам-
маси “юлдуз”. Тағин қанақа “юлдуз”? Эстрадамизнинг 
“порлоқ юлдузи”. 

Болливуднинг машҳур актёри Амитабҳ Баччан 
актриса Рани Мукержи тўғрисида сўз юритиб, “Рани 
ҳали юлдузлик даражасида бўлмаса-да, жуда кучли 
санъаткор” деган эди. Қаранг, ҳинд киносининг ёрқин 
намояндаларидан бири, миллионлаб томошабинлар 
қалбини забт этган Рани ҳали “юлдуз” даражасига 
етмаган экан.

Тушунишимизча, ўзбек эстрада санъатининг бир-
гина юлдузи бўларди бир пайтлар – Ботир Зокиров. 
Ҳозир-чи?

Танишларимиздан бири театрда фаолият юритаёт-
ган таниқли актёр тўғрисида китоб ёзишга киришибди. 
Ўқиб кўрсангиз, деб қўлёзмасини берди. Ўқидим. Маъ-
қул фикрлар. Фақат бот-бот такрорланган “буюк актёр” 
деган ибора мени ўйлантирди. Мулоҳазамни айтдим: 
“буюк” ўрнида “машҳур” деган сўзни қўлласангиз ду-
рустроқ бўлармиди...

Олим Хўжаев, Етим Бобожонов, Раззоқ Ҳамроев, 
Аброр Ҳидоятов, Сора Эшонтўраева, Шукур Бурҳонов 
каби ўнлаб дарғаларимиз том маънодаги буюклар. 
Бугун “отахон” театрнинг муқаддас саҳнасида роль ўй-
наётган атоқли санъаткорларимизга ҳам эҳтиромимиз 
баланд. Ораларидан буюклар чиқишига ишонамиз.

Шахсни улуғловчи сўзлар бисёр. Улуғ, катта, 
машҳур, юксак  каби сўзлар“буюк”ка синоним бўлиши 
мумкин. Бироқ ҳар сўзнинг ўзига хос вазни, мақом ва 
мавқеи бўлади. “Аъзам” ҳукмдорларга хос эҳтиром, 
масалан: “подшоҳи аъзам”. “Азим”ни катта шаҳар, 
дарё, тоғларга нисбатан қўлласак бўлади, масалан: 
“азим шаҳар”, “дарёи азим” ва ҳоказо. Отадай улуғ ус-
тозни аждодларимиз “устоди муаззам” деб улуғлаган.

Таниқли шахсиятлар ҳақида гапириб, уларнинг 
“беназир”, “бемисл”, “бетакрор”  каби сифатларини 
келтирамиз. Бу қай даражада дуруст? Бу сўзларнинг 
маъносини билиб гапираяпмизми ўзи? Қаҳрамонимиз-
нинг ҳақиқатан ҳам “назир”и ва “мисл”и йўқмикин? Унга 
ўхшаш шахс йўқ, яъни у “ягона”ми дунёда? “Мумтоз”, 
“забардаст”, “асил”, “қудратли” сингари сифатларнинг 
ҳам ўрнини билишимиз керак.

Мақтовга сазовор инсонлар кўп. Таъриф, тавсиф, 
тараннум қилишимиз учун луғат бойлигимизда сўзлар 
етарли, лекин улардан фойдаланишда гоҳида ҳиссиёт-
га берилишимиз – ёмон. Инсон-ку ҳамма нарсадан 
устун, сўз қадрини ҳам туширмаслигимиз керак, деб 
ўйлайман.

Муҳаммад ШОДИЙ, 
журналист.

далил ва рақамлар мисолида

ШАХСИЙ ФИКР

ОЛИЙ СУДДА

СЎЗ ҚАДРИ

НОСОЗ ВА ҚЎЛБОЛА ЭЛЕКТР УСКУНАЛАРИДАН ФОЙДАЛАНМАНГ

Яқинда Ўзбекистон Республикаси Олий судида суд-ҳуқуқ 
ислоҳотларининг янги босқичида ижтимоий адолатни қарор 
топтириш, тизимда очиқликни таъминлаш масалаларига 
бағишланган матбуот анжумани бўлиб ўтди. Тадбирда қайд 
этилдики, мамлакатимиз суд-ҳуқуқ тизимида йиллар давомида 
ечим топмаган муаммоли масалаларни ҳал қилиш мақсадида 
сўнгги тўрт йилда Президентимизнинг ўндан ортиқ фармон 
ва қарорлари қабул қилинди. Парламент томонидан одил 
судлов сифати ва самарадорлигини оширишга доир учта 
кодекс янгидан қабул қилиниб, бир қатор қонунларга тегишли 
ўзгартиш ва қўшимчалар киритилди.

Бу соҳада амалга оширилган ислоҳотларнинг асосий 
мазмун-моҳияти ва аҳамиятини қуйидаги мисолларда кўриш 
мумкин.

Ўзбекистон Республикаси Олий судида “Адолат – 
қонун устуворлигида” танлови ғолибларини тақдирлаш 
маросими бўлиб ўтди. АҚШ халқаро тараққиёт агентлиги 
(USAID) ҳамда Бирлашган Миллатлар Ташкилоти Та-
раққиёт дастурининг “Ўзбекистонда қонун устуворлиги 
йўлида ҳамкорлик” қўшма лойиҳаси  кўмагида ташкил 
этилган ушбу тадбирда Ўзбекистон Республикаси Конс-
титуциявий суди раиси М.Абдусаломов, Судьялар олий 
кенгаши раиси Х.Ёдгоров, Олий Мажлис Қонунчилик 
палатаси депутатлари,  АҚШ элчиси ўринбосари Алан 
Мельцер ва бошқа давлат органлари ходимлари ҳамда 
ОАВ вакиллари иштирок этди. 

Суд ҳокимияти ва оммавий ахборот воситалари 
ўртасидаги ўзаро амалий ҳамкорликни йўлга қўйиш ва 
мустаҳкамлаш мақсадида анъанавий тарзда ўтказиб кели-
наётган ушбу танловда  5 номинация бўйича 1200 га яқин 
журналистик материал орасидан 750 та ижодий иш са-
ралаб  олинди. Танлов ҳайъати қарорига кўра, 15 нафар 
ижодкорнинг ижодий иши мукофотга лойиқ, деб топилди. 

Танлов ғолибларини тақдирлаш маросимида Олий 
суд раиси К.Камилов эътироф этганидек, оммавий ах-
борот воситалари билан мустаҳкам ҳамкорликнинг йўлга 
қўйилиши Президентимиз ташаббуси билан суд-ҳуқуқ 
тизимида қатъият билан олиб борилаётган тарихий янги-
ланиш ва ўзгаришлар жараёни мазмун-моҳиятидан кенг 
жамоатчиликни ўз вақтида хабардор қилиш, судлар фао-
лиятида очиқ-ошкоралик, қонунийлик ва шаффофликни 
таъминлаш, халқимизнинг судларга бўлган ишончини 
янада мустаҳкамлашга хизмат қилмоқда. 

Шунингдек, Олий суд раиси суд ҳокимияти ва оммавий 
ахборот воситаларининг ўзаро амалий ҳамкорлиги ўта му-
ҳим аҳамияга эга экани,  Олий суд раҳбарияти томонидан 
оммавий ахборот воситалари билан ўзаро ҳамкорликни 
янада мустаҳкамлаш, журналистларга холис ва ҳаққоний 
ахборот олишлари учун қулайликлар яратиш мақсадида 
муҳим чора-тадбирлар амалга оширилаётгани, хусусан, 
Олий суд Пленуми томонидан қабул қилинган “Суд муҳо-
камаси ошкоралигини ва судлар фаолиятига доир ахборот 
олиш ҳуқуқини таъминлаш тўғрисида”ги қарор ҳам шу 
мақсадга хизмат қилишини алоҳида таъкидлади ва барча 
мукофотланганларни самимий муборакбод этди.

Телевидение ва радио йўналишида Қуддус Аъзамов 
ғолиб, деб топилди, босма ОАВ журналистлари ўртасида 
Хуршид Султонов биринчи ўринга муносиб кўрилди. Ин-
тернет журналистикасида эса «Адолат» миллий ҳуқуқий 
ахборот маркази бош муттахасиси Маруса Ҳосилова, 
энг фаол судья ва суд ходими номинациясида Тошкент 
шаҳар суди раисининг ўринбосари—иқтисодий ишлар 
бўйича судлов ҳайъати раиси Мақсуд Саидов, энг фаол 
илмий ходим, деб Тошкент давлат юридик университети-
нинг профессори  Омонулла Муҳаммаджонов топилди. 

Тадбирда шунингдек, яна бир қувончли воқеа — Олий 
суд муассислигида чоп этилаётган ҳуқуқий, илмий-амалий 
нашр  — “Одил судлов” — “Правосудие” журнали ташкил 
этилганининг 25 йиллиги ҳам муносиб нишонланди.

Олий суд томонидан анъанавий тарзда ўтказиб 
келинаётган бу тадбир аҳолининг ҳуқуқий билими ва 
маданиятини оширишга хизмат қилаётганлиги билан 
қимматлидир. 

Равшан ШОДИЕВ, 
«Ўзбекистон овози» мухбири.

“АДОЛАТ – ҚОНУН 
УСТУВОРЛИГИДА”
танловининг ғолиблари муносиб тақдирланди

Ҳарф нутқ товушининг 
ёзувдаги ифодаси, ёзма нутқни 
шакллантирувчи, бошқа майда 
қисмларга бўлинмайдиган энг 
кичик график белгидир. Ёзма 
нутқ фикрни махсус белгилар 
тизими ёрдамида ифодалашдир.

ТАРИХГА БИР НАЗАР 
Ўзбек халқи VII асрларгача руник, 

уйғур, суғд, моний, брахма ёзувларидан 
фойдаланган. VIII асрдан бошлаб кўпгина 
халқлар қатори ўзбеклар ҳам араб ёзу-
видан фойдалана бошлади. ХХ асрнинг 
20-йилларида араб алифбоси маълум 
даражада ислоҳ қилинди. Чунки араб 
алифбосида унли товушларни кўрсата-
диган алоҳида белгилар йўқ эди. Зеру 
забарлар (ҳарфнинг ости ва устида қўл-
ланадиган белгилар) фақат «Қуръон» ва 
араб тилида ёзилган диний асарлардагина 
қўлланар эди.

Араб ёзуви 1929 йилгача истеъмолда 
бўлди.

1929 – 1940 йилларда илк лотин ёзуви; 
1940 йилдан ҳозирга қадар кирилл алиф-
боси қўлланиб келинмоқда. 

1993 йил 2 сентябрда лотин ёзувига 
ўтиш тўғрисида қонун қабул қилинди. 
Ушбу қонунга мувофиқ лотин алифбоси 31 
та ҳарф ва битта тутуқ белгиси (апостроф)
дан иборат деб белгиланди. 1995 йил 6 
майда «Лотин ёзувига асосланган янги 
ўзбек алифбосига айрим ўзгартиришлар 
киритиш тўғрисида» қонун эълон қилинди. 
Унда:

1.1-моддадаги «31 ҳарф ва 1 тутуқ 
белгиси (апостроф) дан» сўзлари «26 
ҳарф ва 3 та ҳарфлар бирикмасидан» 
сўзлари билан алмаштирилди. 

2. Cc мустақил ҳарф белгиси сифатида 
алифбодан чиқарилди.

3. Şş ҳарфи Shsh шаклига, Ҫ ҫ ҳарфи 
Ch ch шаклига ўзгартирилди.

Лотин алифбоси 1996 йилдан бошлаб 
кенг доирада ўргатилди. 

БУГУН 
Ҳозир таклиф этилаётган лотин алиф-

боси варианти 1993 йил 2 сентябрда 
қабул қилинган алифбо билан мувофиқ 
келади. Демак, 1995 йилдаги ўзгартириш-
лар ўзини оқламагани маълум бўлади. Ва-
ҳоланки, мазкур ўзгартиришлар ҳам ўзбек 
тилини ривожлантириш, товуш ифодасини 
қулайлаштириш (х–ҳ: х–h; е–ye, ё–yo, ю–
yu, я–ya) ҳамда хорижий тилларни ўрга-
нишни осонлаштириш мақсадида амалга 
оширилган эди.

Ҳозирги даврга келиб асосан алиф-
бодаги sh, ch, ng ҳарф бирикмаларининг 
ёзишда ноқулай эканлиги ҳақида сўз 
бормоқда. Дунё тиллари алифбосида бир 
товушни икки ҳарф билан ҳам ифодалаш 
ҳоллари кузатилади. Шуни таъкидлаш 
лозимки, ёзма нутқ оғзаки сўзлашув 
хусусиятларини тўлиқ акс эттира олма-
ганидек, ҳарфлар ҳам нутқ товушларини 
мукаммал ифодалай олмайди. Алифбо 
тилнинг ифода шакли, ахборот узатиш 
воситаси ҳисобланади. Билдирилаётган 
айрим таклифлар баъзи ўринларда тил 
қонуниятларини восита имкониятларига 
мослашга уринишдек туюлади. Шундай 
таклифлардан бири Хх ва Ҳҳ товушларини 
бир ҳарф билан ёзиш ҳақидаги тавсиядир.

Х ва ҳ ундошлари алоҳида фонемалар 

ҳисобланади. Хх ва Ҳҳ товушлари пайдо 
бўлиш ўрнига кўра ҳам, айтилишига кўра 
ҳам бир-биридан фарқ қилади. Хх – чуқур 
тил орқа жарангсиз сирғалувчи ундош: 
хабар, пахта, шўх, тахт, бахт, хулқ, ахлоқ, 
халқ. Ҳҳ – жарангсиз сирғалувчи бўғиз 
ундошидир: беҳи, ҳуш (эс). 

х ва ҳ айрим сўзларда маъно фарқ-
лашга хизмат қилади: 

хол (доғ) – ҳол (аҳвол) ; хам (эгик) – 
ҳам (юклама); 

шох (дарахт шохи) – шоҳ (подшоҳ); рух 
(металл) – руҳ (арвоҳ);

хуш (ёқимли) – ҳуш (ақл).
Ёзма нутқда йўл қўйилаётган имло 

хатоларининг кўп фоизи шу товуш иш-
тирокидаги сўзларнинг ёзилиши билан 
алоқадор. Лекин бу ҳолат мазкур ҳарф-
ларнинг биридан воз кечиш кераклигини 
англатмайди. Мазкур ҳарфларнинг ёзи-
лиши борасидаги муаммони шу товушлар 
иштирокидаги фаол сўзлар имлосини 
эслаб қолиш, матн ва луғатлар билан 
ишлаш орқали бартараф этиш мумкин. 
Шу билан бир қаторда бу ҳарфларнинг 
ёзилишида арабча сўзлардаги консонант 
ўзакдошликдан фойдаланиш мумкин: ҳукм 
– маҳкама–ҳокимият – ҳоким – маҳкум; 
хулқ – холиқ–ахлоқ – махлуқ – халқ.

Товушларнинг қайси ўринда келиши 
ҳам бу ҳарфларни фарқлаш имконини 
беради:

и билан бошланувчи сўзларнинг би-
ринчи бўғинида х ёзилади: их–тиёр, их–
чам, их–лос, их–тисослик; қолган бўғинла-
рида ҳ ёзилади: ил–ҳом, и–ҳо-та, ис–лоҳ;

э билан бошланувчи сўзлар таркибида 
асосан ҳ ёзилади: эҳсон, эҳтиром, эҳром, 
эҳтиёт, эҳтиёж. 

х ва h ундошлари алоҳида фонемалар 
сифатида сақланиб қолиши керак. 

Алифбо таркибидан ’ (тутуқ белгиси)ни 
олиш ҳақида таклиф берилмоқда.

Тутуқ белгиси товуш ифодаламайди. 
Ишора сифатида қуйидаги вазифаларни 
бажаради:

а) ’ (тутуқ белгиси) унли товушдан 
кейин келса, унлини чўзиқроқ талаффуз 
этиш учун хизмат қилади: мa’no, ma’rifat, 

ta’limot, a’lo, ta’lim, 
e’lon, fe’l; 

б) ’ (тутуқ белгиси) 
ундошдан кейин кел-
са, кейинги бўғинни ажратиш учун хизмат 
қилади: мas’ud, jur’at, sun’iy, in’om, mas’ul.

’ (тутуқ белгиси) маъно фарқлаш учун 
ҳам хизмат қилади:

sher (ҳайвон) – she’r (ижод маҳсули), 
qala (иш ҳаракат)-qal’a (қароргоҳ); tana 
(вужуд) – ta’na (миннат), nasha (ўсимлик) 
– nash’a (завқ) sanat (феъл) – san’at (от), 
surat (тасвир) – sur’at (тезлик); tarif (тоифа) 
– ta’rif (сифатлаш), аyon (сифат) – а’yon 
(от).

Тутуқ белгисининг яна бир вазифаси 
борки, тилдан фойдаланиш амалиётида 
деярли кузатилмайди: ’ (тутуқ белгиси ) s 
ва hни sh ҳарф бирикмасидан фарқлаш 
учун ҳам ишлатилади: аs’hob , Is’hoq.

Лекин юқорида қайд этилган уч ва-
зифаси унинг ёзувда зарурлигини асос-
лайди.

Алифбога берилаётган таклифлар, 
агар муҳокамага чек қўйилмаса, яна давом 
этаверади. Дунё тажрибасида алифбоси 
мукаммал бўлмаган тиллар ҳам тараққий 
этаётгани бор гап. Ҳарф бирикмалари ме-
татил даражасига эришган инглиз тилида 
ҳам кузатилади. Испан тилида айрим то-
вушларга ҳарф олинмагани ҳолда мазкур 
тил ривожланган тиллар қаторидан ўрин 
олган. Биз негадир саводхонлик борасида-
ги муаммоларда алифбо ёки грамматикани 
сабаб қилиб кўрсатяпмиз. Бу борада алиф-
бо ёки грамматика айбдор эмас. Ҳамма 
гап муносабатда ва масъулиятда. Аслида 
муносабат ўзгармас экан, нуқсонлар, кам-
чиликлардан қутулиб бўлмайди. 

Жорий лотин алифбосини мукаммал 
демоқчи эмасман. Лекин орадан анча вақт 
ўтди. Бу алифбода бутун бир авлод савод 
чиқарди. Ҳозирда ўзбек тили мавқеи ва 
нуфузини ошириш борасида бир қатор 
чора-тадбирлар белгиланган. Президент 
фармонида кўрсатилган вазифалар амал-
га оширилмоқда. Ана шундай вазиятда кў-
никмага айланган алифбодаги ҳарфларни 
ўзгартириш мақсаддан бир оз чалғитади.

Sh, ch, ng, o‘, sh, ch ҳарфларини 
ёзишдаги муаммоларни мазкур ҳарф 
шаклларини компьютер клавиатураси-
нинг бир нуқтасига жойлаш орқали бар-
тараф этиш мумкин. Компьютер юқори 
имкониятларга эга бўлган техник восита 
бўлиб, ҳозирги кунда информатика тил 
тараққиётига йўналтирилмоқда. Компь-
ютер лингвистикаси тил масалаларини 
техника ва интернет имкониятлари ёрда-
мида ҳал қилиш мақсадида шаклланти-
рилган. Шундай экан, ҳарфларни компь-
ютерда ёзиш қулайлигига эмас, аксинча, 
компьютер клавиатурасини алифбога 
мослаш мақсадга мувофиқ. Шунда қайд 
этилган муаммолар бартараф қилинади. 
Ёзув ҳам ўзи безиб қолган “ўзгариш” там-
ғасидан қутулади.

 Асосий эътиборни имло қоидаларини 
такомиллаштиришга қаратиш зарур. 

Ўзбек халқи тарихида 5 марта ёзув ва 
имлонинг ўзгартирилгани тил тараққиёти-
га, саводхонлик даражасига салбий таъ-
сир кўрсатди. Вазифа имло қоидаларига 
аниқлик киритиш ва уни илова тарзида 
эълон қилишдан иборат бўлгани маъқул. 
Қўшиб ёзиш, ажратиб ёзиш қоидаларига, 
ц, е, ё, ю,я ҳарфларининг лотин ёзувидаги 
ифодасига аниқлик киритиш керак.

 Лотин ёзувидаги матнларда кирилл 
алифбосидаги е, ё, ю, я – йо-лашган унли-
лар имлосида хатолар учрайди. Масалан, 
таркибида шу товушлар келган исмлар 
қисқартирилганда икки ҳарф билан ифо-
далаш ҳолати кузатилади: Ё. Ҳакимов –Yo. 
Hakimov; Ю. Иброҳимова–Yu.Ibrohimova. 

Лотин алифбосида йо-лашган унлилар 
тушунчаси ўз қийматини йўқотади. Шу 
боис Yorqin, Yulduz сўзларидаги иккинчи 
товушни ифодалашга ҳожат йўқ.

Булардан ташқари, имло луғатлари 
икки хил қайд этилаётган арабча cўзлар 
имлоси билан боғлиқ бўлган фожиа-фо-
жеа, дарвеш-дарвиш, олийжаноб-оли-
жаноб каби сўзларнинг ёзилиш шаклини 
қатъийлаштириш, унли билан тугаган 
сўзларга III шахс эгалик қўшимчасини 
қўшиш имлосини меъёрлаштириш за-
рур (араб тилида عайн ва ундош билан 
тугаган сўзларга и(манбаи, мураббийи) 
 билан тугаган сўзларга-си –мавзуси (у) و
каби).

Умумтаълим, олий таълим босқичи 
учун мўлжалланган “Ҳозирги ўзбек адабий 
тили” дарсликларининг орфографияга 
оид қисмларида ёзилиши муаммо бўлган 
сўзларнинг тўғри ифодасини келтириш 
имло қоидаларини ўзлаштиришга, са-
водхонлик даражасини оширишга хизмат 
қилади.

Талаба, ўқувчиларда имло луғатла-
ридан фойдаланиш кўникмасини ҳосил 
қилиш, тилшуносликка оид дарсларда 
имло луғатларига мунтазам равишда 
мурожаат қилиш имло қоидалари билан 
боғлиқ муаммоларни бартараф этишга 
хизмат қилади. Ўзбек тили таълимида 
замонавий методлардан фойдаланиш, 
янги педтехнологияларни қўллаш асосида 
имло қоидаларига оид кўникма ва малака-
ларни шакллантириш муҳим масалалар-
дан биридир.

Деҳқонобод туманига яқин 
ўртада бормаган одам бугун 
келса, ҳайратга тушиши аниқ. 
Айниқса, туман марказига 
кираверишдаги қир бағрида 
жойлашган Бешбулоқ 
қишлоғи томон борсангиз, 
саноатлашаётган масканнинг 
манзараси кўз олдингизда 
намоён бўлади. Тошкент — 
Сурхондарё поездларининг 
қатнови, бу ердаги мўъжазгина 
темир йўл бекати, ундан сал 
нарироқда...

Айтиш керакки, “Тепақўтон калийли тузлар 
кони” негизида сильвинит рудаси ишлаб чиқариш 
катта янгиликлардан бири бўлди. Негаки, 
мазкур йирик саноат объекти фойдаланишга 
топширилгач, юртимизда калийли ўғитлар ишлаб 
чиқариш маҳаллийлаштирилди, экспорт ҳам 
йўлга қўйилди. Айниқса, кейинги йилларда завод 
фаолиятида сезиларли даражада ўзгаришлар 
бўлди. Бу бевосита корхона бошқаруви раиси 
Ойбек Қурбоновнинг саъй-ҳаракатлари билан 
боғлиқ, десак муболаға бўлмайди.

— 2020 йил якуни билан амалдаги нархларда 
482,8 млрд. сўмлик маҳсулотлар ишлаб 
чиқарилиб, режалар ортиғи билан бажарилиб 
ўсиш суръати 105,5 фоизни ташкил қилди, — 
дейди Ойбек  Қурбонов биз билан суҳбатда. — 
Соф ҳолда 210,0 минг тонна калийли минерал 
ўғитлар ишлаб чиқарилмоқда. 

Корхонамиз томонидан эришилаётган 
энг катта ютуқ бу — экспортни йўлга 
қўйганлигимиздир. Қолаверса, калий хлорид 
ишлаб чиқаришни йўлга қўйиш лойиҳалари 
бўйича бизнес-режалари ишлаб чиқилгани ҳам 
катта ютуқларимиздан бири бўлди.

Суҳбатдошимизнинг гапларидан шу нарса 
маълум бўлдики, корхонанинг асосий ва энг 
муҳим параметрларидан бири маҳсулотни 
экспортга сотишдир. 

Бизга берилган маълумотларда кўрсатилишича, 
корхона тоғ-кон ва қайта ишлаш мажмуаларидан 
иборат бўлиб, тоғ-кон мажмуасининг ўзида 2,1 
млн. тонна руда қазиб олиш ва уни қайта ишлаш 
имконияти бор. Шунингдек, корхона 600,0 минг 
тонна тайёр калий хлорид ишлаб чиқариш 
лойиҳавий қувватларига ҳам эгадир. Ҳозирги 
кунда калий минерал ўғитини ишлаб чиқаришда 

асосий хомашё ҳисобланган сильвинит рудаси 
ишлаб чиқариш мажмуасидан 42 км узоқликдаги 
“Тепақўтон калийли тузлар кони” негизида шахта 
усулида қазиб олинмоқда. Тоғ-кон мажмуасида 
маҳаллий мутахассислар ёрдамида сильвинит 
рудасини қазиш ишлари олиб борилиб, оғир юк 
машиналари билан корхонага етказилмоқда. 
Доимий қатнов ва ташқи таъсирлар бу йўлларни 
мунтазам таъмирлаб туришни талаб қилади. 
Шундан келиб чиққан ҳолда ўтган 2020 йилда 
Ўзбекистон Республикаси тикланиш ва тараққиёт 
жамғармаси маблағи ҳисобидан ишлаб чиқариш 
мажмуаси ва тоғ-кон мажмуаси орасидаги 42 км 
узунликдаги III тоифали 4К 336 «Бешбулоқ — 
Тоғайтемир — Қўрғонтош — Хўжаипок» автомобиль 
йўлини жорий таъмирлаш учун 1485 млн. сўм 
маблағ ажратилди. Асфальтбетон қопламани 
таъмирлаш ишлари “Деҳқонобод туман йўллардан 
фойдаланиш” УК томонидан амалга оширилмоқда. 

— Менинг фаолиятим бу корхона билан 
чамбарчас боғлиқ, — дейди Ойбек Қурбонов. — 
Сабаби, Қарши давлат университетини тамомлаб 
келгач, корхона дирекциясига Режа ва иқтисод 
бўлимида 1-тоифали иқтисодчи-муҳандис 
бўлиб иш бошлаганман. Ўша пайтда завод энди 
қурилаётган эди. Завод қурилиб, ишга тушгунига 
қадар иқтисодчи, бош иқтисодчи лавозимларида 
фаолият кўрсатдим. 2010 йилда корхона иш 
бошлаган пайтларда Режа ва иқтисод бўлими 
бошлиғи бўлдим. Кейинчалик Давлат бошқаруви 
академиясида таҳсил олдим. Академияни 
тамомлаб келгач, янада куч-ғайрат билан иш 
бошладим. Йиллар давомида тўпланган тажриба 
менга асқотди. 2018 йилда корхонада молия ва 
иқтисод бўйича директор ўринбосари бўлгач, 
менда айнан экспорт билан боғлиқ ишларни 

кенг йўлга қўйиш бўйича катта мақсадлар пайдо 
бўла бошлади. Кейинги йиллардаги раҳбарлик 
фаолиятимда бу мақсадларни амалга ошириш 
учун астойдил ҳаракат қилдим ва ўйлайманки, 
маълум даражада бунга эришдик. Сотилган 
маҳсулот таннархи соф тушумнинг 51 %ни ташкил 
қилди. Жамият асосий фаолиятининг бошқа 
даромадлари 9963 млн. сўмни ташкил қилиб, ўтган 
йилнинг шу даврига нисбатан 9014 млн. сўмга 
кўпайган. Бу рақамларни келтиришимдан мақсад 
шуки, йилдан-йилга кўрсаткичларимиз яхшиланиб 
бормоқда. Ҳали олдинда режаларимиз жуда кўп. 

Заводнинг ишга туширилиши мамлакат 
саноат салоҳиятини ривожлантириш билан бир 
қаторда, маҳаллий ва вилоят аҳолисини иш 
билан таъминлаш кўламини ҳам кенгайтирмоқда. 
Корхонани ишга тушириш билан Деҳқонобод 
тумани бюджетдан дотация ажратиладиган 
туманлар қаторидан чиқарилди. Жамият 
томонидан туман инфратузулмаси ва бюджетига 
зарур маблағлар ажратиб келинаяпти. 

Корхона салоҳиятини оширишда тажрибали 
мутахассисларни жалб этиб, кадрларни қайта 
тай ёрлаш масаласига ҳам алоҳида эътибор 
қаратиб келинмоқда. Заводнинг иш фаолияти 
бошланган йилданоқ Деҳқонобод тумани 
маҳаллий аҳолисини ишга жалб этишни йўлга 
қўйган. 2010-2020 йиллар давомида соҳадаги 
жами 1 208 нафар ходимни тайёрлаш, қайта 
тайёрлаш ва малакасини ошириш учун 826,6 
млн.сўм маблағ ажратилган. Ёшларни иш билан 
банд қилиш мақсадида Деҳқонобод туманида 
жойлашган коллеж битирувчиларидан 392 нафари 
ишга жойлаштирилган. 

Бундан ташқари, 50 нафардан ортиқ 
ходим Белорусь, Россия, Қирғизистон каби 

мамлакатларда  малакаларини ошириб 
қайтмоқдалар. Шунингдек, 10 га яқин корхона 
ходимлари Республика ва халқаро нуфузли олий 
таълим муассасаларида ўқишлари учун барча 
имкониятлар яратилган. Тикувчилик цехи ҳам 
ишга туширилган бўлиб, тикувчилик-трикотаж 
маҳсулотлари завод ичида ишлаб чиқарилмоқда. 
Бу ерда хотин-қизлар иш билан банд. 
Корхона ходимларини ижтимоий-иқтисодий 
қўллаб-қувватлаш мақсадида шу кунгача 
ишчиларга намунавий уйлар учун 6,32 млрд. сўм 
бошланғич тўлов ҳамда 3,87 млрд. сўм миқдорида 
якуний тўловлар тўлаб берилмоқда.  

Деҳқонобод калий заводининг фаолияти 
билан танишиш чоғида корхонада ишлаб чиқариш 
самарали йўлга қўйилиб, экспорт салоҳиятининг 
ошаётганидан, маҳаллий аҳолининг иш билан 
бандлиги таъминланаётганидан хурсанд бўлдик. 
Салоҳиятли раҳбар Ойбек Қурбонов томонидан 
амалга оширилаётган ишлар натижасида корхона 
кейинги йилларда молиявий жиҳатдан анча 
бақувват бўлган. 

Президентимиз куни кеча кимё саноати 
тармоғида амалга оширилаётган лойиҳалар 
тақдимоти билан танишганда мамлакатимизда 
углеводород хомашёси ва минерал ресурсларни 
чуқур қайта ишлаб, импорт ўрнини босувчи ва 
экспортбоп маҳсулотлар ишлаб чиқариш бўйича 
катта имконият борлигига яна бир бор эътибор 
қаратиб, бу борадаги муҳим вазифаларни 
белгилаб берди. Бундан руҳланган Деҳқонобод 
калий заводи жамоаси янги режаларни рўёбга 
чиқариш учун астойдил ҳаракат қилишмоқда.

Ойгул РАЗЗОҚОВА,
журналист.

РЕКЛАМА ЎРНИДА

ЕТАКЧИЛИККА ИНТИЛАЁТГАН КОРХОНА

(ёхуд бизни кечир, алифбо)
АЛИФБО ЁКИ ГРАММАТИКА АЙБДОР ЭМАС

Зулхумор ХОЛМАНОВА, 
Алишер Навоий номидаги 

Тошкент давлат ўзбек тили ва 
адабиёти университети Ўзбек 

тилини ўқитиш методикаси 
кафедраси мудири, филология 

фанлари доктори.

